
 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭ, ᔫᓂ 2, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭ, ᔫᓂ 2, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᖃᖅᑎ (ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᒪᓕᑭ, 

ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. (ᑐᓵᔨᑎᒎᓕᖅᑐᖅ) ᑐᙵᓱᒋᔅᓯ ᒪᓕᒐᓕᐅᖅᑏᑦ ᐅᓐᓄᓴ, ᓄᙳᐊᓂ 

ᖃᓄᐃᙱᑦᑎᐊᓚᐅᖅᑐᔅᓴᐅᒐᓗᐊᖅᑯᓯ. ᐳᓛᕆᐊᖅᑐᐃᓪᓗ ᑐᙵᓱᑐᑦ, ᑐᙵᓱᒋᔅᓯ ᓄᓇᕗᒻᒥ ᓈᓚᑦᑐᑦ 

ᑐᙵᓱᖃᑕᐅᓕᑦ. ᐱᒋᐊᓪᓚᕆᓚᐅᙱᓂᓐᓂ, ᒪᕐᕉᓂᒃ ᑐᓴᕋᔅᓴᖁᑎᖃᕋᒪ.  

 

ᐱᓇᓱᐊᕈᓯᐅᑉ ᓄᙳᐊᓂ ᐃᓅᒍᓐᓃᔨᐊᖃᓚᐅᕐᒥᒐᑦᑕ ᐃᓐᓇᑐᖃᕐᒥᒃ ᖃᐅᔨᒪᔭᐅᒻᒪᕆᑦᑐᒥᒃ 

ᒪᓕᒐᓕᐅᖅᑎᐅᓚᐅᖅᓯᒪᔪᒥ, ᐅᖃᖅᑎᐅᓚᐅᖅᓯᒪᔪᒥ ᓄᓇᑦᓯᐊᖅ ᒪᓕᒐᓕᐅᕐᕕᖓᓂ, ᒥᔅᑕ ᕆᐊᑦ ᐲᑕᓴᓐ, 

ᐃᓅᒍᓐᓃᓚᐅᕐᖓᑦ ᒫᓐᓇ ᐱᓇᓱᐊᕈᓯᐅᑉ ᓄᙳᐊᓂ. ᓇᓪᓕᒋᔭᐅᕗᓯ ᐃᓚᖏᑦ. ᐊᒻᒪᑦᑕᐅᖅ ᒪᓕᒐᓕᐅᑎᐅᖃᑕᐅᔪᖅ 

ᐃᖃᓗᐃᑦ−ᓯᓈ ᐱᖃᑕᐅᔾᔮᙱᒻᒪᑦ ᐃᓱᒪᒋᕙᕗᑦ ᐃᓚᖏᓪᓗ ᐊᒻᒪ ᑐᔅᓯᐅᑎᕙᕗᑦ ᐊᒻᒪᑦᑕᐅᖅ 

ᖃᓄᐃᒍᓐᓃᖅᓴᕋᐃᖁᓇᖅᑑᒐᓗᐊᖅ.  

 

ᖃᐅᔨᒪᒐᑦᑕ ᐅᕙᓂ ᑲᑎᒪᕐᔪᐊᕕᒻᒥ ᐃᓚᒌᑦ ᓯᕗᓪᓕᐅᒻᒪᑕ. ᐊᒻᒪ ᒪᓕᒐᓕᐅᖅᑎᖓ ᑐᓄᓂᐅᑉ, 

ᐅᕙᓃᖃᑕᐅᔾᔮᙱᒻᒥᒪᑦᑕᐅᖅ ᐅᓪᓗᒥ, ᐃᒻᒥᓂᒃ ᐱᔾᔪᑎᖃᖅᑐᓂ, ᐃᒻᒥᓂᒃ ᐱᔾᔪᑎᖓᓂ. ᐸᐃᑉᐹᒃᑲ 

ᐋᖅᑭᑦᑎᐊᕆᐊᑲᐃᓐᓇᕐᓂᐊᕋᒃᑭᑦ. 

 

ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᓯᕗᒃᑲᑕᖅᑎᖓ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 617 - 6(2): ᒥᓂᔅᑐ ᐅᐸᒍᑎᔾᔮᖏᑦᑐᖅ ᐃᒡᓗᒧᑦ ᐅᓪᓗᒥᐅᔪᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐃᓱᒪᒋᕙᕗᑦ ᖁᕐᓗᖅᑑᒥᐅᑦ ᕿᑎᕐᒥᐅᓪᓗ 

ᐃᓚᙵᕋᑖᖅᑎᓪᓗᒋᑦ ᐊᒻᒪᓗ ᐃᒃᐱᒋᖃᑎᒋᑦᑎᐊᕆᕙᕗᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᐃᖃᓗᐃᑦ ᓯᓈᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᑎᒍᒪᔭᒃᑲ ᒪᕐᕉᖕᓂᒃ ᒥᓂᔅᑖᓐᓂᒃ ᐅᐸᑦᑐᖃᔾᔮᙱᒻᒪᑦ 

ᐃᒃᓯᕙᓂᕆᔭᑦᑎᓐᓂ ᒫᓐᓇ ᐅᐱᕐᖔᒃᑯᑦ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᓯᕗᓕᖅᑎᓂ ᑲᑎᒪᔪᓃᒻᒪᑦ ᐊᒻᒪ ᓗᐊᓐ 

ᑯᓱᒐᖅᑕᐅᖅ ᐃᒻᒥᓂᒃ ᐱᔾᔪᑎᖃᖅᑐᓂ ᐅᕙᓃᒍᓐᓇᔮᙱᒥᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 618 - 6(2): ᓄᓇᕗᑦ ᐃᓚᐅᖃᑕᐅᓂᖓ ᖃᑕᙳᑎᒌᓄᑦ ᐃᑲᔫᑎᒃᓴᓄᑦ 

ᐱᓕᕆᐊᖑᔪᒥ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

ᑕᕝᕗᖓᓗ ᐳᓛᕆᐊᖅᓯᒪᔪᑦ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᑎᔩ, ᐄᐳᕈᓪ 2025−ᒥ, ᐃᓄᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᐃᓚᐅᓚᐅᖅᐳᑦ 350 

ᐅᖓᑖᓂᑦ ᐱᓕᕆᔨᒻᒪᕆᖕᓂᑦ, ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂᑦ, ᒐᕙᒪᒃᑯᓐᓂᓪᓗ ᑭᒡᒐᖅᑐᐃᔨᓂᑦ 

ᐅᑭᐅᖅᑕᖅᑐᒥᑦ ᐱᖓᓱᐃᓕᖓᔪᓂᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᓂᖓᓂ ᔫᑳᓐᒥᑦ 

ᓯᕗᒧᐊᖁᓪᓗᒋᑦ ᐱᓕᕆᖃᑎᒌᕐᓂᕐᓂᑦ ᓄᑖᓂᒡᓗ ᐅᑭᐅᖅᑕᖅᑐᒥᑦ ᐋᓐᓂᐊᖃᖕᓇᙱᑦᑐᓕᕆᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ.  

 

ᐃᓐᓇᖅ ᕼᐃᐅᕆ ᒪᒃᓴᒐᖅ ᖃᑕᙳᑎᒌᓄᓪᓗ ᐃᑲᔫᑎᒃᓴᓄᑦ ᖃᐅᔨᒪᔨᑕᖅ ᑖᑦ ᒍᔭᓐ ᐃᓚᐅᖃᑕᐅᓪᓗᓂ ᑲᑎᒪᔪᓂᑦ 

ᐅᖃᖃᑎᒌᒍᑎᓂᑦ ᑐᕌᒐᖃᓪᓗᐊᑕᖅᖢᑎᒃ ᓇᓂᔭᐅᔪᓂᑦ ᐃᓄᓕᕆᔨᒃᑯᑦ ᖃᑕᙳᑎᒌᓄᑦ ᐃᑲᔪᖅᑕᐅᕕᖕᓄᑦ 

ᐱᓕᕆᐊᒃᓴᒥ, ᐊᑐᓕᖅᑎᑕᐅᔪᖅ ᐋᖅᑭᒃᑕᐅᔪᖅ ᐱᓕᕆᖃᑎᖃᕐᖢᑎᒃ ᐃᓄᖕᓂᒃ ᐃᓐᓇᑐᖃᕐᓂᒃ, ᖃᑕᙳᑎᒌᓄᑦ 

ᐃᑲᔪᕈᑎᒃᓴᓄᑦ ᐱᓕᕆᔨᓂᑦ, ᓄᓇᓕᖕᒥᐅᑕᓂᒡᓗ ᓄᓇᕗᓕᒫᒥ. ᑖᓐᓇ ᐱᓕᕆᐊᖑᔪᖅ, ᑐᙵᕕᖃᖅᑐᖅ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ, ᐃᑲᔪᖅᑐᖅᑐᖅ ᓄᖅᑲᖓᑎᑦᑎᓂᕐᒥᑦ, ᖃᓄᐃᙱᓂᕐᒥᑦ, 

ᐊᕐᕌᒍᖃᑎᒌᙱᑦᑐᓂᒡᓗ ᒪᒥᓴᕐᓂᕐᒥᑦ ᓄᓇᒥ-ᑐᙵᕕᖃᖅᑐᓂ ᐱᓕᕆᐊᓂᑦ, ᐃᓕᖅᑯᓯᕐᒥᒃ ᑲᔪᖏᖅᓴᐃᔪᓕᕆᓂᕐᒥᒃ, 

ᓄᓇᓕᖕᓂᓗ-ᐊᐅᓚᑕᐅᔪᓂᒃ ᐱᓕᕆᐊᒃᓴᐅᔪᓂᑦ. 

 

ᐅᖃᖅᑎᑦᑎᔩ, ᐅᓂᒃᑳᕐᓂᐅᔪᖅ ᓇᓗᓇᐃᖅᓯᓚᐅᖅᐳᖅ ᐱᒻᒪᕆᐅᓂᖓᓂᒃ ᐃᓅᖃᑎᒌᖕᓂᖅ ᐊᒻᒪ 

ᐃᓕᖅᑯᓯᕆᔭᐅᔪᒃᑯᑦ ᑐᙵᕕᖃᑦᑎᐊᕐᓂᖅ ᐱᐅᓯᒋᐊᕈᑎᒃᓴᓂᒃ ᓄᑕᖅᑲᓄᑦ ᐃᓚᒌᓄᓪᓗ ᖃᓄᐃᙱᑦᑎᐊᕈᓯᕐᓄᑦ. 

ᑖᓐᓇ ᐱᓕᕆᐊᖑᔪᖅ ᐱᓕᕆᐊᖃᒻᒪᕆᒍᒪᕗᖅ ᐃᒃᐱᒋᔭᖃᑦᑎᐊᕐᓂᕐᒥᒃ ᐃᓄᐃᑦ ᖃᐅᔨᒪᓂᖏᓐᓄᑦ 

ᐊᑐᖅᑕᐅᕙᒃᑐᓂᒃ, ᓴᙱᒃᑎᒋᐊᖅᑎᑦᑎᓂᕐᒥᒃ ᓄᓇᓕᖕᓂ ᐊᔪᙱᓐᓂᕆᔭᐅᔪᓂᒃ, ᓯᕗᒻᒧᐊᖅᑎᑦᑎᕙᓪᓕᐊᓗᓂᓗ 

ᐊᑕᖐᔪᒥᒃ ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑐᐃᔪᒪᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᓄᑕᖅᑲᑦ, ᒪᒃᑯᒃᑐᑦ, 

ᐃᓚᒌᓪᓗ. ᒥᔅᑕ ᒪᒃᓴᒐᖅ ᓇᖏᖅᓯᔾᔪᑎᑖᓚᐅᖅᐳᖅ ᐅᓂᒃᑳᕌᓂᒃᑎᓪᓗᒍ. 

 

ᐅᖃᖅᑏ, ᓂᕆᐅᖕᓂᖃᑦᑎᐊᖅᑐᖓ ᑕᑯᓛᕆᐊᒥᒃ ᐃᓚᒌᓂᒃ ᐃᑲᔪᕈᑎᒃᓴᓂ ᐱᓕᕆᐊᖑᔪᒥ ᓄᓇᓕᓕᒫᑦᑎᓐᓂ. 

ᐱᓕᕆᐊᖃᖅᑎᓪᓗᑕ ᖃᓄᐃᙱᓂᖅᓴᓂᒃ ᓄᓇᓕᖃᖅᐸᓪᓕᐊᓪᓗᑕ, ᓴᙱᓂᕗᑦ ᓴᙱᓂᖃᕐᒪᑕ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 619 - 6(2): ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒎᓕᖅ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᓯᔪᒪᓪᓗᖓ ᐊᕙᑎᑦᑎᓐᓂ ᑐᓴᐅᒪᑎᑦᓯᔨᓂᒃ ᐱᓕᕆᐊᖑᓛᖅᑐᓂᒃ ᐱᓕᕆᕝᕕᑦᑎᓐᓂ ᔫᓂᒥ. ᑲᓇᑕᒥ 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ ᖁᕕᐊᓲᑕᐅᕗᖅ ᑲᓇᑕᓕᒫᒥ. ᑕᒫᓂ ᓄᓇᕗᒻᒥ, ᒫᓐᓇ ᐊᑦᑐᐊᓂᖃᕐᔪᐊᕐᓂᕆᔭᕗᑦ 

ᓄᓇᒧᑦ, ᐃᑉᐱᒍᓱᓐᓂᕐᒥᑦ ᐃᓄᐃᑦ ᖃᐅᔨᒪᓂᖏᓐᓂᑦ ᐊᒻᒪᓗ ᐱᖅᑯᓯᖏᓐᓂ, ᐱᓪᓚᕆᓪᓗᑎᓪᓗ, 

ᐱᓕᕆᓪᓚᑦᑖᕐᓗᑎᒃ ᓴᐳᔾᔨᔾᔪᑎᒃᓴᓂᒃ ᐊᕙᑎᑦᑎᓐᓂ ᑭᖑᕚᒃᓴᑦᑎᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᑉᐳᒍᑦ ᑐᓴᖅᑎᑦᓯᔪᓐᓇᕋᑦᑕ ᐱᖓᓱᓂᒃ ᐊᔾᔨᐅᙱᑦᑐᓄᑦ ᒪᑐᐃᖓᔪᖅ 

ᓵᓚᑦᓴᕋᓱᐊᕐᓂᐅᔪᓂᒃ ᓄᓇᕗᒻᒥᐅᓕᒫᓄᑦ ᑕᒪᑐᒪᓂ ᐊᕐᕌᒍᒥ ᖁᕕᐊᓲᑎᖃᖅᑎᓪᓗᒋᑦ. ᐊᑦᓱᕈᕐᓇᖅᑐᑦ 

ᑎᓕᐅᕆᔾᔪᑕᐅᓂᐊᖅᐳᑦ ᒪᒃᑯᑦᑐᓂᒃ ᐃᓚᐅᑦᑎᐊᖃᑦᑕᖁᓪᓗᒋᑦ ᓄᓇᒥᙶᖅᑐᓂᒃ ᓄᓇᓕᓐᓂᓪᓗ ᐊᔾᔨᓕᐅᕆᓂᒃᑯᑦ, 

ᐃᓄᑐᖃᕐᓂᑦ ᐅᖃᖃᑎᖃᕐᓂᒃᑯᑦ, ᐱᓕᕆᖃᑎᖃᕐᓂᒃᑯᓪᓗ ᐃᓕᓐᓂᐊᖃᑎᖏᓐᓂᒃ ᐃᓕᓐᓂᐊᕐᕕᒻᒥ 

ᐱᕙᓪᓕᐊᑎᑦᓯᓗᑎᒃ ᑐᓴᖅᑎᑦᓯᓗᑎᓪᓗ ᓇᒻᒥᓂᖅ ᐊᕙᑎᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ.  

 

ᐅᖃᖅᑎᑦᓯᔩ, ᐊᕙᑎᓕᕆᔨᒃᑯᑦ ᐅᑉᐱᕈᓱᒻᒪᑕ ᐱᒻᒪᕆᐅᓂᖓᓂᒃ ᒪᒃᑯᑦᑐᐃᑦ ᐃᓚᐅᖃᑦᑕᖁᓪᓗᒋᑦ ᐊᕙᑎᑦᑎᓐᓂ 

ᑲᒪᑦᓯᐊᕐᓂᕐᒥᒃ ᐊᕐᕌᒍᓂ ᐊᒡᒋᖅᑐᓂᒃ ᐊᒻᒪᓗ ᑕᒪᑐᒪᓂ ᐊᕙᑎᓕᕆᔨᒃᑯᑦ ᐱᓇᓱᐊᕈᓯᕐᒥ 

ᐱᕕᒃᓴᑦᓯᐊᕙᐅᓂᐊᕆᓪᓗᓂ. 

ᖁᔭᓐᓇᒦᒃ, ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 620 - 6(2): ᐳᓚᕋᑦᑐᓕᕆᓂᕐᒧᑦ ᑐᔪᕐᒥᕕᐅᓲᓄᑦ ᒪᓕᒐᕋᓛᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓂᓐᓂ, ᐊᐅᓱᐃᑦᑐᕐᒥᐅᑦ 

ᐃᓱᒪᒋᒐᒃᑭᑦ ᐸᓖᓯᐊᓗᓐᓂᒃ ᐅᕙᖓ ᑐᓄᐊᓃᑦᑐᖃᖅᑎᓪᓗᒍ ᐊᖏᕋᖅᓯᒪᔪᕐᔫᔮᓕᕋᒪ ᐊᐅᓱᐃᑦᑐᕐᒥ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑐᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐃᓄᐃᑦ ᓄᓇᕗᒻᒥ 

ᐋᖅᑭᒋᐊᖅᑕᐅᔪᑦ ᐳᓚᕋᖅᑐᓕᕆᓂᕐᒧᑦ ᑐᔪᕐᒥᕕᖕᒧᑦ ᒪᓕᒐᐃᑦ ᐱᐊᓂᒃᑕᐅᓯᒪᓕᖅᑐᑦ. 

 

ᑖᒃᑯᐊ ᓄᑖᙳᕆᐊᖅᓯᒪᔪᑦ ᒪᓕᒋᐊᓕᑦ ᓇᓗᓇᐃᖅᓯᕗᑦ ᓇᓗᓇᐃᒃᑯᑕᐅᓂᖓᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ 

ᓄᑖᙳᕆᐊᖅᑎᑦᑎᓂᕐᒥᒃ ᓄᓇᕗᒻᒥ ᐳᓚᕋᖅᑐᓕᕆᓂᕐᒥᒃ. ᐋᖅᑭᒃᑕᐅᓚᐅᖅᓯᒪᔪᖅ ᑕᒪᐃᓐᓂᒃ ᐱᖓᓱᓂᑦ 

ᐊᕕᒃᑐᖅᓯᒪᔪᓂᑦ ᑐᓴᕋᓱᑲᑕᓚᐅᖅᑎᓪᓗᒋᑦ 2015 ᐊᒻᒪ 2017 ᐊᑯᓐᓂᖓᓂ, ᐱᓕᕆᑎᓪᓗᒋᑦ ᐃᓚᐅᑎᑦᑎᓚᐅᕆᕗᑦ 

7−ᓂᒃ ᓄᓇᓕᖕᓂ, ᐊᒻᒪᓗ ᐊᑑᑎᖃᖅᑐᓂᒃ ᐃᓱᒪᒋᔭᐅᔪᓂᒃ ᐅᖃᐅᓯᐅᔪᓂᑦ ᑲᑎᖅᓱᐃᓪᓗᑎᒃ ᖃᕋᓴᐅᔭᒃᑯᑦ 

ᐊᐱᖅᓲᑎᒃᑯᑦ ᐊᒻᒪ ᐅᖃᓘᑎᒃᑯᑦ ᐊᐱᖅᓱᑲᑕᒃᑐᓂᑦ. 235 ᐅᖓᑖᓂ ᐃᓄᐃᑦ ᐃᓚᐅᓚᐅᖅᐳᑦ ᑲᑎᒪᔪᓂᒃ, 

ᐃᑭᐊᖅᑭᕕᒃᑯᑦ, ᐊᒻᒪ ᐅᖃᖃᑎᒌᒃᑐᓂᒃ, 53−ᑲᓐᓂᕐᓂᒃ ᑭᐅᔪᖃᖅᖢᓂ ᖃᕆᑕᐅᔭᒃᑯᑦ ᐊᐱᖅᑯᑎᓂᒃ. 

ᖁᔭᓕᓗᐊᙳᐊᖅᐳᖓ ᐃᑲᔪᑦᑎᐊᓚᐅᕐᓂᖏᓐᓄᑦ ᒪᒃᑯᒃᑐᖁᑎᕗᑦ ᐃᓐᓇᖁᑎᕗᓪᓗ ᑕᒪᓐᓇ ᐱᓕᕆᐊᖑᓂᓕᒫᖓᓂ. 

 

ᐅᖃᖅᑎᑦᑎᔩ, ᓄᑖᑦ ᒪᓕᒋᐊᓖᑦ ᓴᖅᑭᑎᑦᑎᕗᑦ ᖃᔅᓯᑲᓪᓚᖕᓂᒃ ᐱᐅᓱᒋᐊᕈᑕᐅᓪᓗᐊᑕᕐᓂᐊᖅᑐᓂᑦ: 

 

• ᐋᖅᑭᑦᑎᐊᖅᓯᒪᔪᑦ ᐱᔪᓐᓇᐅᑎᑦ: ᓄᓇᑐᐃᓐᓇᕐᒥ ᐳᓚᕋᖅᑐᓄᑦ ᑐᔪᕐᒥᔾᔪᑎᑦ ᒫᓐᓇ ᒪᓕᖃᑦᑕᓕᖅᑐᑦ 

ᐊᑕᐅᓯᕐᒥᒃ ᐱᔪᓐᓇᐅᑎᖃᕆᐊᖃᕐᓂᕐᒥᒃ, ᐊᔾᔨᒌᒃᔫᒥᔪᒥᒃ.  

 

• ᓄᓇᓕᐅᑉ ᐱᓕᕆᖃᑕᐅᓂᖓ: ᐱᕙᓪᓕᐊᑎᑕᐅᓂᐊᖅᑐᒥᒃ ᑐᔪᕐᒥᕕᖕᓂ ᐱᕙᓪᓕᐊᑎᑦᑎᓂᕐᒧᑦ 

ᐋᖅᑭᒃᑕᐅᔪᖃᖅᓯᒪᓕᖅᑐᖅ, ᐃᓚᒋᔭᐅᓪᓗᓂ ᓄᓇᓕᖕᓂ ᑐᓴᕋᓱᖕᓂᖅ ᐊᒻᒪ ᐱᔪᓐᓇᐅᑎ ᓯᕗᓪᓕᖅᐹᒥ 

ᐋᒃᑳᕈᓐᓇᕐᓂᖅ ᑎᒃᑯᐊᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᓄᑦ, ᐃᑲᔪᖅᓱᕐᓗᒋᑦ ᐃᓄᐃᑦ ᓇᖕᒥᓂᖃᕐᓂᖏᑦ 

ᐃᓚᐅᖃᑦᑕᖅᑐᓪᓗ. 

 

• ᐱᐅᓯᒋᐊᖅᓯᒪᔪᖅ ᐊᑦᑕᕐᓇᖅᑕᐃᓕᒪᓂᖅ: ᓄᑖᙳᕆᐊᖅᓯᒪᔪᑦ ᐱᔭᐅᔭᕆᐊᓖᑦ ᑕᒻᒪᕇᒃᑯᑎᓄᑦ, 

ᑐᐊᕕᕐᓇᖅᑐᓄᑦ ᐱᖁᑎᓄᑦ, ᐊᒻᒪ ᑐᓴᐅᒪᔪᓕᕆᔾᔪᑎᓄᑦ ᓴᐳᔾᔨᑦᑎᐊᕐᓂᖅᓴᐅᓂᐊᖅᐳᑦ ᑐᔪᕐᒥᔪᓂᒃ 

ᐅᖓᓯᒋᔭᐅᔪᒦᑦᑐᓂᒃ. 

 

• ᑎᑎᕋᖅᓯᒪᔪᓂᒃ ᑲᑎᖅᓱᐃᓂᖅ: ᐱᓐᓇᐅᑎᖃᖅᑐᑦ ᐊᐅᓚᑦᑎᔩᑦ ᑐᓂᓯᖃᑦᑕᕐᓂᐊᓕᖅᑐᑦ ᑕᖅᑭᑕᒫᑦ 

ᓇᔪᖅᑕᐅᔪᓐᓇᖅᑐᓂᒃ ᐊᒻᒪ ᑐᔪᕐᒥᔪᑦ ᓇᑭᙶᕐᓂᖏᓐᓂ ᐅᓂᒃᑳᓕᐊᑦ.  

 

• ᒪᓕᑦᑎᐊᕐᓂᖅᓴᐅᓗᑎᒃ: ᐳᓚᕋᖅᑐᓕᕆᔩᑦ ᐃᓚᒋᐊᖅᓯᓂᐊᖅᑐᑦ ᖃᐅᔨᓴᖅᑕᐅᔪᑦ ᐊᑐᓕᖅᑎᑕᐅᔪᓪᓗ 

ᐱᔪᓐᓇᐅᑎᖏᓐᓂᒃ ᒪᓕᒐᐃᑦ ᒪᓕᒃᑕᐅᑦᑎᐊᖁᓪᓗᒋᑦ. 

• ᐊᑭᑐᓗᐊᙱᑦᑐᓂᑦ: ᐊᑭᖏᑦ ᐋᖅᑭᒃᓯᒪᔪᑦ ᐊᓯᔾᔨᖅᓯᒪᙱᓚᑦ, ᑮᓇᐅᔭᑎᒍᑦ ᐊᔪᕐᓇᖅᑐᖅᓯᐅᖁᙱᖦᖢᒋᑦ 

ᐃᓚᐅᔪᒪᔪᑦ. 

 

• ᐃᓕᖅᑯᓯᓕᕆᓂᖅ ᐊᕙᑎᒧᓪᓗ ᐃᓚᓕᐅᑎᕙᓪᓕᐊᓂᖅ: ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓄᓇᐃᑦ 

ᐊᑐᖅᑕᐅᔾᔪᓯᖏᑦ ᒫᓐᓇ ᐃᓚᓕᐅᔾᔭᐅᓯᒪᓕᖅᑐᑦ ᐱᔪᓐᓇᐅᑎᑦ ᐋᖅᑭᒃᓯᒪᓂᖓᓄᑦ, ᐳᓚᕋᖅᑐᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᖅ ᒪᓕᑦᑎᐊᖁᓪᓗᒍ ᓄᓇᓕᖕᓂ ᐱᒻᒪᕆᐅᒋᔭᐅᔪᓂᒃ. 

 

ᐅᖃᖅᑎᑦᑎᔩ, ᑖᒃᑯᐊ ᐊᓯᔾᔨᖅᑕᐅᔪᑦ ᐊᒃᑐᐊᓂᖃᖅᑐᑦ ᑐᓴᖅᑕᐅᓚᐅᖅᑐᓂᑦ ᐅᖃᖃᑎᒌᒃᑎᓪᓗᒋᑦ 

ᐊᖏᖅᓯᒪᓂᑦᑎᓐᓄᓪᓗᐳᓚᕋᖅᑐᓕᕆᓂᕐᒧᑦ ᐱᖁᔭᕐᒧᑦ. ᓄᑖᖑᕆᐊᖅᓯᒪᔪᑦ ᒪᓕᒐᐃᑦ ᐱᐅᓯᒋᐊᖅᑎᑦᑎᓂᐊᖅᑐᑦ 

ᐳᓚᕋᖅᑐᓄᑦ ᐊᑦᑕᕐᓇᖅᑕᐃᓕᒪᓂᕐᒥᒃ, ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᓚᐅᖃᑕᐅᔪᑦ, ᐱᐅᓯᒋᐊᕐᓗᒍ ᑎᑎᕋᖅᓯᒪᔪᓂᑦ 

ᑲᑎᑦᑎᓂᖅ, ᐊᔪᕐᓇᙱᓐᓂᖅᓴᐅᓕᕐᓗᓂᓗ ᐱᔪᓐᓇᐅᑎᑖᖅᐸᓪᓕᐊᓂᖅ. ᐱᓕᕆᕝᕕᒋᔭᒃᑲ 

ᐱᓕᕆᖃᑎᖃᑦᑎᐊᕐᓂᐊᖅᐳᑦ ᐊᐅᓚᑦᑎᔨᓂᒃ ᐊᓯᔾᔨᖅᐸᓪᓕᐊᑦᑎᐊᖁᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᒋᑦᑎᐊᖅᐸᒃᑲ ᓄᓇᕗᒻᒥᐅᓕᒫᑦ ᐃᑲᔪᓚᐅᖅᑐᑦ ᐱᕕᒃᓴᒥᓂᒃ, ᖃᐅᔨᒪᔭᕐᒥᓂᒃ, ᐊᒻᒪ 

ᑕᐅᑐᖅᑰᖅᑕᖏᓐᓂᒃ ᑖᔅᓱᒧᖓ ᐱᒻᒪᕆᐅᔪᒧᑦ ᐱᓕᕆᐊᖑᕙᓪᓕᐊᔪᒪᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒧᑦ, 

ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 621 - 6(2): ᓴᙱᒃᑎᒋᐊᕐᓗᒍ ᐅᖅᓱᐊᓗᒃ ᓴᐳᔾᔭᐅᓯᒪᓂᖓ ᓄᓇᕗᒻᒧᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐱᒻᒪᕆᐅᓂᖓᓂᒃ ᐅᖅᓱᐊᓗᒃ ᖃᐅᑕᒫᑦ ᐊᑐᖅᑕᐅᖃᑦᑕᕐᓂᖓᓂᒃ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᐅᖅᑰᓴᐅᑎᓕᕆᓂᖅ, 

ᐆᒻᒪᖅᑯᑎᓕᕆᓂᖅ, ᐃᖏᕐᕋᔪᓕᕆᓂᖅ, ᐊᒻᒪᓗ ᑐᐊᕕᕐᓇᖅᑐᓕᕆᓂᖅ. 

 

ᐅᖃᖅᑎᑦᑎᔩ, ᐱᓕᕆᕝᕕᒋᔭᕋ, ᐅᖅᓱᐊᓗᓕᕆᔨᒃᑯᑎᒍᑦ, 220 ᒥᓕᐊᓐ ᓖᑕᓂᒃ ᐅᖅᓱᐊᓗᖃᖅᑎᑦᑎᖃᑦᑕᖅᐳᑦ 

ᐊᕐᕌᒍᑕᒫᑦ ᑕᒪᐃᓐᓄᑦ 25-ᓄᑦ ᓄᓇᓕᖕᓄᑦ ᐅᒥᐊᕐᔪᐊᒃᑯᑦ, ᐊᐅᓚᑦᑎᕙᒃᑐᑎᒡᓗ ᐊᑦᑕᕐᓇᙱᑦᑐᒥᒃ ᑐᖅᑯᐃᓪᓗᑎᒃ 

ᐊᒻᒪ ᑐᓂᐅᖅᑲᐃᓪᓗᑎᒃ ᐊᕐᕌᒎᑉ ᐃᓗᐊᓂ. 

 

ᐅᖃᖅᑎᑦᑎᔩ, ᐊᑭᑐᓗᐊᖁᓇᒋᑦ ᐊᑦᑕᖕᓇᙱᓐᓂᖅᓴᐅᖁᓪᓗᒋᓪᓗ, ᐱᓕᕆᕝᕕᒃᐳᑦ ᑕᒪᐃᓐᓂᒃ 

ᐅᖅᓱᐊᓗᒃᑖᖅᓯᒪᓕᖅᑐᑦ 2025−ᒧᑦ. ᓂᐅᕕᖃᑦᑕᕐᓂᖅ ᓯᕗᓂᐊᒍᑦ ᐃᑲᔪᕐᓂᖃᕐᒪᑦ ᓂᐅᕕᐊᒃᓴᐃᑦ ᐊᑭᖏᑦ 

ᓱᕐᕋᓗᐊᕐᓂᐊᖏᒻᒪᑕ ᐊᒻᒪᓗ ᐅᖅᓱᐊᓗᒃ ᐊᑐᐃᓐᓇᕈᓯᒪᑦᑎᐊᕐᓗᓂ ᐅᒥᐊᕐᔪᐊᖃᕐᓇᖅᓯᓚᐅᙱᓐᓂᖓᓂ. 

 

ᓱᓕᒃᑲᓐᓂᖅ, ᐅᖃᖅᑎᑦᑎᔩ, ᐅᖅᓱᐊᓗᓕᕆᔨᒃᑯᑦ ᓄᑖᙳᕆᐊᖅᑎᑦᑎᕙᓪᓕᐊᕗᑦ ᐊᐅᓚᓂᕆᔭᒥᓂᒃ ᐊᒻᒪ ᑮᓇᐅᔭᓂᒃ 

ᐊᐅᓚᑦᑎᔾᔪᑎᓂᒃ ᓄᑖᓂᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᔾᔪᓯᖓᓐᓄᑦ ᐱᐅᓯᒋᐊᕈᑕᐅᓂᐊᖅᑐᒥᒃ 

ᓇᓚᐅᑦᑖᖅᑕᐅᓯᒪᔪᓄᑦ, ᐊᑭᓕᒃᓴᓄᑦ, ᐊᒻᒪ ᓈᓴᖅᑕᐅᔾᔪᑎᓄᑦ−ᐅᖅᓱᐊᓗᖃᐅᑎᓂᒃ ᐊᒻᒪ ᐅᓯᑲᖅᑕᐅᑎᓂᒃ 

ᓄᓇᓯᐅᑎᓂᒃ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓄᑦ ᐊᒻᒪ ᐊᖓᔪᖅᑳᖃᕐᕕᖕᓄᑦ. 

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᐱᓕᕆᕝᕕᑦᑕ ᐅᖅᓱᐊᓗᓕᕆᔨᒃᑯᖏᑦ ᓱᓕ ᑲᒪᒋᔭᖃᓪᓗᐊᑕᖅᐳᑦ ᐱᐅᔪᓂᒃ 

ᓇᓗᓇᐃᖅᓯᔾᔪᑎᓂᒃ. ᐃᓚᒋᔭᐅᓪᓗᓂ ᓄᑖᒧᑦ ᐊᕐᕌᒎᑉ ᕿᑎᐊᓂᑦ ᓇᓗᓇᐃᒃᑯᑕᖅᑖᕈᓯᕐᒥᑦ, ᖃᐅᔨᓴᕐᓃᑦ 

ᓴᖅᑭᔮᖅᑎᑦᑎᔪᑦ ᒑᓴᓖᒥᑦ ᐅᖓᑖᓅᖕᒪᑦ ᑕᖅᑭᑦ ᐊᕐᕕᓂᓕᓪᓘᓐᓃᑦ ᐊᒡᔭᖅᑕᐅᓚᐅᖅᑎᓪᓗᒍ. ᓄᓇᕗᒻᒥ 

ᐱᐅᓂᖅᐹᖅ 92-ᐊᒃᑕᐃᓐ ᒑᓴᓖ ᐊᐅᓚᓂᖃᑦᑎᐊᖅᑐᒻᒪᕆᐅᕗᖅ ᓂᓪᓚᓱᑦᑐᒻᒪᕆᐅᑎᓪᓗᒍ, ᐊᒻᒪ ᐅᖅᓱᐊᓗᕗᑦ 

ᖁᑦᑎᓂᖅᓴᐅᓪᓗᓂ ᐅᖅᑰᓴᐅᒻᒥᑦ ᐅᖅᓱᐊᓗᒻᒥᑦ ᖃᓪᓗᓈᑦ ᓄᓇᖓᓐᓂᑦ. 

ᑭᖑᓪᓕᖅᐹᒥ, ᐅᖃᖅᑎᑦᑎᔩ, ᐱᓕᕆᕝᕕᑦᑕ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᕐᒪᑕ ᐱᐅᓯᒋᐊᖅᑎᑦᑎᓇᓱᒃᑐᑎᒃ 

ᐅᖅᓱᐊᓗᓐᓂᒃ ᐱᖁᑎᕐᔪᐊᓂᒃ ᓴᓗᒻᒪᖅᓴᐃᓪᓗᑎᒃ ᐅᖅᓱᐊᓗᖃᐅᑎᐊᓗᖕᓂᒃ, ᖃᐅᔨᓴᖅᑐᑎᒃ ᐃᓗᐊᓂ, ᐊᒻᒪ 

ᐊᐅᓚᐅᓯᕆᔨᓂᒃ ᕿᒥᕐᕈᑎᑦᑎᓪᓗᑎᒃ, ᑕᒪᓐᓇ ᐱᓕᕆᐊᒃᓴᖅ ᐱᔭᕇᖅᑕᐅᓚᐅᖅᐳᖅ 14−ᓂ ᓄᓇᓕᖕᓂ ᐊᕐᕌᓂ 

ᑲᔪᓰᓐᓇᖅᑐᓂᓗ 2025−ᒥ. 

 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᐃᖅᑲᓇᐃᔭᖅᑎᕗᑦ, ᑳᓐᑐᓛᖃᖅᑎᐅᔪᑦ, ᐱᓕᕆᖃᑎᒋᕙᒃᑕᕗᓪᓗ 

ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ ᐱᔨᑦᑎᕋᕐᕕᖃᕐᓂᕐᒥᒃ ᐃᓱᒪᒃᓴᖅᓯᐅᑦᑎᐊᖅᓯᒪᓂᕐᒥᒡᓗ. ᐱᓕᕆᖃᑦᑕᕐᓂᖏᑦ 

ᓴᖅᑭᔮᖅᑎᑦᑎᕗᑦ ᐱᔨᑦᓯᕐᓂᖅ, ᖃᓄᖅᑑᕐᓂᖅ, ᐊᒻᒪᓗ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 622 - 6(2): ᐃᓕᓴᕆᔭᐅᔪᑦ ᐃᓄᒃᑐᑦ−ᐅᖃᕈᓐᓇᖅᑐᓄᑦ ᐸᓖᓯᒃᑯᑦ 

ᐃᖅᑲᓇᐃᔭᖅᑎᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐃᓱᒪᒋᕙᕗᑦ ᑕᐃᒃᑯᐊ 

ᐃᓅᒍᓐᓃᔨᐊᖃᕋᑖᖅᓯᒪᔪᑦ.  

 

ᐅᖃᖅᑏ, ᐅᓐᓄᓴᐅᔪᖅ, ᐅᐱᒍᓱᖅᑲᐅᒐᒪ ᐸᓖᓯᒃᑯᑦ ᑲᒥᓴᓇᖓᓐᓂᒃ ᒪᐃᒃ ᑑHᐊᒻ, ᐊᖓᔪᖅᑳᒻᒪᕆᒃ ᐋᓐᓄᓘ 

ᐸᓛᒃᑕ, ᐸᓖᓯᒃᑯᑦ ᐃᖅᑲᓇᐃᔭᖅᑎᖏᑦ, ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑲᑎᒪᕕᒻᒥ, ᐊᒻᒪᓗ ᖃᐃᖁᔭᐅᓯᒪᔪᑦ 

ᐊᔾᔨᐅᖏᑦᑐᒥᒃ ᖁᕕᐊᓲᑎᖃᑦᑎᓪᓗᒋᑦ. ᐊᑕᐅᑦᑎᒃᑯᑦ, ᐃᓕᓴᖅᓯᓚᐅᖅᐳᒍᑦ 14−ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᐸᓖᓯᓂᒃ "V"−ᒥ ᐱᓕᕆᕝᕕᒋᔭᐅᔪᒥ ᐃᖅᑲᓇᐃᔭᖅᑎᓂᒃ ᑐᓂᔭᐅᓚᐅᖅᑐᓂᒃ ᓄᓇᖃᖅᑳᖅᑐᑦ ᐅᖃᐅᓯᖏᓐᓄᑦ 

ᐱᓕᕆᐊᖑᕙᒃᑐᒧᑦ ᐃᓕᓴᖅᓯᓪᓗᑎᒃ ᐱᔨᑦᑎᕋᕐᓂᕆᕙᒃᑕᒥᓂᒃ ᐃᓄᒃᑐᑦ. 

 

ᑖᒃᑯᐊ ᐃᖅᑲᓇᐃᔭᖅᑏᑦ ᐊᔾᔨᒌᙱᑦᑐᓂᒃ ᐱᓕᕆᔨᐅᕗᑦ, ᓲᕐᓗ ᐱᕋᔭᒃᑐᓂᒃ ᐱᓂᕐᓗᒃᑐᓂᒡᓗ ᑎᒍᓯᓲᑦ, 

ᑎᑎᖅᑲᓕᕆᕝᕕᖕᒥᐅᑦ, ᐊᒻᒪ ᑐᓴᐅᒪᖃᑦᑕᐅᑎᓂᕐᒥᒃ ᐱᓕᕆᐊᖃᖅᑐᑦ. ᑭᓯᐊᓂᓕ ᑕᐃᒃᑯᐊ ᐊᖏᕐᓯᒪᓂᖏᓐᓄᑦ 

ᑕᒪᒃᑯᐊ ᐸᓖᓯᐅᔪᑦ ᓄᓇᕗᒻᒥ ᐊᑐᐃᓐᓇᐅᓂᕐᓴᐅᖁᓪᓗᒋᑦ, ᑭᑭᑦᑎᙱᓐᓂᖅᓴᐅᓗᑎᒃ ᑭᒃᑯᓐᓂ, ᐊᒻᒪᓗ 

ᑕᑯᒃᓴᐅᑎᑦᑎᓗᑎᒃ ᓄᓇᑦᑎᓐᓂᒃ. ᐃᓄᒃᑐᑦ ᐅᖃᓪᓚᒃᐸᒃᖢᑎᒃ ᐱᓕᕆᐊᒥᓂᒃ, ᐃᑲᔪᓲᖑᕗᑦ ᐸᓖᓯᒃᑯᓐᓂ 

ᐱᓕᕆᐊᒃᓴᖏᓐᓂᒃ ᐱᓕᕆᑎᑦᑎᓪᓗᑎᒃ ᔭᒐᑎᑦᑎᑦᑕᐃᓕᒪᓪᓗᑎᒃ ᓴᐃᓕᓂᕐᒥᒃ, ᒪᓕᒐᕐᒥᒃ ᒪᓕᑦᑎᐊᖅᖢᑎᒃ, 

ᐱᔨᑦᑎᕋᑦᑎᐊᖅᐸᒃᖢᑎᒡᓗ ᑲᑐᔾᔨᖃᑎᒌᒍᑕᐅᓪᓗᑎᒃ ᓄᓇᕗᒻᒥᐅᑦ. 

 

ᐅᖃᖅᑎᑦᑎᔩ, ᐃᓄᒃᑐᑦ ᐅᖃᐅᓯᑐᐃᓐᓇᐅᙱᒻᒪᑦ. ᑐᙵᕕᐅᕗᖅ ᐃᓄᐃᑦ ᐃᓕᓴᕐᓇᐅᑎᖏᓐᓄᑦ 

ᐃᓚᒋᔭᐅᓪᓗᐊᑕᖅᖢᓂᓗ ᑲᑎᙵᖃᑎᖃᕐᓂᕐᒧᑦ, ᐊᒥᖅᑳᖃᑎᖃᕐᓂᕐᒧᑦ, ᐊᒻᒪ ᐅᒃᐱᕆᔭᐅᕙᓪᓕᐊᓂᕐᒧᑦ. ᐸᓖᓯᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓄᒃᑐᑦ ᐅᖃᓪᓚᒃᑳᖓᑕ, ᐃᑲᔪᓲᑦ ᐱᔨᑦᑎᕋᐅᑎᓂᒃ ᑐᙵᓇᕐᓂᖅᓴᐅᓪᓗᑎᒃ, 

ᐊᑑᑎᖃᕐᓂᖅᓴᐅᓪᓗᑎᒃ, ᐊᒻᒪ ᐃᓕᖅᑯᓯᕆᔭᐅᔪᒃᑯᑦ ᐃᒃᐱᒍᓱᑦᑎᐊᕐᓂᖅᓴᐅᓪᓗᑎᒃ. ᖃᐅᔨᒪᔪᒍᑦ ᑕᒪᓐᓇ 

ᐱᒻᒪᕆᐅᓂᖓᓂᒃ ᐃᑲᔪᖅᑐᐃᓂᕐᓗ ᐸᓖᓯᒃᑯᑦ ᐱᓇᔪᐃᓐᓇᕐᓂᖏᓐᓂᒃ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ 

ᐃᓄᒃᑐᑦ−ᐅᖃᐅᓯᓕᖕᓄᑦ ᐃᖅᑲᓇᐃᔭᖅᑎᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᓄᓇᑖᕐᕕᒋᔭᑦᑎᓐᓂ.   

 

ᐅᖃᖅᑏ, ᐃᓕᓴᖅᓯᔪᒍᑦ ᐸᓖᓯᒃᑯᑦ ᖃᓄᐃᓕᐅᖃᑦᑕᖅᓯᒪᓂᖏᑦ ᐅᑭᐅᖅᑕᖅᑐᒥ ᐱᔭᕆᐊᑐᔪᕈᓘᒻᒪᑕ. ᐃᓚᖃᕐᒥᔪᖅ 

ᐃᓚᖏᓐᓂ ᐊᕐᕌᒍᓂᒃ ᐊᒃᓱᕈᕐᓇᖅᑐᒃᑰᕐᓂᕐᒥᒃ ᐊᒻᒪᓗ ᐅᓪᓗᒥ ᓱᓕ ᐅᖃᐅᓯᐅᕙᒃᖢᑎᒃ. ᑭᓯᐊᓂ ᑐᑭᖃᑦᑎᐊᖅᑐᒃᑯᑦ 

ᖃᓄᐃᓕᐅᕐᓂᐅᔪᑎᒍᑦ ᓲᕐᓗ ᐅᓪᓗᒥᑎᑐᑦ ᐃᓕᓴᖅᓯᓂᖅ ᐊᒻᒪᓗ ᑲᔪᓯᔪᒃᑯᑦ ᐱᓇᓱᐊᕐᓂᐅᔪᑦ, ᑕᑯᔪᒍᑦ 

ᐃᒃᐱᒍᓱᑦᑎᐊᕐᓂᕐᒥᒃ, ᓄᓇᓕᖕᓂ-ᑐᙵᕕᖃᖅᑐᒥᒃ ᐱᔨᑦᑎᕋᕐᓂᕐᒥᒃ ᐃᑲᔪᐃᔪᒥᒃ ᓯᕗᒻᒧᐊᒃᑎᓪᓗᑕ 

ᐊᖅᑯᑎᒋᓂᐊᖅᑕᑦᑎᓐᓄᑦ ᐋᕿᒋᐊᕈᑎᖃᕐᓂᕐᒧᑦ. 

ᑕᑯᒃᓴᐅᑎᑦᑎᓂᖏᓐᓄᑦ ᑲᔪᓯᓂᖃᑦᑎᐊᖅᑐᓄᓪᓗ ᐱᓕᕆᐊᖃᓪᓚᕆᒍᒪᓂᖏᓐᓄᑦ ᐱᔨᑦᑎᕋᕐᕕᖃᕐᓂᕐᒥᒃ 

ᓄᓇᕗᒻᒥᐅᓂᒃ ᐃᓄᒃᑐᑦ. ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᐅᑯᓂᖓ: 

 

Cpl. ᔭᐃᒥ ᓴᕕᑲᑖᖅ – ᐃᖃᓗᐃᑦ 

 

Sgt. ᔪᐊᔾ Hᐊᓄᕆ – ᐃᖃᓗᐃᑦ 

 

R/Cst. ᔫᓯᐱ ᐸᐃᓐᔅ – ᐃᖃᓗᐃᑦ 

 

SSM ᐹᓖᓐ ᒥᓚᓴᓐ – ᐃᖃᓗᐃᑦ 

 

CM ᕉᓵᓐ ᖃᖅᑲᓯᖅ-ᓚᔫᓪ – ᐃᖃᓗᐃᑦ 

 

CM ᒫᒡᒍᓚ ᓯᑭᓂᖅ – ᐃᖃᓗᐃᑦ 

 

PSE ᑕᐱᐊ ᑮᓇᐃᓐᓇᖅ – ᐃᖃᓗᐃᑦ 

 

PSE ᕕᑭ ᒋᐸᓐᔅ – ᐃᖃᓗᐃᑦ 

 

PSE ᓰᐸ ᑲᓇᔪᖅ – ᐃᖃᓗᐃᑦ 

 

PSE ᐸᓪᓗᖅ ᐋᑲᕙᒃ – ᐃᖃᓗᐃᑦ 

 

PSE ᐃᕚᓐ ᐊᒡᒐᒃ ᑕᐅᑐ - ᐃᖃᓗᐃᑦ 

 

PSE ᑳᑦᓖᓐ ᓇᑦᑎᖅ – ᓴᓪᓕᖅ (ᐅᐸᒍᓐᓇᙱᑦᑐᖅ) 

 

PSE ᔨᕆᒥᐊ ᓇᑲᓱᒃ − ᐸᓐᓂᖅᑑᖅ 

 

PSE ᒪᐃᓇ ᐊᕐᕋᒍᑕᐃᓐᓇᖅ – ᓴᓂᑭᓗᐊᖅ 

 

ᖁᔭᓐᓇᒦᒃ ᐱᔨᑦᑎᕋᖃᑦᑕᕋᓯ ᓴᙱᒃᑎᑉᐹᓪᓕᖅᑎᑦᑎᓂᔅᓯᓐᓄᓪᓗ ᐃᓄᒃᑐᑦ ᐃᓄᐃᓪᓗ ᐃᓕᖅᑯᓯᖏᓐᓂᒃ 

ᐱᒻᒪᕆᐅᔪᒃᑯᑦ ᐱᓕᕆᐊᖃᖅᐸᒃᑲᔅᓯ ᖃᐅᑕᒫᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 836 - 6(2): ᑐᐊᕕᕐᓇᖅᑐᓄᑦ ᑕᓚᕘᖅᑕᐅᓲᑦ ᐱᔨᑦᑎᖅᑎᖃᓐᓂᖏᑦ 

(ᖃᐃᕐᓂᖅ)  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᔅᓯ ᐃᓘᓐᓇᓯ. ᑐᙵᓱᒋᔅᓯ. (ᑐᓵᔨᑎᒎᕈᓐᓃᖅᑐᖅ) 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑕᐃᒪ ᓈᒻᒪᓈᖅᑯᕐᒪᑦ ᐊᐱᖅᓲᑎᒋᓂᐊᕋᒃᑯ ᒪᓐᓇ ᐱᔨᑦᑎᕋᖅᑕᐅᓂᕆᖃᑦᑕᖅᑕᕗᑦ. 

ᓈᒻᒪᓈᖅᑯᕐᒪᑦ ᑖᒃᑯᐊ ᐊᖓᔪᖅᑲᐅᑏᑦ ᐸᓖᓯᒃᑯᓐᓂ ᑕᕝᕙᓃᑎᓪᓗᒋᑦ.  

ᐸᓖᓯᒃᑯᓐᓄᑦ ᑖᓐᓇ ᒥᓂᔅᑕ ᐊᐱᖅᓱᕐᓂᐊᕋᒃᑯ ᑕᒪᒃᑯᐊ ᓄᓇᓕᖕᓃᖔᖅᑐᑎᒍ ᑕᒪᐅᖓ ᓲᖃᐃᒻᒪ 

ᐅᖃᓗᖃᑦᑕᕆᐊᖃᕋᑦᑕ ᑐᐊᕕᕐᓇᖅᑐᖅᑕᖃᓕᕌᖓ. ᑕᕝᕗᖓ ᑖᓐᓇ ᐋᖅᑭᑦᑕᐅᓚᐅᖅᓯᒪᒻᒪᑦ ᔪᓚᐃ 8, 2020-

ᖑᑎᓪᓗᒍ. ᑕᒪᒃᑯᐊ ᑐᐊᕕᕐᓇᖅᑐᑎᒍᑦ ᐅᕝᕙᓘᓐᓃᑦ ᖃᐅᔨᒋᐊᕈᒪᑐᐃᓐᓇᖅᑐᐃᑦ ᐅᖄᓚᖃᑦᑕᕆᐊᖃᕐᒪᑕ ᓴᓂᕋᔭᖕᒥ 

928-0123, ᐃᒡᓗᓕᖕᒥ 924-0123, ᐋᖅᑭᓱᖑᕙ ᑕᐃᒪᓐᓇ.  

 

ᐅᖃᖅᑎᑦᑎᔩ, ᑕᒪᓐᓇ ᓄᓇᓕᖕᓂ ᑭᒡᒐᑐᖅᑕᓐᓃᖔᖅᖢᖓ ᐅᓗᕆᐊᓇᕈᑎᖃᖁᓲᖅ ᓴᖅᑭᔮᕐᒪᑦ, ᐋᖅᑭᒋᐊᕋᓱᖕᓂ 

ᐸᓖᓯᒃᑯᑦ ᑖᒃᑯᐊ ᐱᒃᑯᒋᔭᒃᑲ ᐊᒻᒪ ᐃᓄᖕᓂᑦ ᐃᒃᐱᒍᓱᓐᓂᖅᓴᐅᓕᖅᑎᓪᓗᒋᑦ. ᑕᒪᓐᓇ ᐋᖅᑭᒋᐊᖃᑎᒌᖕᓂᖅ, 

ᐃᓱᒪᒋᔪᓐᓇᐃᖃᑎᒌᓐᓂᖅ, ᓱᓕ ᓴᖅᑭᕆᐊᖃᕐᒪᑦ. ᑖᒃᑯᐊ ᐃᓐᓇᖅᐳᑦ ᐊᒻᒪ ᐃᓄᒃᑐᑦ ᖃᓪᓗᓈᑐᑦ 

ᐅᖃᕈᓐᓇᙱᑦᑐᐃᑦ ᐱᔨᑦᑎᕋᖅᑕᐅᓕᕌᖓᒥ ᒪᐅᖓ ᐅᖄᓚᓲᖑᒻᒪᑕ. ᒪᐅᖓ ᐅᖄᓪᓛᓚᐅᖅᖢᑎᑦ ᓄᓇᖏᓐᓄᑦ 

ᐅᖄᓚᓪᓗᑎᑦ ᑖᒃᑯᐊ ᑕᒫᙵᑦ. ᓱᓖᓛᒃ ᑕᐃᒪ ᑕᑯᔪᒥᓇᖅᑯᖅ ᖃᓂᑦᑐᒃᑯᑦ ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᖅᑐᖅ 

ᐱᔾᔪᑎᒋᓪᓗᒍ ᑐᐊᕕᕐᓇᖅᑐᐃᑦ ᑕᒪᒃᑯᐊ ᑲᑉᐱᐊᓇᖅᑐᐃᓪᓗ ᐱᔾᔪᑎᒋᓪᓗᒋᑦ. ᑕᐃᒪ ᐊᓕᐊᓇᐃᑦ 

ᑕᑯᔪᒥᓇᕐᓂᐊᕆᕗᖅ ᑖᒃᑯᐊ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᒃᑲᓐᓂᕋᔭᕈᑎ ᓄᓇᓕᖕᓂ ᑕᒪᓐᓇ ᐃᓄᖕᓄᑦ 

ᐱᔨᑦᑎᕋᖅᑕᐅᔾᔪᑎᕗᑦ ᐋᖅᑭᒋᐊᕈᓐᓇᕋᓱᒋᔭᕋ.  

 

ᑕᐃᒪᓐᓇᐃᓕᑎᓪᓗᖓ, ᐅᖃᖅᑎᑦᑎᔩ, ᑕᒪᓐᓇ ᐅᓗᕆᐊᓇᖃᑦᑕᕐᒪᑦ ᓄᓇᓕᖕᓃᖔᖅᖢᓂ ᑕᒫᓂ ᑭᐅᔭᐅᓚᐅᖅᑐᓂ 

ᐅᑕᖅᑭᓕᖅᑐᑦ ᐊᑯᓂᐅᖃᑦᑕᕐᒪᑕ. ᑕᐃᒪᓐᓇ ᐋᖅᑭᒋᐊᕆᐊᖃᕐᓂᖓᓂ ᑕᕝᕙ ᓂᓪᓕᕈᑎᖃᖅᐳᖓ. 

ᓈᒻᒪᓈᑦᑎᐊᖅᑰᕐᒪᑦ ᐸᓖᓯᒃᑯᑦ ᑕᕝᕙᓃᓐᓂᖏᓐᓂ. ᑕᒪᓐᓇ ᓱᓕ ᑕᑯᒋᐊᒃᑲᓂᖅᑕᐅᔭᕆᐊᖃᕋᓱᒋᔭᕋ. ᑭᓯᐊᓂᑦᑕᐅᖅ 

ᐱᒃᑯᒋᔭᒃᑲ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᒃᐱᒍᓱᓐᓂᖅᓴᐅᓂᐊᓕᕐᒪᑕ. ᑖᓐᓇ ᑕᐃᒪ ᐊᐱᖅᓱᕐᓂᐊᓕᕈᑦᑕ, ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ ᐊᐱᖅᓱᕐᓂᐊᕋᒃᑯ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 837 - 6(2): ᑭᒃᑯᓕᒫᓄᑦ ᐅᓗᕆᐋᓇᔾᔭᐃᑯᑎᓐ ᑕᓗᕐᔪᐊᒻᒥ ᑰᒑᕐᔪᒻᒥᓪᓗ 

(ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ ᑭᙴᒪᑦᓯᒻᒪᑕ ᒪᐃᔭᖏᑦ ᐊᒻᒪ 

ᑰᒑᕐᔪᒻᒥᐅᑦ, ᑲᑎᒪᔨᖏᓪᓗ. ᐅᓪᓗᒥ, ᐅᖃᖅᑏ, ᐋᓐᓂᐊᕕᑉᐳᑦ ᒥᑭᓗᐊᓕᕐᒪᑦ ᓄᓇᓕᖕᓄᑦ, ᑖᓐᓇ ᑲᑎᒪᔩᑦ ᐅᖃᕐᒪᑕ 

ᐊᖏᖅᓂᖅᓴᒥᒃ ᐋᓐᓂᐊᕕᑦᑖᕆᐊᖃᓕᕐᒪᑕ ᓯᕗᓪᓕᐅᔾᔭᐅᓯᒪᓪᓗᓂ ᕼᐋᒻᒪᓚᒃᑯᓐᓂ.  

 

ᐊᖏᖃᑎᖃᑦᑎᐊᖅᐳᖓ ᑕᐃᓐᓇ ᑕᑯᓯᒪᒐᒃᑯ ᐅᓄᖅᑐᑦ ᐋᓐᓂᐊᕆᐊᖅᑐᖅᓯᒪᔪᑦ ᑕᑯᔭᐅᔭᕆᐊᓖᑦ 

ᑐᐊᕕᕐᓇᖅᑐᐃᓐᓇᐅᓪᓗᑎᓪᓗ ᐃᓂᒃᖠᓕᕐᒪᑕ ᐸᖕᒥᐅᓕᕐᒪᑦᑐᖅ ᑐᐊᕕᕐᓇᖅᑐᖃᓕᕌᖓᑦ. ᐃᖅᑲᒋᑦᑎᐊᕐᓗᒋᑦ 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐃᒡᓗᕈᓯᕋ ᑖᓐᓇ ᐃᓂᒋᔭᐅᓂᐊᕐᒪᑦ ᑐᐊᕕᕐᓇᖅᑐᖃᖅᑎᓪᓗᒋᑦ ᐃᓂᒋᔭᐅᓂᐊᕐᒪᑦ 

ᑕᑯᔭᐅᖁᓪᓗᒍ.  

 

ᐅᖃᖅᑏ, ᑕᐃᔅᓱᒪᓂ ᐱᒋᐊᓕᓵᖅᑎᓪᓗᒍ ᒪᓕᒐᓕᐅᖅᑎᐅᓂᕋ ᑕᐃᔅᓱᒪᓂ ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᒻᒪ ᐃᓱᒪᓕᕆᔨᒃᑯᓐᓄᑦ ᑕᑯᔭᐅᔭᕆᖃᕌᖓᑕ ᐱᕕᖃᕈᓐᓃᕐᒪᑕ. ᐃᓱᒪᓕᕆᔨ ᐃᓄᑑᖃᑎᖃᕐᕕᒃᓴᐅᔪᓐᓃᕐᒪᑦ 

ᐸᖕᒥᐊᓛᕐᒪᑕ ᑰᒑᕐᔪᒻᒥ ᐋᓐᓂᐊᕕᖃᕆᐊᖃᓕᖅᑐᒍᑦ ᓄᑖᒥᒃ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐃᒡᓗᒥᒃ ᑲᒪᔨᐅᖃᑦᑕᖅᑐᖅ ᐅᖃᓚᐅᕐᒪᑦ ᐋᓐᓂᐊᕕᖕᒥ ᑕᐃᓐᓇ ᑲᑉᐱᐊᓇᖅᓯᒻᒪᑦ 

ᐊᐅᓚᐅᑎᐊᓗᖏᑦ ᑲᑉᐱᐊᓇᖅᓯᒻᒪᑦ ᐅᓗᕆᐊᓇᖅᓯᒻᒪᑦ ᓴᓇᔭᐅᔭᕆᐊᓕᒃ. ᑖᓐᓇ ᐅᖃᐅᓯᕆᔭᕆᐊᖃᓕᕋᑦᑎᒍ 

ᐋᓐᓂᐊᕕᕕᓂᖅ ᑕᐃᓐᓇ ᐱᖁᑎᕐᔪᐊᖅ ᑕᐃᓐᓇ ᐃᒡᓗ ᐅᓪᓗᕆᐊᓇᖅᓯᓕᕐᒪᑦ.  

 

ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥ ᐊᐱᕆᔪᒪᔭᒃᑲ ᐊᒻᒪᓗᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓ 

ᐱᓗᐊᙳᐊᖅᑐᓂᒃ ᓯᕗᓂᒃᓴᑎᓐᓂ ᐃᓱᒪᒃᓴᖅᓯᐅᕈᑎᒋᔪᓐᓇᕐᒪᖔᔾᔪᒃ ᐊᑭᑐᔪᖅᑐᕈᑎᔅᓴᓂ ᑲᑎᒪᐅᑎᖃᓕᕈᑦᑕ 

ᐋᓐᓂᐊᕕᒃᓴᖓ ᑰᒑᕐᔪᖕᒧᑦ ᐱᖃᓯᐅᔾᔭᐅᖁᓪᓗᒍ. ᐅᖃᖅᑏ, ᐃᒪᐃᖁᔨᒐᔭᙳᐊᖅᑐᖓ ᐋᓐᓂᐊᕕᓕᐊᖑᔪᒪᔪᖅ 

ᑰᒑᕐᔪᒻᒧᑦ ᓯᕗᓪᓕᐅᔾᔭᐅᖁᓪᓗᒍ.  

ᐅᖃᖅᑏ, ᑰᒑᕐᔪᒻᒥᐅᑦ ᕼᐋᒻᒪᓚᖓ ᑐᒃᓯᕋᓕᕐᒪᑕ ᐋᓐᓂᐊᕕᒃᑖᕈᒪᓪᓗᑎᑦ ᓄᓇᓕᖓᓐᓂ. 

ᒪᓕᒐᓕᐅᖅᑎᐅᖃᑕᐅᓪᓗᖓ ᑕᕝᕙᓂ ᑭᒡᒐᖅᑐᐃᓪᓗᖓ ᓇᑦᓯᓕᖕᒧᑦ ᐅᐱᒍᓱᑦᑎᐊᖅᑐᖓ ᓂᓪᓕᐊᔪᓐᓇᕋᒪ ᐊᒻᒪ 

ᐊᑐᕈᓐᓇᕋᒃᑭᑦ ᐊᔭᐅᖅᑐᐃᔾᔪᑎᒋᓗᒋᑦ ᐃᓱᒫᓘᑎᒋᔭᖏᑦ ᓂᕈᐊᖅᑎᒋᓯᒪᔭᒻᒪ ᑰᒑᕐᔪᒻᒥᐅᓄᑦ ᐊᒻᒪᓗᑦᑕᐅᖅ 

ᕼᐋᒻᒪᓚᒃᑯᑦ ᓯᕗᓪᓕᐅᑎᔪᒪᔭᖏᑦ ᐅᖃᐅᑎᖁᓪᓗᒋᑦ ᑰᒑᕐᔪᒻᒥᐅᑦ ᑭᒡᒐᖅᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᐅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 838 - 6(2): ᑲᑎᑎᑕᐅᕝᕕᒻᒥ ᓇᓪᓕᐅᓐᓂᖅᓯᐅᓐᓂᕆᔭᒧᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᓂᑯᕕᑦᑐᖓ ᐅᓪᓗᒥ ᒪᕐᕉᒃ ᓇᓪᓕᐅᓂᖅᓯᐅᒻᒪᑎᒃ ᑲᑎᑎᑕᐅᔾᔪᓯᖓ 63-ᓄᑦ ᐅᑭᐅᓄᑦ ᒥᔅᑕ ᐋᓐᑐᕉ ᑕᐅᑐ ᐃᓕᓴᐱ 

ᑕᐅᑐᓪᓗ. ᓇᓪᓕᐅᑎᑦᑎᐊᕐᓕᒃ ᑲᑎᑎᑕᐅᓂᕕᓂᖅᓯ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 839 - 6(2): ᓯᓚᒦᑦᑐᑦ ᐅᓗᕆᐋᓇᔾᔭᐃᒃᑯᑎᖏᓄᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐳᓛᕆᐊᖅᓯᒪᔪᓪᓗ ᑐᙵᓱᒋᑦᑎ. ᐅᖃᖅᑏ, 

ᐅᐱᕐᖔᖑᓕᕐᒪᑦ ᒫᓐᓇ ᐃᖃᓪᓕᐊᖃᑦᑕᓕᕐᒪᑕ ᐊᒻᒪ ᐊᖑᓇᓱᖃᑦᑕᓕᕐᒪᑕᓗ. ᑕᐃᒃᑯᐊ ᖃᒪᓂᑦᑐᐊᕐᒥᐅᖃᑎᒃᑲ, ᐊᑏ 

ᖃᐅᔨᓴᑦᑎᐊᖃᑦᑕᕆᔅᓯ ᐅᔾᔪᖅᓯᕆᑦᑎ. ᖃᐅᔨᒪᔪᖓ ᐊᑯᓂᐊᓗᒃ ᐊᓃᕈᒪᓲᖑᒐᑦᑕ ᐅᖁᔾᔫᒥᓂᖓᓂ. ᐊᑏ, 

ᒪᒃᑯᑦᑐᐃᑦ ᐱᓗᐊᙳᐊᖅᑐᒥ ᒑᓴᓖᒃᑲᓐᓂᕐᒥᑦ ᑕᖁᐊᖃᑦᑕᕐᓗᓯ ᖁᓪᓕᒃᑯᓯ ᐊᒻᒪ ᐅᖅᓱᐊᓗᒡᒋᖃᑦᑕᕐᓗᓯ 

ᑐᓴᖅᑎᑦᑎᖃᑦᑕᕐᓗᓯ ᓇᒧᖓᐅᓂᐊᕐᒪᖔᔅᓯ ᖃᖓᓗ ᐅᑎᕐᓂᐊᕐᒪᖔᔅᓯ ᐅᖃᖃᑦᑕᕐᓗᓯ ᐊᖑᓇᓱᑦᑎᓪᓗᓯ 

ᐃᖃᓪᓕᐊᖅᑎᓪᓗᓯᓗ. 

 

ᐅᕙᒍᑦ ᐊᖏᕐᕋᖅᓯᒪᔪᑎᒍᑦ ᐃᓱᒫᓗᖃᑦᑕᕐᓂᐊᖏᓐᓇᑦᑕ ᐱᖏᒐᓐᓂᐊᖏᓐᓇᑦᑕ ᖁᕕᐊᓱᑦᑐᓯ ᖃᐅᔨᒪᓪᓗᑕ. 

ᐊᒻᒪᓗᑦᑕᐅᖅ ᐱᕐᔪᐊᖑᔪᖅ ᐅᔾᔨᕈᓱᖁᔨᓪᓗᖓ ᑰᑦ ᑕᒪᒃᑯᐊ ᓱᐱᖕᒪᑕ ᑰᖏᓐᓇᕐᓂᐊᓕᖅᖢᑎᒡᓗ ᖃᐅᑕᒫᑦ ᐊᒻᒪ 

ᓯᑯᐃᖅᓵᓕᑎᑦᑎᓂᐊᓕᕐᒪ ᑕᐃᓐᓇ ᑰᒃ ᓱᐱᖕᒪᑦ.  

 

ᒪᒃᑯᑦᑐᑦ ᐅᔾᔨᖅᓱᑦᑎᐊᕐᓕᑦ ᑰᑉ ᓴᓂᐊᒎᓕᕌᖓᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖓ, ᐊᒡᒍᕐᒧᑦ ᒪᓕᒐᓕᐅᖅᑎ ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 840 - 6(2): ᐊᓂᒍᐄᔪᓄᑦ ᐃᓕᓐᓂᐊᖅᑕᒥᓂᒃ ᖁᕕᐊᓲᑎᖃᓐᓂᕗᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᔪᖓ ᐅᐱᒋᔭᖃᕈᒪᓪᓗᖓ ᐃᓕᓐᓂᐊᖅᑐᓂᑦ. ᕿᑐᕐᖓᕗᑦ, 

ᐃᕐᖑᑕᕗᑦ ᐃᓕᓐᓂᐊᕐᕕᖕᒦᖃᑦᑕᕐᒪᑕ ᐊᕐᕌᒍᒐᓴᖕᓂᑦ. ᐸᕐᓇᒃᑕᐅᓇᓱᒃᐸᓪᓕᐊᓪᓗᑎᒃ ᐃᓅᓯᕐᒥᖕᓄᑦ ᓯᕗᓂᒃᓴᒥ`ᖕᓄᑦ.  

 

ᑖᒃᑯᐊ ᑕᐃᔪᒪᒐᒃᑭᑦ ᑕᒪᑐᒪᓂ ᐊᕐᕌᒍᒥᑦ ᒍᕇᑦ 12-ᒥᑦ ᐃᓱᓕᑦᑎᓂᐊᖅᑐᑦ. ᐅᑯᐊᖑᒻᒪᑕ ᕼᐊᓱᓪ ᐊᕐᓇᑦᓯᐊᖅ, 

ᑐᕇᓇ ᕉᔅ ᐊᑕᒍᑦᑖᓗᒃ, ᒍᐊᑎ ᑕᖃᐅᒐᖅ, ᑲᐃᓕ ᐊᑭᑦᑎᖅ, ᓴᐊᕋᑕᓐ ᓇᑖᖅ, ᓕᓐᑕ ᐊᐃᕈᑦ, ᐳᕆᐋᓇ 

ᐊᑕᒍᑦᓯᐊᖅ, ᓯᐊᕋ ᖁᐊᓴ, ᐊᒥᓕᐊ ᐊᕐᓇᑦᓯᐊᖅ, ᐴᓃᔅ ᓴᑐᖅᓯ.  

 

ᑖᒃᑯᐊ ᔫᓐ 9-ᖑᓕᖅᐸᑦ ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᓂᐊᓕᕐᒪᑕ ᑭᓯᐊᓂ ᐃᓅᓯᕐᒧᑦ ᐸᕐᓇᒃᑕᐅᓂᕐᒥᖕᓄᑦ 

ᓯᕗᓂᒃᓴᖏᓐᓂᒃ ᐸᕐᓇᑦᑎᐊᓗᐊᖁᕙᒃᑲ ᐅᐱᒋᑦᑎᐊᖅᖢᒋᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 841 - 6(2): ᐃᓱᒪᓇᖅᐳᑦ ᕿᒪᒃᑕᐅᔪᑦ ᖃᑕᙳᑎᒋᔭᖏᑦ (ᐊᓇᕕᓗᒃ)  

ᐊᓇᕕᓗᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᖁᕐᓗᖅᑑᕐᒥᐅᑦ, ᓄᓇᕗᒻᒥᐅᓪᓗ ᐊᒻᒪ ᐳᓛᖅᑐᑦ 

ᐃᓕᓴᕆᕙᒃᑲ.  

ᒪᒥᐊᕝᕕᒋᕙᒃᑲ ᑖᒃᑯᐊ ᐱᑐᓵᓐᑯᑦ ᐃᓚᒋᔭᖓ ᐊᒃᓱᐊᓗᒃ ᓇᒡᓕᒍᓱᑉᐳᖓ ᐃᓕᔅᓯᓐᓄᑦ ᐊᒻᒪ ᒪᓕᒐᓕᐅᖅᑎᐅᖃᑎᒐ 

ᒥᔅ ᐳᕉᔅᑐ ᐃᓚᒌᓪᓗ.  

 

ᒫᓐᓇ ᐅᖃᓪᓚᒍᒪᔪᖓ ᐃᓅᓯᕐᒧᑦ ᐊᓐᓇᐅᒪᔾᔪᑎᒃᑯᑦ ᖁᕐᓗᖅᑐᕐᒦᓕᕐᒪᑕ ᐃᑲᔪᖅᑐᐃᓂᐊᕐᒪᑕ ᓄᓇᑦᑎᓐᓂᒃ. 

ᐃᓚᐃᖅᑐᓄᑦ, ᕿᒃᓵᖅᑐᓄᑦ, ᓇᒡᓕᒋᔭᒥᓂᒃ ᐊᓯᐅᔨᖕᒪᑕ. ᑕᐃᒪᓐᓇ ᐅᖃᕈᒪᓵᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᕐᕕᐊᓂ ᓂᒋᐊᓂ, ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 842 - 6(2): ᑐᓴᖅᑎᑦᑎᓂᖅ ᕿᒪᒃᓯᒪᑲᐃᓐᓇᓐᓂᐊᕐᓂᒻᒥᑦ ᐃᒡᓗᒥᑦ 

(ᓴᕕᑲᑖᖅ)  

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑕᐅᕋᑖᕋᒪ ᒐᕙᒪᒃᑯᑦ ᓯᕗᒃᑲᖅᑕᖅᑎᖓ ᒥᓂᔅᑖᒃ 

ᑕᕝᕙᓃᔾᔮᙱᒻᒪᑎᒃ ᑲᑎᒪᕐᔪᐊᖅᑎᓪᓗᑕ ᐅᓪᓗᒥ ᖃᐅᑉᐸᓗ. 

 

ᐅᖃᖅᑏ, ᐃᓚᖓ ᓯᕗᓕᖅᑎᐅᖕᒪᑦ ᐊᑲᐅᓂᖅᓴᐅᒐᔭᖅᑐᖅ ᐅᕙᒍᑦ ᒪᓕᒐᓕᐅᖅᑎᑐᐃᓐᓇᐅᔪᒍᑦ ᑐᓴᖅᑎᑕᐅᓐᓂᕈᑦᑕ 

ᖃᕋᓴᐅᔭᒃᑯᑦ. ᑎᑎᕋᕐᕕᖏᑎᒍᑦ ᐊᓯᒍᓪᓘᓐᓃᑦ ᑕᕝᕙᓃᔾᔮᙱᓐᓂᖓᓂ ᓯᕗᓕᖅᑎ. 

 

ᓯᕗᓕᖅᑎ ᑕᒫᓂᙱᓐᓂᖓᓂᑐᐃᓐᓇᐅᖏᑦᑐᖅ ᑭᓯᐊᓂ ᑐᓴᐅᒪᑎᑕᐅᑦᑎᐊᖃᑦᑕᕆᐊᖃᕋᑦᑕ ᐅᕙᒍᑦ 

ᐊᐱᖅᓱᕐᓂᐊᕈᑦᑕ, ᓯᕗᓕᖅᑎᒥᑦ ᐊᐱᖅᓱᕐᓂᐊᓚᐅᕋᓗᐊᕋᑦᑕ ᐊᐅᓪᓚᓚᐅᙱᓐᓂᖓᓂ.  

 

ᑕᐃᒪᓕ ᐅᓪᓗᒥ ᐊᐅᓪᓚᑲᓪᓚᖕᒪᑦ ᖃᐅᒃᐸᓪᓗ ᑕᒡᕙᓃᔾᔮᓇᓂ ᐅᓪᓗᒥᓗ ᑕᐃᒫᒃ ᐃᖅᑲᓇᐃᔭᖃᑎᒌᓐᓂᐊᕈᑦᑕ 

ᑕᐃᒪᓐᓇ ᓴᖅᑭᔮᑦᑎᐊᕆᐊᖃᕋᑦᑕ ᓯᕗᓂᒃᓴᑦᑎᓐᓂᒃ ᒥᓂᔅᑕ ᓯᕗᓕᖅᑎᓘᓐᓃᑦ ᑕᕝᕙᓃᔾᔮᙱᑉᐸᑕ, 

ᒪᓕᒐᓕᐅᖅᑎᑕᐅᓐᓇᐃᑦ ᑲᑎᒪᕐᔪᐊᓚᐅᙱᓐᓂᖏᓐᓂᒃ ᑐᓴᖅᑎᑕᐅᖃᑦᑕᓚᐅᕐᓖᑦ ᐊᐱᖅᓲᑎᖃᕋᔭᕈᑦᑕ 

ᑭᐅᔭᐅᖃᑦᑕᕐᓂᐊᕐᒪᑕ ᐊᐅᓪᓚᓚᐅᙱᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 843 - 6(2): ᖁᑦᑎᓐᓂᖅᓴᒥ ᐃᓕᓐᓂᐊᖅᑐᑦ ᐊᓂᒍᐃᔪᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᕆᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ ᑕᒫᓂ ᐱᓇᓱᐊᕈᓯᕆᕋᑖᓚᐅᖅᑕᑦᑎᓐᓂ ᐃᓅᔭᕐᒥᑦ ᖁᕝᕙᓯᓐᓂᓪᓕ ᑐᐊᔭᓂᑦ 

ᐱᔭᕇᖅᓯᔪᐊᓪᓅᓚᐅᕐᒪᑕ, ᑖᒃᑯᐊ ᐅᐱᒋᔪᒪᑦᑎᐊᖅᖢᒋᑦ ᓗᐊᕋᐃᓐ ᐊᑭᑯᓗᒃ, ᓯᐅᕈᓪ ᐱᓕ ᐊᒻᒪᓗ ᒪᐃᒐᓐ ᐅᐃᓕ. 

 

ᑕᑉᐹᓂᑦᑕᐅᖅ ᖃᐅᓱᐃᑦᑐᕐᒥ ᖃᕐᒪᖅᑕᓕᒃ ᐃᓕᓐᓂᐊᕐᕕᖓᓂ ᐊᑕᐅᓯᕐᒥᑦ ᐱᔭᕇᖅᓯᔪᖃᕐᓂᐊᒥᒻᒪᑦ ᑕᐃᑲᓂ 

ᓯᕙᑖᕐᕕᒻᒥ ᔫᓂ 7, ᖁᕕᐊᓲᑎᒋᔭᐅᓂᐊᕆᓪᓗᓂ ᐅᐱᒋᑦᓯᐊᕆᒡᓗᒍ ᔫᓴᐃᔭ ᑲᓪᓗ. 

 

ᑖᒃᑯᐊ ᑎᓴᒪᑯᓗᐃᑦ, ᐊᒻᒪᓗ ᐊᖏᔪᖅᑳᖏᑦ ᖁᔭᓐᓇᒦᕈᒪᒡᓗᒋᑦ ᑐᐹᖅᓴᐃᖏᓐᓇᖃᑦᑕᓚᐅᕐᓂᖏᓐᓄᑦ ᐊᒻᒪᓗ 

ᐃᓕᓐᓂᐊᖅᑕᖏᓐᓂᑦ ᐃᑲᔪᖅᑐᐃᖃᑦᑕᓚᐅᕐᓂᖏᓐᓄᑦ, ᒫᓐᓇ ᐊᓂᒍᐃᓪᓗᑎᒃ. 

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᑕᕝᕙᓂ ᓯᕗᓂᕆᓂᐊᖅᑕᑎᓐᓂ ᑖᒃᑯᐊ ᑎᓴᒪᐃᑦ ᖃᓄᐃᓕᐅᕈᒪᔭᖏᓐᓂᑦ ᐃᓱᒪᖅᓱᖅᑎᐊᕐᓂᐊᓕᕐᒪᑕ, ᖃᓄᖅ 

ᐃᓕᓐᓂᐊᕆᐊᒃᑲᓐᓂᕈᒪᓂᖏᓐᓂᑦ ᑕᐃᒪᓐᓇᐃᑎᒡᓗᒋᑦ ᑲᔪᖏᒃᑲᓐᓂᖅᐸᒃᑲ ᑕᐃᒃᑯᐊ ᐃᓕᓐᓂᐊᑲᓐᓂᖁᒡᓗᒋᑦ 

ᑖᒃᑯᐊ ᑎᓴᒪᑯᓗᐃᑦ, ᐊᒻᒪᓗ ᖁᔭᓐᓇᒦᒃᑎᐊᖅᖢᒋᑦ ᐃᓕᓴᐃᔨᖏᑦ ᐊᒻᒪᓗ ᐊᖏᔪᖅᑳᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᑲᓗᑦᑑᑦᑎᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 844 - 6(2): ᐃᖃᓗᒃᑑᑦᑎᐊᕐᒥ ᖁᑦᑎᓐᓂᖅᓴᒥ ᐊᓂᒍᐃᔪᓄᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᓄᓇᕗᒻᒥᐅᑕᐅᔪᓯ, ᑕᒫᓂᖃᑕᐅᔪᑦ 

ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᐅᐱᒍᓱᒍᒪᓪᓗᖓ ᐃᓕᓐᓂᐊᕇᖅᑐᓄᑦ ᐃᖃᓗᑦᑑᑦᑎᐊᕐᒥ ᔫᓂ 7-ᐅᓕᖅᐸᑦ ᑭᒡᓕᓂᖅ 

ᐃᓕᓐᓂᐊᕐᕕᐊᓗᐊᓂ ᐅᑯᐊᖑᓂᐊᖅᑐᑦ ᐱᔭᕇᖅᓯᔪᑦ, ᐅᐱᒋᑦᑎᐊᐸᒃᑲ ᐃᓕᓴᕆᕙᕋ ᐸᐃᑕᓐ ᑕᐃᔪ ᐊᕐᓇᕕᒐᒃ, 

ᑲᐃᓯ ᐃᒍᑦᑕᖅ, ᕼᐊᓐᑐ ᐃᒃᐸᕼᐅᑲᒃ, ᑲᐃᓕ ᕼᐊᕕᐅᔭᖅ, ᓴᐃᐋᓐ ᑯᒪᒃᑑᓐ, ᕕᓕᓯᑎ ᑭᓕᑭᖕᐴᒃ, ᕗᕋᐃᓱ ᓚᐃᔪ, 

ᔮᓱᐊ ᒪᒃᕘᓴᓐ, ᐄᓱᕋ ᒪᒃᓵᒐᒃ, ᓲᒫᕐ ᒫᓚ, ᑕᐃᑕᓐ ᒪᓂᒋᐅᕆᓇ, ᕗᐃᓕᐊᒻ ᒪᓂᒋᐅᕆᓇ, ᔮᑯᕆ ᒪᓂᒋᐅᕆᓇ, ᐄᕙ 

ᐱᑐᓴᓐ, ᐊᒻᒪᓗ ᕖᓕᒃᔅ ᑐᓗᕋᓐᓇᓐ ᓚᐳᐃ.  

 

ᐅᐱᒋᑦᑎᐊᐸᒃᓯ ᐃᓕᓐᓂᐊᕇᕋᑦᓯ, ᐊᒃᓱᕈᖅᖢᓯ ᐃᓕᓐᓂᐊᓚᐅᕋᔅᓯ ᐅᐱᒍᓱᑦᑎᐊᖅᐳᒍᑦ ᑕᐃᒪᓐᓇ ᐃᓕᓐᓂᐊᕇᕋᔅᓯ, 

ᐊᕗᒐᐅᔨᑦᑎᐊᕋᑖᕋᔅᓯ, ᓯᕗᒧᐊᑦᑎᐊᕐᓂᐊᕐᓂᓯ ᕿᓚᓈᕆᕙᕗᑦ, ᐊᒻᒪ ᐊᖏᔪᖅᑳᓯ ᕿᑐᕐᖓᓯ, ᐊᖏᔪᖅᑳᓯ 

ᐃᓕᓴᐃᔩᒡᓗ, ᐃᓕᔅᓯᓗ ᖁᔭᓐᓇᒦᖅᐳᒍᑦ ᐃᑲᔪᖃᑦᑕᖅᓯᒪᒐᔅᓯ ᑖᒃᑯᓂᖓ ᐱᔭᕇᖅᓯᔪᓐᓇᕋᔅᓯ. ᐊᓕᐊᓇᐃᒍᓱᑉᐳᖓ 

ᑕᑯᔭᖅᑐᕈᓐᓇᓛᕋᔅᓯ, ᐅᐱᒍᓱᑦᑎᐊᑲᓐᓂᖅᐳᖓ ᐃᓕᔅᓯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 845 - 6(2): ᐸᖕᓂᖅᑑᕐᒥ ᐊᓂᒍᐃᕙᓪᓕᐊᔪᓄᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᔫᓂ 19−ᖑᓕᖅᑲᑦ, 28 ᐃᓕᓐᓂᐊᖅᑏᑦ 

ᖁᕝᕙᓯᓐᓂᓕᒻᒥᒃ 12−ᒥᑦ ᐱᔭᕇᕐᓂᖃᓛᕐᖓᑕ ᐸᖕᓂᖅᑑᒥ, ᐊᒥᓲᓂᖅᐹᖑᓪᓗᑎᒃ ᑕᐃᒃᑯᐊ ᐅᐱᒋᕙᒃᑲ. 

 

ᐅᓇᓕ ᐅᖃᐅᓯᕆᔪᒪᔭᕋ, ᒫᑦᓯ 25−ᖑᑎᓪᓗᒍ ᑲᒥᓴᓇ ᐸᓐᓂᖅᑑᒧᑦ ᐳᓛᕆᐊᖅᓯᒪᔪᒻᒪᑦ, ᑲᒥᓴᓇᒧᑦ 

ᐅᐸᑦᑕᐅᒋᐅᐸᓗᑦᑑᔮᔪᒻᒪᑦ ᒫᓐᓇᒃᑯᑦ ᐸᓐᓂᖅᑑᖅ. ᑖᒃᑯᐊ ᐃᓕᓴᕆᔭᐅᔪᐃᑦ ᓇᓗᓇᐃᕈᒪᒐᒃᑭᑦ ᑭᖕ ᓵᕈᔅ ᐱᖓᔪᐊ 

ᑯᐊᕈᓇᐃᓴᓐ ᐃᕐᔨᕐᒥᑖᔪᔪᖅ ᓯᒥᐅᓂ ᑮᓇᐃᓐᓇᖅ, ᐲᑕ ᕿᓚᕝᕙᖅ, ᐊᒻᒪ ᓗᐃᓴ ᑲᓇᔪᖅ. 

 

ᐊᒻᒪᑦᑕᐅᖅ ᓯᕗᓕᖅᑎᒧᑦ ᐃᓕᓴᕆᔭᐅᓯᒪᔪᖅ, ᑖᒃᑯᐊᑦᑕᐅᖅ ᓇᓗᓇᐃᕈᒪᒐᒃᑭᑦ ᑭᖕ ᓵᕈᔅ ᐱᖓᔪᐊ ᑯᐊᕈᓇᐃᓴᓐ 

ᐃᕐᔨᕐᒥᑖᔪᒻᒥᔫᒃ ᐃᓐᓇᕆᔭᕗᑦ ᐊᐃᕝᕙᓚᕼᐊᒻ ᐊᕐᓇᒃᑲᖅ, ᐊᒻᒪᓗ ᐅᓖᐸ ᖄᐱᒃ. ᖃᐅᔨᒪᓂᕐᒥᒃ 

ᑎᒍᒥᐊᖅᑎᐅᓂᕋᖅᑕᐅᔪᓂᑦ ᐃᓐᓇᕆᔭᐅᔪᑦ ᐃᓕᓴᕆᔭᐅᓂᖃᔪᒻᒥᒻᒪᑕ ᑖᒃᑯᐊ ᑎᓴᒪᐅᔪᒋᓪᓗᑎᒃ ᐊᒻᒪ 

ᐃᓅᓕᔅᓯᓯᒪᔪᐃᑦ ᐅᕝᕙᓗ ᐊᑦᑕᓇᖅᑐᒦᑦᑐᓂᑦ ᐃᑲᔪᖃᑦᑕᖅᓯᒪᔪᐃᑦ 17−ᖑᓪᓗᑎᒃ ᐃᓄᐃᑦ ᐃᑲᔪᖅᓯᒪᔪᑦ. 

 

ᐊᒻᒪᓗ ᓄᓇᓕᐅ ᐃᓗᐊᓂ ᐃᑲᔪᖃᑦᑕᕐᓂᖓᓄᑦ ᓇᓗᓇᐃᖅᑕᐅᔪᒻᒥᔪᖅ, ᐃᓛᒃ ᐃᓕᓴᕆᔭᐅᔪᔪᖅ ᓵᓐᑐᕋ ᓇᑲᓱᒃ. 

 

ᑖᒃᑯᐊᑦᑕᐅᖅ ᐃᓕᓴᕆᔭᐅᔾᔪᓯᐊᔪᒻᒥᒻᒪᑕ ᓄᓇᓕᓐᓂ ᐱᔨᑦᑎᕋᖅᐸᑦᑐᐃᑦ ᑮᓇᐅᔾᔭᔅᓴᒐᑎᒃ ᖃᑦᑎᕆᔩᑦ ᐊᒻᒪᓗ 

ᑐᐊᕕᕐᓇᖅᑐᓄᑦ ᐱᓕᕆᔨᐅᖃᑦᑕᖅᑐᐃᑦ, ᐊᒻᒪᓗ ᐅᓇᓕᔅᓴᓄᑦ ᐱᓕᕆᔨᐅᔪᐃᑦ. 

ᑖᒃᑯᐊ ᐅᐱᒋᕙᒃᑲ, ᐊᒻᒪᓗ ᐃᓕᓴᕆᔭᐅᓂᕆᔪᔭᖏᑦ ᐱᒻᒪᕆᐅᔪᒻᒪᑦ, ᐃᓄᒋᐊᖅᑐᑎᓪᓗ ᑕᐃᑯᖓ ᑕᑯᔭᖅᑐᖅᓯᒪᔪᐃᑦ, 

ᐃᓕᓴᕆᔭᐅᔭᖅᑐᑐᐃᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᖁᓪᓕᒃᑯᓐᓄᑦ ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1243 - 6(2): ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐋᖓᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. (ᑐᓵᔨᑎᒍᑦ) ᐅᑯᐊ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑖᓐᓇ ᐊᐱᖅᑯᑎᒋᔭᐅᓚᐅᖅᑐᖅ ᑕᓯᐅᔭᕐᔪᐊᒧᑦ ᑖᓂᐅ ᖃᕝᕕᒃ, ᐱᔾᔪᑎᖃᖅᖢᓂ 

ᐊᓄᕆᕐᔪᐊᑦ ᓄᒃᑭᒃᓴᐅᑏᑦ.  

 

ᐅᖃᖅᑏ, ᑖᒃᑯᐊ ᖁᓪᓕᒃᑯᑦ 25-ᓄᑦ ᐊᕐᕌᒍᓄᑦ ᓂᐅᕕᕐᓂᐊᖅᓯᒪᔪᑦ ᓄᓇᕗᑦ ᓄᒃᑭᒃᓴᐅᑎᓄᑦ. ᓴᓂᑭᓗᐊᕐᒥ 

ᐆᒻᒪᖅᑯᓯᐅᒃᑲᓐᓂᕈᓐᓇᐅᑏᑦ ᐱᓪᓗᒍ. ᐊᖏᕈᑏᑦ ᐊᑐᕐᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᖏᓐᓂᒃ ᓂᐅᕕᖃᑦᑕᕐᓂᐊᖅᑐᑦ 

ᐊᑦᑕᓇᙱᑦᑑᓗᑎᒃ ᓄᓇᕗᑦ ᓄᒃᑭᒃᓴᐅᑎᒃ ᑯᐊᐸᕇᔅᓴᑦ 1, ᒥᐊᒐᕗᐊᑦ ᐊᓄᕆᒥᑦ ᐊᑐᖅᑐᑦ ᐊᒻᒪᓗ ᕚᑕᓖᑐᖅᑐᑦ.  

 

ᓴᓂᑭᓗᐊᕐᒥ ᐆᒻᒪᖅᑯᓯᐅᕈᑎᖓᓄᑦ. ᑖᒃᑯᐊ ᐊᖏᕈᑏᑦ ᒪᓕᒡᓗᒋᑦ ᑖᒃᑯᐊ ᐊᑦᑕᓇᙱᑦᑐᒥᒃ 

ᐃᑯᒪᐃᓐᓇᖃᑦᑕᕈᓐᓇᕐᓂᐊᖅᑐᑦ, ᐊᒻᒪᓗ ᐊᓄᕆᒥᒃ ᐆᒻᒪᖅᑯᓯᐅᖅᑎᓪᓗᒍ ᐊᖏᕈᑏᑦ ᐊᑐᕐᓗᒋᑦ ᐅᒃᓱᐊᓗᒃᑐᖅᑐᓂᒃ 

ᐊᑐᙱᓐᓂᖅᓴᐅᓂᐊᖅᑐᑦ. ᑕᐃᒪᐃᓐᓂᖓᓄᑦ ᐃᓯᐊᕐᓗᑯᖃᙱᓐᓂᖅᓴᐅᓂᐊᖅᑐᑦ ᓴᓂᑭᓗᐊᕐᒥ. ᑕᐃᒃᑯᐊ ᐊᓄᕆᒥᒃ 

ᑕᒫᓂ 3.7 ᒋᒐᕗᐊᑦ ᐃᑲᕐᕋᓂᒃ ᐅᕝᕙᓘᓐᓃᑦ 3,662,000 ᑭᓚᕗᐊᑦ ᐃᑲᕐᕋᐃᑦ ᐆᒻᒪᖅᑯᓯᐅᕈᓐᓇᖅᑐᑦ ᐊᕐᕌᒎᑉ 

ᐃᓗᐊᓂ.  

 

ᑖᓐᓇ ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᓪᓗᓂ ᖁᓪᓕᒃᑯᑦ ᐊᒃᓱᕉᓴᒃᖢᑎᒃ ᐊᑐᙱᓐᓂᖅᓴᐅᓇᓱᒃᑐᖅ ᐊᒻᒪ ᐅᖅᓱᐊᓗᓐᓂᒃ 

ᐊᑐᙱᓐᓂᖅᓴᐅᓇᓱᒃᖢᑎᒃ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓄᓇᓕᓐᓂ ᐱᔨᑦᑎᕈᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1275 - 6(2): ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓄᑦ ᓴᖅᑭᓯᒪᔪᓄᑦ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑭᐅᔪᒪᓪᓗᒍ ᒪᐃ 

30, 2025-ᒥ ᑐᑭᓯᒋᐊᒃᑲᓐᓂᕈᒪᓚᐅᖅᑕᖓ ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ ᔪᐊᔾᔨ ᕼᐃᒃᔅ.  

 

ᑖᒃᑯᐊ ᒐᕙᒪᒃᑯᑦ ᕿᒥᕐᕈᓇᓚᐅᖅᖢᑎᒃᑯᑦ ᓄᓇᕗᑦ ᒐᕙᒪᒃᑯᑦ ᐃᓪᓕᕆᓂᕐᒧᑦ ᑐᕌᖓᔪᑦ. ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᑖᒃᑯᐊ ᓴᖅᑭᔮᑦᑎᐊᕐᓗᒋᑦ ᑲᒪᒋᔭᐅᖁᓪᓗᒋᑦ ᐊᒻᒪᓗ ᑕᐃᒃᑯᐊ ᒪᓕᒐᖏᑦ ᐱᔭᕇᖅᑕᐅᕙᓪᓕᐊᓕᖅᑐᖅ 

ᑳᓐᑐᕌᒃᓗ ᑐᓐᓂᖅᑯᑕᐅᓚᐅᖅᖢᓂ ᒪᕐᕈᒃ ᐱᓇᓱᐊᕈᓰᒃ ᐅᑭᐊᔅᓵᖑᓕᖅᐸᑦ ᑖᒃᑯᐊ ᐱᔭᕇᖅᑕᐅᓚᐅᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1232 - 6(2): ᓄᑖᕈᖅᓯᒪᔪᑦ ᐃᓄᖃᖏᑦᑐᑦ ᐃᖅᑲᓇᐃᔮᒃᓴᑦ 

ᐊᕐᕕᐊᕐᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑭᐅᔪᒪᓪᓗᖓ 

ᒪᓕᒐᓕᐅᖅᑎ ᓴᕕᑲᑖᕐᒧᑦ ᓈᓴᐅᑎᓕᒃ 1232-6 (2) ᒪᐃ 23, 2025-ᒥ. ᐱᔾᔪᑎᓕᒃ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᙱᑦᑐᖅ ᐊᕐᕕᐊᓂ.  

 

ᑖᓐᓇ ᐆᒪᔪᓕᕆᔨ ᒫᓐᓇ ᐃᓐᓄᑦᑕᐅᓯᒪᙱᑦᑐᖅ ᐊᒻᒪ ᑕᖅᑭᓂᒃ ᐊᒡᒋᖅᑐᓂᒃ ᐃᓐᓄᑦᑕᐅᓛᖅᑐᖅ. ᐊᕙᑎᓕᕆᓂᕐᒧᑦ 

ᓴᐳᒻᒥᔅᓯᔩᑦ ᐃᓐᓄᑦᑕᐅᓯᒪᓕᖅᑐᖅ ᐱᒋᐊᓛᖅᖢᓂ ᑖᓐᓇ ᐋᒡᒌᓯ 2025-ᒥ. ᖁᔭᓐᓇᒦᕈᒪᔭᕋ ᒥᔅᑕ ᓴᕕᑲᑖᖅ ᑖᓐᓇ 

ᐊᔭᐅᖅᑐᐃᑦᑎᐊᖃᑦᑕᕐᒪᑦ ᓄᓇᓕᖁᑎᓂ ᐱᓪᓗᒍ, ᐱᔾᔪᑎᒋᓪᓗᒋᑦ ᐊᕙᑎᓕᕆᔨᒃᑯᑦ ᐊᒻᒪ ᓴᐳᒻᒥᐅᓯᖅᑕᐅᓯᒪᓂᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓ, ᒥᔅᑕ 

ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐃᓕᓴᖅᓯᔪᒪᒐᒪ 

ᐅᓄᖅᑐᕐᔪᐊᒻᒪᕆᐊᓗᐃᑦ ᐅᓪᓗᒥ ᒪᓕᒐᓕᐅᕐᕕᑦᑎᓐᓃᒻᒪᑕ. ᐅᖃᖅᑏ, ᐊᑏ ᖁᔭᓐᓇᒦᒃ ᐅᖃᖅᑏ, 

ᐃᓕᓴᖅᓯᔪᓐᓇᖅᓯᒋᐊᖅᑲᐅᒐᑦᑕ ᖁᓛᓂ ᑕᐃᒃᑯᐊ ᐸᓖᓯᒃᑯᓐᓄᑦ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ 

ᐅᑯᐊ ᐊᒻᒪᓗ ᐃᖅᑲᓇᐃᔭᖃᑎᒋᖃᑦᑕᖅᑕᖏᓪᓗ ᐊᓯᖏᓪᓗ ᑕᕝᕙᓂ ᐃᒃᓯᕚᖃᑕᐅᔪᑦ.  

 

ᐅᖃᖅᑏ, ᑐᙵᓱᒃᑎᑎᖅᑲᐅᕗᒍᑦ ᑲᒥᓴᓇᕆᔭᑦᑎᓐᓂᒃ ᐸᓖᓯᒃᑯᓐᓄᑦ ᒪᐃᒃ ᑎᕼᐋᒻ ᐊᒻᒪᓗ ᐊᓄᓘ ᐸᓛᒃᑲᑖᒃ. 

ᐊᒻᒪ ᐋᓪᓚᐅᙱᑦᑐᖅ ᐹᓖᓐ ᔪᕌᓐᓴᓐ, ᑖᓐᓇ ᑐᙵᓱᑦᑎᑦᑎᔨᐅᖅᑲᐅᔪᖅ. 

 

ᐅᖃᖅᑏ, ᐅᑯᐊ ᐃᓕᓴᕆᔪᒪᒐᒃᑭᑦ, ᐊᑏᑦ ᑕᐃᒑᖓᑦ ᓇᖏᖅᓯᖃᑦᑕᓂᐊᖅᐳᓯ: ᔪᐊᔾ ᕼᐃᐊᓐᓄᓕ, ᔪᓯᐱ ᐸᐃᓐᔅ, 

ᐹᓖᓐ ᒪᓛᓐᓴᓐ, ᒫᒡᒍᓚ ᓯᕿᓂᖅ, ᑕᐱᐊ ᑮᓇᐃᓐᓇᖅ, ᓰᐸ ᑲᓇᔪᖅ, ᐃᕚᓐ ᐊᒡᒐᖅ ᑕᖅᑐ, ᔨᐅᕋᒪᐃᔭ ᓇᑲᓱᒃ, ᐊᒻᒪ 

ᒪᐃᓇ ᐊᔭᒍᑕᐃᓐᓇᖅ. 

 

ᐅᖃᖅᑏ, ᑖᒃᑯᐊ ᐃᓕᓴᕆᔭᐅᖅᑲᐅᔪᑦ ᐸᓖᓯᒃᑯᓐᓂ ᐃᖅᑲᓇᐃᔭᖅᑏᑦ, ᐊᒻᒪᓗ ᐊᓯᖏᓐᓂᑦᑕᐅᖅ 

ᐱᑕᖃᖅᑲᐅᒻᒥᔫᒐᓗᐊᖅ ᑭᓯᐊᓂ ᐃᖃᓗᓐᓃᖏᒻᒪᑕ ᒫᓐᓇ, ᑭᓯᐊᓂ ᐃᓕᓴᕐᔨᔾᔪᑎᖏᑦ ᑕᑯᓂᐊᖅᐸᕗᑦ ᑭᖑᓪᓕᕐᒥ 

ᑕᑯᒃᑲᓐᓂᕈᑦᑎᒍᑦ. 

 

ᑐᙵᓱᑦᑎᑦᑎᔪᒪᒻᒥᔪᖓ ᑲᒥᓴᓇ ᒪᐃᒃ ᑎᕼᐋᒻ, ᐊᖏᔪᖅᑳᖅ ᐋᓐᑐᕉ ᐸᓛᒃᑲᑖ, ᐸᓖᓯ ᐹᓖᓐ ᔩᑲᓐ, ᑭᐅᕇᓐ ᕗᐊᐃ, 

ᑖᓐ ᑳᒻᐳᓪ, ᐲᑕ ᑕᐅᑐ, ᐊᖏᔪᖅᑳᖅ ᑎᐅᕈᓪ ᑖᑭᓐ, ᑭᒻ ᕗᐊᑑᓪ, ᐊᒻᒪ ᓲᓯ ᐸᐃᓐᔅ. 

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐸᖕᓂᖅᑑᒧᑦ 

ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᒻᒥᒐᒪᑦᑕᐅᖅ ᐃᓚᒧᑦ ᐃᓯᖅᑕᐅᓗᓂ ᐊᔅᓱᐊᓗᒃ 

ᑕᕝᕙᓂ ᑲᑎᒪᓂᖃᖅᑎᓪᓗᑕ ᖁᕕᐊᓇᕐᖓᑦ.  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕗᖓ ᐃᓚᒋᔭᐅᓗᓂ ᐃᓕᓴᕆᔭᑯᓗᕋᑖᖅᑑᒐᓗᐊᖅ ᐊᐃᓛᑯᓗᖓ ᔨᐅᕆᒪᐃᔭ ᓇᑲᓱᒃ, ᐊᒻᒪᓗ ᑖᒃᑯᐊ 

ᐸᓐᓂᖅᑑᒥᐅᑕᑯᓗᐃᑦ ᐃᓕᓴᕆᔪᒪᒻᒥᒐᒃᑭᑦ ᑕᒫᓂᒥᐅᑕᐅᖅᓱᔫᒐᓗᐊᖅ ᓰᐸ ᑲᓇᔪᖅ ᐊᒻᒪ ᑕᐱᐊ ᑮᓇᐃᓐᓇᖅ, 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑯᓗᒐ ᓲᓯ ᐸᐃᓐᔅ, ᐊᓪᓚᑦᑎᑯᓗᒋᕙᑦᑕᕋ ᖁᔭᒋᑦᑕᐸᑉᐸᕋ. ᐊᒻᒪᓗ V ᐸᓖᓯᒃᑯᑦ 

ᐃᖅᑲᓇᐃᔭᖃᑎᖏᑦ ᑕᕝᕙᓃᑦᑐᓕᒫᑦ  ᐃᓕᓴᕆᔭᐅᕋᑖᖅᑐᑦ, ᐅᐱᒋᑦᑎᐊᖃᔅᓯ ᐊᒻᒪ ᑲᔪᓯᑦᑎᐊᑐᐃᓐᓇᕆᔅᓯ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᐃᒡᓗᓕᒑᕐᔪᒻᒧᑦ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᑕᕆᔪᒪᒻᒥᒐᒃᑭᑦ ᐃᓕᑕᕆᔭᐅᖅᑲᐅᔪᐃᒐᓗᐃᑦ ᐃᕚᓐ ᐊᒡᒐᒃ ᑕᐅᑐᒃ, 

ᐱᐊᕆ ᑕᐅᑐᒃ, ᐊᒻᒪ ᔪᐊᔾ ᕼᐃᐊᓐᓂᓕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑕᓯᐅᔭᕐᔪᐊᒻᒧᑦ 

ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐊᑦᓱᓇᐃ ᑕᓯᐅᔭᕐᔪᐊᕐᒥᐅᑦ. ᐅᖃᖅᑏ, ᓴᓂᑭᓗᐊᕐᒥᐅᒥᑦ ᐳᓛᖅᑐᖃᕐᒥᒻᒪᑦ ᑕᒫᓂ 

ᐃᓕᑕᕆᒍᒪᒐᒃᑯ, ᐊᓕᐊᑦᑐᖓ ᐊᓕᐊᓲᖑᔪᖓ ᑕᐃᒪᖓᑦ ᓴᓂᑭᓗᐊᕐᒥᐅᓂ ᑕᒪᐅᖓ ᐳᓛᕆᐊᖅᓯᒪᔪᖃᓕᑐᐊᕐᒪᑦ, 

ᐃᓕᑕᕆᒍᒪᔭᕋ ᒪᐃᓇ ᐊᔭᒍᑕᐃᕐᓇᖅ. 

 

>>ᐸᑦᑕᑐᖅᑐᑦ 

 

ᓇᑯᕐᒦᕆᒍᒪᑦᓱᒍ ᓴᓂᑭᓗᐊᕐᒥᐅᓂᑦ ᐃᑲᔪᖅᐸᒻᒪᑦ ᐃᓄᒃᑎᑐᑦ ᓯᕙᓂᓕᑐᐊᕐᒪᑕ ᐃᑲᔪᖅᑕᐅᕈᒪᓕᑐᐊᕐᒪᑕ 

ᓴᓂᑭᓗᐊᕐᒥᐅᑦ, ᐊᕐᕌᒎᓂ ᑕᓪᓕᒪᐅᔪᖅᑐᓯᐊᒻᒪᕆᓐᓂᑦ ᐅᖓᑖᓄᓪᓘᓐᓃᑦ ᐱᓇᓱᐊᖅᓯᒪᓕᕐᒪᑦ ᒪᐃᓇ, ᐅᐱᒋᕙᕋ, 

ᐊᓕᐊᑦᓱᖓᓗ ᓴᓂᑭᓗᐊᕐᒥᐅᒥᑦ ᑕᑯᒋᐊᒥ ᑕᒫᓂ ᐃᒡᓗᖁᑎᕐᔪᐊᓂᐅᕕᑦ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᔅᓯ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐱᑕᖃᕈᓐᓃᕐᒪᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᓈᓴᐅᑎᓕᒃ 6. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1306 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᖏᑕ ᓴᓇᕙᓪᓕᐊᓇᓱᒃᑕᖏᑦ ᑭᕙᓪᓕᐅᑉ ᐃᓗᐊᓂ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᒥᓂᔅᑕᖓᓐᓄᑦ ᐊᒻᒪᓗ ᒥᓂᔅᑕᐃᑦ ᐃᖅᑲᐅᒪᔪᒃᓴᐅᕗᑦ ᐊᑕᐅᓯᐅᙱᑦᑐᓂᒃ ᐊᐱᖅᑯᑎᖃᖃᑦᑕᓚᐅᖅᓯᒪᒐᑦᑕ 

ᐅᑭᐊᔅᓵᖅ, ᐅᑭᐅᖅᓯᐅᒥᓪᓗ ᑲᑎᒪᕐᔪᐊᖅᑎᓪᓗᑕ ᐊᒻᒪᓗ ᑭᕙᓪᓕᕐᒥᑦ ᐅᖅᓱᖅᑑᓐᖏᑦᑐᒥᑦ ᐆᒻᒪᖅᑯᓯᐅᕐᓂᖅ 

ᓇᐅᔮᓐᓂᑦ ᓴᓪᓕᕐᓂᓪᓗ.  

 

ᑖᒃᑯᐊ ᓲᕐᓗᒃᑯᑦ ᓇᐅᔮᓂ ᐱᓕᕆᐊᕆᔭᐅᔪᖅ ᐃᒪᐃᓕᖓᔪᖅ: ᓴᓇᓂᐊᖅᑐᑦ 1.0 megawatts ᓲᕐᓗ ᐊᒻᒪᓗ 

ᐹᑕᓖᓕᐅᕐᕕᒃ ᐊᒻᒪᓗ ᓄᓇᓕᓕᒫᑦ ᑕᑯᓐᓇᕐᓗᒍ 30%−ᑎ ᐆᒻᒪᖅᑯᓯᐅᖃᑦᑕᕐᓂᐊᖅᑐᑦ, ᐅᖅᓱᖅᑐᖏᓪᓗᑎ.  

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐅᖃᓚᐅᖅᓯᒪᔪᖅ ᑖᓐᓇᒎᖅ ᐱᓕᕆᐊᕆᔭᐅᓂᖓ ᐊᖑᒻᒪᑎᔪᖅ ᐊᒻᒪᓗ 

ᐊᑐᓯᒋᐊᕐᓂᐊᖅᑐᓂᑦ ᐅᐱᕐᖔᖅ 2026−ᒥ. ᐅᓪᓗᒥᖃᐃ ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᐆᒻᒪᖅᑯᑎᓂᒃ ᓂᐅᕕᕐᓂᐊᕐᓂᕐᒧᑦ ᐱᓪᓗᒍ ᑭᕙᓪᓕᒃᑯᑦ ᐆᒻᒪᖅᑯᓯᐅᕐᓂᖅ ᐊᓯᐊᒍᖔᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ ᑕᒪᑐᒥᖓ. 

ᖁᕕᐊᓱᓪᓚᕆᑦᑐᒍᑦ ᐱᓕᕆᖃᑎᖃᕆᐊᖅᓴᖅ ᑭᕙᓪᓕᖅ Alterative Energy-ᑯᓐᓂ. ᑖᓐᓇ ᐃᑲᔫᑦ project 

ᐃᑲᔫᑕᐅᓂᕋᖅᑕᐅᒻᒪᑦ ᓲᖃᐃᒻᒪ ᐃᑲᔫᑕᐅᓂᐊᕐᒪᑦ ᓄᓇᓕᒻᒧᑦ.  

 

(ᑐᓵᔨᑎᒎᓕᖅᑐᖅ) ᑕᐃᓐᓇ ᓇᐅᔮᓂᑦ ᓴᓇᔭᐅᔪᖅ ᐱᓪᓗᒍ ᖁᕕᐊᓲᑎᒋᔭᕗᑦ. ᐊᑕᐅᓯᐅᓐᖏᑦᑐᓂᒃ 

ᑐᖏᓕᕇᖅᑐᖅᑐᓂᒃ ᐱᔭᕇᖅᓯᕙᓪᓕᐊᔭᕆᐊᖃᕐᓂᐊᖅᑐᒍᑦ ᐆᒻᒪᖅᑯᓯᐅᕐᓂᖅ ᐱᓪᓗᒍ. ᐅᐊᑦᑎᐊᕈᐃ ᐅᑯᐊ 

ᓇᐃᓪᓕᑎᖅᓯᒪᔪᕈᓗᐃᑦ. ᑕᒪᕐᒥᒃ ᐅᖃᓕᒫᕈᒪᖁᓪᓗᒋᑦ. CIA -Connection Interconnect Analysis 

ᖃᐅᔨᓵᖑᔪᖅ ᑕᐃᓐᓇ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ ᒫᓐᓇ ᐊᑭᑐᔪᖅᑐᕈᑎᔅᓴᓄᑦ ᐊᖏᕈᑎᓂᒃ 

ᐊᑎᓕᐅᕆᓯᒪᓕᖅᑐᒍᑦ ᐊᒻᒪᓗ ᑎᑎᕋᐅᔭᒐᖓ ᑖᓐᓇ ᐱᓕᕆᐊᕆᔭᐅᕙᓪᓕᐊᓕᖅᑐᖅ. ᑕᐃᒃᑯᐊ ᐹᑕᓖᑯᕖᑦ ᐊᒻᒪᓗ 

ᑕᐃᒃᑯᐊ ᐅᖅᓱᖅᑐᖅᑐᑦ ᐊᒻᒪᓗ ᐊᓯᖔᖏᓐᓂ ᐊᑐᖅᑐᑦ ᐃᑲᖃᑎᒌᒍᓐᓇᕐᓂᐊᕐᒪᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ. ᑭᕙᓪᓕᕐᒥ ᐃᑯᒻᒪᖅᑯᑎᓕᐅᕈᑕᐅᔪᓐᓇᖅᑐᓄᑦ 

ᑲᑐᔾᔨᖃᑎᒋᔭᖓ ᓯᕿᓂᕐᒧᑦ ᐹᑕᓖᕈᑎᖃᕐᕕᐅᔪᓐᓇᖅᑐᒧᑦ ᐱᔪᒪᓯᒪᒋᕗᑦ ᓴᓪᓕᕐᒥᑦ 30%−ᖓᓂᑦᑕᐅᖅ 

ᐃᑲᒻᒪᖅᑯᑎᓕᐅᕋᔭᖅᑐᒥᑦ ᓄᓇᓕᐅᑉ ᐊᑐᖅᐸᑦᑕᖏᓐᓂ.  

 

ᐅᑭᐅᖅ ᐅᖃᐅᓯᕆᒐᒃᑯ ᒥᓂᔅᑕᐅᔪᖅ ᑐᓴᖅᑎᑦᑎᔪᒻᒪᑦ ᒪᓕᒐᓕᐅᕐᕕᒻᒥ ᐅᖃᖅᖢᒍ ᐊᑦᑐᐊᖃᑎᒌᓐᓂᖏᑦ 

ᕿᒥᕐᕈᔭᐅᓂᖓ ᓄᖅᑲᖓᑎᑕᐅᑲᐃᓐᓇᕐᒪᑦ. ᐱᓇᓱᐊᕈᓯᐅᓚᐅᖅᑐᒥᑦ ᐱᖓᑦᓯᐅᔪᔪᒥ ᒥᓂᔅᑕ ᐅᖃᓚᐅᕐᒪᑦ, ᑖᓐᓇ 

ᐊᐅᓚᑕᐅᔪᓐᓇᖅᓯᒐᔭᕆᐊᖓᓂᒃ 2027−ᒥ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᓂᖏᑕ ᖁᓪᓕᒃᑯᑦ, ᑭᕙᓪᓕᕐᒥ 

ᐃᑯᒻᒪᖅᑯᑎᓕᐅᕈᑕᐅᒍᓐᓇᖅᑐᓄᑦ ᐱᓕᕆᐊᖑᔪᒥᑦ ᓴᓪᓕᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ, ᐃᒻᒥᓂᒃ 

ᐅᖃᕆᐊᑦᑎᐊᑲᐃᓐᓇᕐᓚᖓ ᐋᖅᑭᒋᐊᕐᓗᖓ, connection impact assessment ᑲᓱᖅᓯᒪᓂᕐᒧᑦ 

ᐊᑦᑐᐃᒍᑕᐅᒍᓐᓇᕐᓂᖓ ᓇᐅᔮᓂᑦ.  

 

ᓴᓪᓕᕐᒥᑦ ᐱᓕᕆᐊᖑᔪᖅ ᓱᓂᕗᖅ ᒪᓕᒐᓕᐅᖅᑎ ᕿᒥᕐᕈᔭᐅᓯᒪᓂᖓ ᓄᖅᑲᖓᑎᑕᐅᑲᐃᓐᓇᖅᓯᒪᒻᒪᑦ. 

ᖃᓄᐃᓕᖓᓕᕐᓂᖓ ᑲᔪᓯᒍᓐᓇᕐᒪᖔᖅ ᖃᐅᔨᓴᕐᓂᖃᕐᒪᑦ ᓇᓃᓐᓂᒋᔭᖓᓂᒃ ᑖᓐᓇ ᓴᓇᕝᕕᐅᓇᔭᖅᑐᖅ 

ᐃᑯᒻᒪᖅᑯᑎᓕᐅᕈᑎᑦᓴᒧᑦ. ᑐᑭᓯᔭᑉᑯᑦ ᑐᑭᓯᒍᓐᓇᖅᐸᑦ ᒪᓕᒐᓕᐅᖅᑎ ᓇᒦᓐᓂᕆᔭᖓ ᐊᓄᕆᒧᑦ, ᓯᕿᓂᕐᒧᓪᓘᓐᓃᑦ 

ᐃᑯᒻᒪᖅᑯᑎᓯᐅᕈᑎᒃᓴᒧᑦ ᐱᑕᖃᕋᔭᖅᐸᑦ ᓂᕈᐊᖅᑕᐅᓯᒪᑦᑎᐊᕆᐊᖃᕐᒪᑦ ᐊᑦᑐᖅᑕᐅᓂᕐᓗᓐᓂᐊᖏᒻᒪᑦ ᓄᓇᓕᐅᔪᖅ. 

ᑭᕙᓪᓕᕐᒥ ᐃᑯᒻᒪᖅᑯᑎᓕᐅᕈᑕᐅᔪᓐᓇᖅᑐᓄᑦ ᐱᓇᓱᐊᖃᑎᒌᑦᓴᐃᓐᓇᕐᓂᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᓄᑦ, ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᑲᔪᖅᑐᖅᑕᐅᒃᑲᓐᓂᕈᒥᓇᖅᑐᐃᑦ, 

ᖁᔭᓐᓇᒦᓪᓗ ᐊᔭᐅᖅᑐᐃᖏᓐᓇᕐᓂᐊᕋᕕᑦ ᐃᑲᔪᖅᑐᐃᓗᑎᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐅᔪᖅ ᑐᓴᖅᑎᑦᑎᒻᒪᑦ ᒪᓕᒐᓕᐅᕐᕕᒻᒥ ᖁᓪᓕᒃᑯᑦ ᐊᐅᓚᐅᑎᓄᑦ ᐃᑯᒻᒪᖅᑯᑎᓯᐅᑎᓄᑦ 

ᐊᓯᔾᔨᕈᒫᕐᓂᐊᕐᒪᑕ ᓴᓪᓕᕐᒥ ᐋᖅᑮᕙᓪᓕᐊᖅᖢᑎᒡᓗ ᑐᐊᕕᕐᓇᖅᑐᓄᑦ ᐊᐅᓚᑕᐅᑎᑦᓴᐅᓇᔭᖅᑐᓂᒃ ᓄᓇᓕᒻᒥᑦ. 

ᒥᓂᔅᑕᐅᔪᖅ ᐅᓪᓗᒥ ᑐᓴᖅᑎᑦᑎᔪᓐᓇᖅᐸ ᐅᓪᓗᖅᓯᐅᑎᖏᓐᓂ ᑮᓇᐅᔭᖅᑐᕈᑕᐅᓂᐊᖅᑐᓄᓪᓗ ᑖᒃᑯᓄᖓ ᒪᕐᕉᓐᓄᑦ 

ᐱᓕᕆᐊᒃᓴᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑐᓴᕈᑎᒃᑲ ᓵᓐᓃᑦᑐᑦ ᑐᐊᕕᕐᓇᖅᑐᖅᓯᐅᑏᑦ ᐊᐅᓚᐅᑏᑦ, ᐱᐊᓂᒃᑕᐅᓯᒪᓕᖅᑐᑦ ᐆᑦᑐᖅᑕᐅᕕᔅᓴᖓ 

ᐊᑐᖅᑕᐅᓂᔅᓴᖓᓗ ᐊᕐᕌᒍᒋᔭᑦᑎᓐᓂ ᑲᔪᓯᓂᐊᖅᑐᖅ. ᐊᒻᒪ G2 ᑖᒃᑯᐊ ᐊᐅᓚᐅᑎᓄᑦ ᑭᖑᕝᕕᑦᑕᐅᓂᔅᓴᖏᑦ 

ᑳᓐᑐᕌᒃ ᑐᓂᔭᐅᓯᒪᓕᖅᑐᖅ ᑖᒃᑯᐊ Gensent ᓂᐅᕕᖅᑕᐅᓯᒪᓕᖅᑐᑎᑦ ᐊᐅᔭᐅᓕᖅᐸᑦ 2027−ᒥ 

ᓴᓇᔭᐅᓯᒋᐊᕈᒫᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᓐᓈᓄᑦ, ᐃᒡᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ.  

 

ᐊᐱᖅᑯᑦ 1307 - 6(2): ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᑎᒥᖓᑕ ᐊᐅᓚᓂᖃᕝᕕᖏᑦ ᑭᕙᓪᓕᕐᒥᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᐅᔪᒧᑦ, 

ᒥᓂᔅᑕᐅᑲᐃᓐᓇᕐᓂᐊᖅᑐᒧᖏᓛᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ.  

 

ᒥᓂᔅᑕᐅᑲᐃᓐᓇᖅᑐᖅ ᐊᐅᓚᔨᔪᔅᓴᐅᕗᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑐᓴᕋᔅᓴᖃᕋᑖᔪᒻᒪᑕ 

ᐊᖏᕈᑎᓕᐅᖑᕋᓵᖅᑐᒥᒃ ᐊᑎᓕᐅᖃᑎᒋᓗᓂᔾᔪᒃ ᐊᒡᓃᑯ ᐄᒍ ᒪᐃᓐᔅ. ᑐᓴᕈᑎᐅᔪᖅ ᓇᓗᓇᐃᖅᓯᓚᐅᖅᑐᖅ 

ᐅᖃᖅᑐᒍ: “ᐊᒡᓃᑯ ᐄᒍᒃᑯᑦ ᑕᕆᐅᒃᑯᑦ ᐅᒥᐊᕐᔪᐊᖃᖅᑎᑦᓯᓂᐊᖅᐳ 20−ᓂᒃ ᓅᑖᓂᒃ ᐃᓪᓗᒃᓴᐅᓂᐊᖅᑐᓂᒃ 

ᐃᑲᔪᖅᑐᐃᓂᖏᓐᓂ, ᐃᓪᓗᖃᕐᓂᖅᓴᐅᒋᐊᒃᑲᓐᓂᖁᓪᓗᒋᑦ ᓄᓇᕗᒻᒥᐅᓄᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᒪᓂᐊᖅᓱᑎᒃ ᓂᐅᕕᕋᔭᕐᓗᑎᑦ ᐃᒡᓗᑦᓴᐅᓇᔭᖅᑐᓂᒃ ᐃᓐᓄᑦᑕᐅᔪᓐᓇᓕᕐᓗᑎᓪᓗ 

ᓄᓇᓕᓐᓃᓕᕈᑎᒃ. ᑕᒫᓂ ᐊᕙᑎᐅᓗᐊᖅᑐᑦ ᐃᒡᓗᑦᓴᐃᑦ ᑲᖏᖅᖠᓂᕐᒨᖅᑕᐅᔪᒫᕐᓂᐊᖅᑐᑦ ᖃᒪᓂᖅᑐᐊᒧᓪᓗ.”  

 

ᐅᖃᖅᑎ, ᑖᓐᓇ ᑐᓴᕈᒥᓇᖅᑑᔮᖅᐳᖅ. ᒥᓂᔅᑕᐅᑲᐃᓐᓇᖅᑐᖅ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᓂᖏᑕ ᑕᒪᑐᒪ 

ᐱᓕᕆᐊᑦᓴᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᒋᒻᒪᒍ ᑖᓐᓇ.  

 

ᐅᖃᖅᑏ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᒧᑦ ᐊᖏᕈᑎᓕᐅᔪᒻᒪᑕ ᐊᒡᓃᑯ ᐄᒍ ᐅᔭᕋᕐᓂᐊᖅᑐᓕᕆᔨᖏᓐᓂ, 

ᐊᕙᑎᐅᓗᐊᖅᑐᓂᒃ ᐃᓪᓗᑦᓴᐅᓂᐊᖅᑐᓂᒃ. ᑐᑭᓯᓯᒪᓪᓗᖓᓗ ᑲᔪᓯᕙᓪᓕᐊᑦᓯᐊᖅᑐᑦ ᑖᒃᑯᐊ ᑎᑭᑎᑕᐅᔪᒫᕐᓂᖏᑦ 

ᐊᕙᑎᐅᓚᐅᖅᑐᑦ ᐃᒡᓗᒃᓴᐃᑦ ᑲᖏᖅᖠᓂᕐᒧᑦ ᖃᒪᓂᖅᑐᐊᒧᓪᓗ.  

 

ᐅᖃᖅᑎ, ᑖᓐᓇ ᓇᔪᑲᐃᓐᓇᑐᐃᓐᓇᕋᒃᑯ ᐃᓂᒋᔭᖓ ᓗᐊᓐ ᑯᓱᒐᐅᑉ, ᒥᓂᔅᑕᐅᓂᕆᔭᖓᓂ. ᑭᓱᒥᑦ 

ᑐᓴᕋᔅᓴᖃᒃᑲᓐᓂᕋᔭᖅᐸᑦ ᐃᖅᑲᓇᐃᔭᖅᑎᖏᑦ ᑐᓴᐅᒪᑎᓂᐊᖅᐸᒃᑲ ᑖᒃᑯᓂᖓᑦᓯᐊᖅ ᑕᒻᒪᖅᓯᒪᓐᖏᑦᑐᓂᒃ 

ᖃᐃᑦᑎᔭᐅᖃᑦᑕᖁᓪᓗᖓ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ. ᐃᓚᒋᐊᕈᑎᓄᑦ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑲᐃᓐᓇᖅᑐᖅ ᐅᖃᕈᓐᓇᖅᐸᑦ, ᑖᒃᑯᐊ ᐃᓪᓗᑦᓴᐅᓂᐊᓕᖅᑐᑦ 

ᐱᖁᑎᒋᔭᐅᓕᓛᕐᓂᖏᑕ ᓄᓇᓕᐅᑉ ᐃᒡᓗᓕᕆᔨᖁᑎᖏᓐᓂ ᑕᒪᒃᑮᓐᓂᒃ ᓄᓇᓖᓐᓂᒃ.  

 

ᐅᖃᕈᓐᓇᖅᐸᓪᓗ ᑖᒃᑯᐊ ᐃᓪᓗᔅᓴᐅᔪᑦ ᓇᔪᒐᒃᓴᐅᔪᒫᕐᓂᖏᓐᓂᒃ ᐃᓄᑐᐃᓐᓇᕐᒧᑦ ᐃᓚᒌᓄᓪᓘᓐᓃᑦ 

ᕿᑐᕐᖓᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑭᑐᑯᓗᒋᑦ ᑐᓴᕋᑦᓴᐃᑦ 

ᐱᓯᒪᓐᖏᒃᑲᓗᐊᖅᑕᒃᑲ, ᑭᓯᐊᓂ ᑎᑎᓐᓂᐊᖅᐸᒃᑲ ᐊᕙᑎᒃᑲᓐᓃᑦ ᐃᒡᓗᔅᓴᐃᑦ ᓄᓇᓕᓐᓅᖅᑐᑦᓴᑦ 

ᐃᓚᓕᐅᑎᓚᖓᒻᒪᑕ ᐃᓪᓗᒃᓴᐅᕙᒌᖅᑐᓄᑦ ᒪᕐᕉᑉᐸᑦ ᐃᓪᓗᕈᓰᒃ ᐱᖓᓱᓪᓘᑉᐸᑎᓪᓘᓐᓃᑦ 

ᖃᐅᔨᒪᓗᐊᓐᖏᒃᑲᓗᐊᖅᑕᒃᑲ ᑭᓯᐊᓂ ᐊᑎᓕᐅᖅᑕᐅᓂᖓᓄᑦ ᐃᓚᐅᒍᓐᓇᖅᓯᒪᒐᒪ. ᐆᑦᑑᑎᑦᓯᐊᕙᐅᖅᑰᕐᒧᑦ 

ᐅᔭᕋᕐᓂᐊᖅᑎ ᐃᑲᔪᕈᓐᓇᑦᓯᐊᕐᓂᖏᓐᓂᑦᑕᐅᖅ ᐊᔅᓱᕈᕈᑎᒋᕙᑦᑕᖏᓐᓂ ᓄᓇᓖᑦ ᐃᒡᓗᑦᓴᐃᑦ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᒥᓂᔅᑕᐅᑲᐃᓐᓇᖅᑐᖅ ᐅᖃᕈᓐᓇᖅᐸ ᐊᔾᔨᐸᓗᖓᓂᒃ 

ᐱᓇᓱᓐᓂᖃᕈᓐᓇᕐᒪᖔᑦ ᑭᕙᓪᓕᕐᒥ ᓄᓇᓕᓐᓂᑦ ᐃᓚᒋᖃᓯᐅᑎᓗᒍ ᐃᒡᓗᓕᒑᕐᔪᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ 

ᐊᑲᐅᓈᖅᓯᒪᖅᑰᓚᐅᕐᒥᒻᒪᑕ ᐊᒡᓃᑯ ᐄᒍᒃᑯᓐᓂ ᑕᒪᑐᒧᖓ. ᑕᐃᒪᔪᕗᑦ ᐊᕙᑎᐅᓗᐊᖅᑐᓂᒃ 

ᐃᓪᓗᑦᓴᖃᖅᑎᑦᑎᓂᐊᓕᖅᑐᑦ ᓄᓇᓖᓐᓂᒃ ᒪᕐᕉᓐᓂᒃ. ᐊᔾᔨᖃᓇᔭᖅᐸᑦ ᐃᓱᒪᒋᔭᒃᓴᐅᔪᓐᓇᖅᑐᓂᒃ, 

ᐃᓪᓗᓕᕆᔨᕐᔪᐊᒃᑯᑦ ᑐᓐᖓᓱᑦᑎᑦᑎᐊᑐᐃᓐᓇᕋᔭᕐᒥᔪᑦ ᐅᖃᖃᑎᒋᔭᐅᓗᑎᒃ. ᓇᓪᓕᐊ ᓄᓇᓕᒃ 

ᐱᔭᕆᐊᖃᕐᓂᖅᐹᖑᓂᖓ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1308 - 6(2): ᑭᒃᑯᓕᒫᑦ ᐅᓗᕆᐋᓇᔾᔭᐃᒃᑯᑎᖏᓄᑦ ᑕᓗᕐᔪᐊᓂ ᑰᒑᕐᔪᒻᒥᓪᓗ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕᐅᓕᖅᑐᒧᑦ. 

ᐅᖃᐅᓯᖃᖅᑐᑦ ᐊᑦᑕᓇᖅᑕᐃᓕᒋᐊᖃᕐᓂᖅ ᑕᓗᕐᔪᐊᕐᒥ ᑰᒑᕐᔪᒻᒥᓪᓗ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᓂ ᑭᒡᒐᑐᖅᖢᓂᓗ ᓇᑦᓯᓕᒻᒥᐅᓂᒃ. ᐊᔭᐅᖅᑐᐃᒻᒪᕆᓲᖑᒐᒪ 

ᐊᑦᑕᓇᖅᑐᒦᑐᖃᖃᑦᑕᖁᓇᒍ ᓄᓇᕗᑦ ᓄᓇᓕᓕᒫᖏᓐᓂ ᑕᓗᕐᔪᐊᖅ ᑰᒑᕐᔪᓪᓗ ᐃᓚᒋᓗᒍ. ᐅᖃᖅᑎ, 

ᓂᕈᐊᖅᑎᖁᑎᒃᑲ ᐃᓚᖏᑦ ᐃᓱᒫᓘᑎᖃᓚᐅᕐᒪᑕ ᖃᓄᐃᓐᓂᐅᖃᑦᑕᖅᓯᒪᔪᓂᒃ ᓄᓇᓕᑦᑎᓐᓂᒃ, ᐃᒥᐊᓗᒃ ᐱᓪᓗᒍ 

ᑕᖅᑳᓂᓗ ᐃᒥᖅᐸᑦᑐᑦ ᐱᓪᓗᒋᑦ.  

 

ᐅᖃᖅᑎ, ᓄᓇᕗᒻᒥᐅᓕᒫᑦ ᐊᑦᑕᓇᖅᑐᒦᔪᒋᑦᓯᐊᕆᐊᖃᓐᖏᒻᒪᑕ ᖃᓄᐃᓐᓇᖅᑐᒦᑉᐸᖏᓪᓗᑎᑦ ᓄᓇᓕᒻᒥᓂᒃ. 

ᒐᕙᒪᒃᑯᑦ ᐊᖏᓚᐅᖅᓯᒪᔮ 2025-2026 ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑦ ᐊᕙᑎᒥᓂᒃ ᑕᑯᓐᓇᖅᖢᑎᒃ ᐅᖃᖅᖢᒋᑦ 

ᐱᕋᔭᑉᐸᓐᓂᖅ ᓄᓇᕗᒻᒥ ᐃᒥᐊᓗᒻᒥᑦ ᐱᔾᔪᑎᖃᐃᓐᓇᓲᖑᒻᒪᑦ ᓱᕐᕋᓇᖅᑐᓂᓪᓗ. ᓄᖅᑲᑎᑦᓯᓇᓱᓐᓂᖅ ᐃᒥᐊᓗᒻᒥᑦ 

ᓂᐅᕕᐊᒃᓴᖃᖅᐸᓐᓂᖅ ᓱᕐᕋᓇᖅᑐᓂᓪᓗ ᑐᕌᒐᒋᔭᐅᓪᓗᐊᑕᕐᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐸᓖᓯᒃᑯᓐᓄᓗ.  



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᓪᓚᑦᑖᖅ ᐸᕐᓇᐅᑎᖃᖅᓯᒪᕙᓪᓕᐊᕙᑦ ᑕᒪᒻᓇ ᑲᒪᒋᔭᐅᕙᑉᓕᐊᓕᖁᑉᓗᒍ 

ᐱᔾᔪᑕᐅᒧᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᖅᑐᐃᔪᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ.  

 

ᑲᓇᑕᒥ ᑎᑎᖅᑲᓂᐊᖅᑐᓕᕆᔨᒃᑯᖏᓐᓂᒃ ᐊᑦᑕᓇᖅᑕᐃᓕᒋᐊᖃᕐᓂᖅ ᐱᓪᓗᒍ ᒥᓂᔅᑕᐅᓂᐊᓕᖅᑐᒥᓪᓗ 

ᒐᕙᒪᑐᖃᒃᑯᓐᓄᑦ ᐊᑦᑕᓇᖅᑕᐃᓕᒪᓂᕐᒧᑦ ᐊᒻᒪᓗ ᑎᑎᖅᑲᓂᐊᖅᑐᓕᕆᔨᒃᑯᓐᓄᑦ ᓯᕗᓂᐊᓂ ᑲᒪᔨᐅᓚᐅᖅᑐᑦ 

ᐊᖏᖅᓯᒪᓚᐅᕐᒪᑕ ᑕᒪᒃᑯᐊ ᖃᐅᔨᓴᖅᑕᐅᕙᓐᓂᖓᑕ ᑎᑭᑎᑕᐅᕙᑦᑐᑦ ᓱᕐᕋᓇᖅᑐᐃᓪᓗ ᐃᒥᐊᓗᒃ, ᑭᓱᓪᓗ 

ᓄᓇᕗᒻᒨᖅᑐᑦ. ᐃᓇᑦᑎᒍᒪᕗᖓᓗ ᑭᒃᑯᓕᒫᓂᒃ ᐅᖃᖅᑏ, ᓂᐅᕕᕈᑎᖃᖅᐸᑦᑐᑦ ᐃᒥᐊᓗᓐᓂᑦ ᓱᕐᕋᓇᖅᑐᓂᓪᓗ 

ᖃᐅᔨᔭᐅᒐᐃᒍᑎᒃ ᐅᖃᐅᓯᐅᕙᖁᒡᓗᒋᑦ ᑲᒪᓪᓗᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 2022-2025 ᑲᑐᑕᐅᓪᓗᓂ ᑐᑭᒧᐊᕈᑎᒃᓴᒧᑦ ᐅᖃᐅᓯᐅᔪᖅ, 

ᐅᖃᐅᓯᐅᓚᐅᖅᓯᒪᒻᒪᑦ ᐃᒡᓗᒥ ᒪᐃ 31, 2023 ᓇᓗᓇᐃᔭᕈᑕᐅᓚᐅᖅᑐᖅ ᓯᕗᓪᓕᐅᔾᔭᐅᖃᑕᐅᔪᓄᑦ ᐸᓖᓯᒃᑯᓐᓄᑦ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᑐᑭᒧᐊᕈᑎᑦᓴᒧᑦ ᐅᖃᐅᓯᖃᑎᒌᕈᑎᐅᔪᖅ ᐃᒥᐊᓗᒎᖅ ᐱᔾᔪᑕᐅᓂᖅᐹᖑᕙᒻᒪ 

ᐱᓂᕐᓗᒍᑕᐅᔪᓂᑦ ᐅᖄᓚᐅᑕᐅᕙᑦᑐᓂᑦ ᓄᓇᕗᒻᒥ.  

 

ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ ᐊᖏᖅᓯᒪᓂᕆᔭᖓ ᐊᑦᑕᓇᕐᓂᕆᔭᖏᑦ ᐃᒥᐊᓗᒻᒥᑦ ᓂᐅᕕᐊᑦᓴᖃᖅᐸᓐᓂᖅ 

ᓱᕐᕋᓇᖅᑐᓂᓪᓗ ᐊᑐᕐᓂᓗᒃᑕᐅᕙᓐᓂᖓ ᓄᓇᓕᓐᓂᑦ. ᒥᓂᔅᑕᐅᔪᖅ ᖃᓄᓪᓚᑦᑖᖅ ᐸᕐᓇᐅᑎᓕᐅᖅᓯᒪᓕᖅᐸ ᑕᒪᓐᓇ 

ᓯᕗᓪᓕᐅᔾᔭᐅᔪᖅ ᓯᕗᒧᑦᓯᐊᖁᓪᓗᒍ ᑐᑭᓯᓇᑦᓯᐊᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐸᓖᓯᒃᑯᑦ ᐊᒻᒪᓗ ᑲᓇᑕᒥ ᑎᑎᖅᑲᓂᐊᖅᑐᓕᕆᔨᒃᑯᑦ ᐊᒃᓱᕈᒋᐊᒃᑲᓐᓂᖅᓯᒪᕗᑦ ᓄᖅᑲᖅᑎᑦᓯᒐᓱᑉᐸᓐᓂᖏᓐᓂᒃ 

ᑎᑎᖅᑲᓂᐊᕐᕕᑎᒎᕆᐊᖃᙱᑦᑐᓂᒃ ᐃᒥᐊᓗᓐᓂ ᓱᕐᕋᓇᖅᑐᓂᓪᓗ. ᑕᒪᒃᑯᐊ ᐊᑦᓱᕈᕈᑕᐅᑲᓐᓂᖅᓯᒪᔪᑦ 

ᐅᔾᔨᕐᓇᖅᓯᒪᓪᓗᓂᓗ ᓄᖅᑲᖅᑎᑕᐅᔾᔫᒥᒐᓱᓐᓂᖓ ᐱᓪᓗᒍ.  

 

ᐃᖅᑲᓇᐃᔭᖃᑎᖃᖅᐸᓪᓕᐊᒻᒥᔪᑦ ᑲᔪᓯᒃᑲᐃᓐᓂᕐᒥᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᔪᓂᒃ. 

ᐱᓕᕆᖃᑎᒌᑦᑐᐃᓐᓇᐅᔭᕆᐊᖃᕐᓂᖏᑦ ᓄᓇᕗᒻᒥᐅᑦ ᐱᖃᓯᐅᑎᒻᒥᒻᒪᑦ. ᑭᓇᑐᐃᓐᓇᕐᓗ ᖃᐅᔨᒪᒍᓂ ᖃᓄᐃᑦᑐᓂᒃ 

ᐅᖃᓗᕝᕕᐅᔪᓐᓇᖅᑐᓄᑦ ᐅᖄᓚᖃᑦᑕᖁᔭᐅᕗᑦ ᐸᓖᓯᒃᑯᓐᓄᓘᓐᓃᑦ ᐅᕐᓂᒍᑎᓗᓂ ᐅᖃᐅᓯᕆᔪᓐᓇᕐᓗᒋᑦ 

ᖃᐅᔨᒪᓐᓂᕈᑎᒃ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐅᖃᖅᑏᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑏ, ᐱᓕᕆᕝᕕᖓᑕ ᐊᖏᖅᑕᐅᓯᒪᔪᑦ 2025-2026−ᒥᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐅᖃᓕᒫᕐᓗᒋᑦ: “ᑲᓇᑕᒥ ᐸᓖᓯᒃᑯᑦ ᓱᓕ ᑲᑐᔾᔨᖃᑎᖃᖅᐸᑦᑐᑦ 

ᐊᕕᑦᑐᖅᓯᒪᓂᖏᓐᓂᒃ ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᓐᓂᓪᓗ. ᒪᓕᒐᕐᓂᒃ ᒪᓕᑦᑎᑦᑎᔨᐅᔪᓂᑦ 

ᓄᖅᑲᖅᑎᑦᑎᒐᓱᐊᖅᑐᑎᒃ ᐃᒥᐊᓗᓐᓂᒃ ᓱᕐᕋᓇᖅᑐᓂᓪᓗ ᓄᓇᕗᒻᒨᐸᓪᓕᐊᔪᓂᒃ. ᑲᒪᑦᑎᐊᕋᓱᓪᓗᑎᒃ ᐃᒻᒥᓂᒃ 

ᕿᓂᖅᑕᐅᑐᐃᓐᓇᖃᑦᑕᕆᐊᖃᙱᑦᑐᐃᑦ ᒪᓕᑦᑕᐅᓗᑎᒃ.”  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕝᕕᖓᓂ ᑲᑐᔾᔨᖃᑎᖃᕐᓗᑎᒃ ᐸᓖᓯᒃᑯᓐᓂᒃ ᑎᑎᖅᑲᓂᐊᕐᕕᒃᑯᓐᓂᓪᓗ, 

ᖃᐅᔨᓴᖃᑦᑕᕐᒪᖔᑦᑕ ᑎᑭᑎᑕᐅᒐᓱᐊᖅᑐᓂᑦ ᒪᓕᒐᕐᓂᒃ ᓱᕋᐃᓗᑎᒃ ᐃᒥᐊᓗᓐᓂᒃ ᐊᒻᒪ ᐋᖓᔮᕐᓇᖅᑐᓂᑦ. 

ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐊᕕᑦᑐᖅᓯᒪᔪᓂᑦ ᐱᓯᒪᖏᓐᓇᒃᑭᑦ ᓇᒥ ᑎᒍᓯᔪᖃᖃᑦᑕᕐᒪᖔᖅ ᑎᑎᖅᑲᓂᐊᕐᕕᒃᑰᖅᑎᑕᐅᔪᓂᑦ. ᐄ’, ᑐᓴᐅᒪᔪᖓ 

ᑖᓐᓇ ᐱᓕᕆᐊᖑᒻᒪᑦ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1309 - 6(2): ᑐᐊᕕᕐᓇᖅᑐᒃᑯᑦ ᑎᓕᓯᓲᖑᔪᓄᑦ ᐱᔨᑦᑎᕋᐃᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑦᑕᖅᑲᐅᒐᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᕐᓂᒃ, ᐊᐱᖅᑯᑎᒐ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖓᓄᑦ ᐊᐱᕆᒍᒪᒐᒪ. ᑐᐊᕕᕐᓇᖅᑐᒃᑯᑦ ᐅᖄᓚᕕᔅᓴᐅᔪᓄᑦ. ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᖅᑲᐅᒐᒃᑯᑦ ᔪᓚᐃ 8, 2020−ᑎᓪᓗᒍ ᐱᒋᐊᖅᑎᑕᒥᓂᐅᓪᓗᓂ. ᐊᐱᖅᑯᑎᒐ ᑐᕌᖅᑎᒃᑲᓐᓂᕈᒪᒐᒃᑯ 

ᒥᓂᔅᑕᒧᑦ.  

 

ᑖᓐᓇ ᐅᖄᓚᕕᔅᓴᐅᔪᖅ ᐋᖅᑭᑕᐅᒻᒪᑦ 2020-ᐅᑎᓪᓗᒍ, ᐊᒻᒪ ᐅᖃᖃᑦᑕᖅᓯᒪᒐᒪ ᑐᐊᕕᕐᓇᖅᑐᒃᑯᑦ 

ᐱᔨᑦᑎᕋᕈᑕᐅᒐᓱᑦᑎᓪᓗᒍ ᐃᖅᑲᓇᐃᔭᕐᓇᐅᑎᓐᓇᒍ. ᒥᓂᔅᑕᐅᓪᓗ ᐅᖃᐅᓯᖏᓐᓂᒃ ᐅᖃᖅᑲᐅᒻᒪᑦ ᐃᓄᒃᑐᒡᒎᖅ 

ᐊᑐᖅᑕᐅᓪᓗᓂ ᐃᖅᑲᓇᐃᔭᕐᕕᒻᒥᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᖃᑦᑕᖅᑲᑦ V-Division-ᑯᓐᓂᒃ ᐸᓖᓯᒃᑯᓐᓂ?  

 

ᖃᓄᖅ ᑲᒪᒋᔭᖃᕈᓐᓇᕐᒪᖔᑦᑕ ᑐᐊᕕᕐᓇᖅᑐᖁᑎᖃᖅᑐᓂᑦ ᓄᓇᓕᓐᓂᑦ ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ. 

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᒍᓐᓇᖅᑳ ᐃᓄᓐᓂᒃ ᐅᖄᓚᕕᔅᓴᕐᒥᑦ ᓴᖅᑭᖅᓯᓗᑎᒃ ᓄᓇᕗᒻᒥ 

ᐱᒋᐊᕈᑎᖃᖅᑳᕐᓗᑎᒃ ᐅᕙᖓ ᓂᕈᐊᖅᑕᐅᓯᒪᕕᖓᓂ ᐊᒥᑦᑐᕐᒥᑦ? ᐅᖄᓚᐅᒻᒥ ᐋᖅᑭᔅᓯᓯᒪᒍᓐᓇᕐᒪᖔᑦᑕ ᐃᓄᒃᑎᑐᑦ 

ᑭᐅᔭᐅᖃᑦᑕᕐᓗᓂ ᐃᖅᑲᓇᐃᔭᖅᑎᖃᕐᓗᓂ ᐃᓄᒃᑎᑑᓲᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᒪᓕᒐᓕᕆᔨᒃᑯᓐᓂ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᐄ’, 

ᓈᒻᒪᓈᑦᑎᐊᖅᑑᔮᖅᑐᖅ ᐃᓕᓴᖅᓯᕋᑖᑦᑎᐊᕋᑦᑕ ᐃᓄᒃᑐᑦ ᐅᖃᓲᓂᑦ ᐸᓖᓯᓂᑦ ᐅᕙᓂ ᒪᓕᒐᓕᐅᕐᕕᒻᒥ. ᑕᕝᕙᓂ 

ᐃᓕᓴᕆᔭᐅᓂᖃᖅᑲᐅᒻᒪᑕ ᖁᓛᓂ ᓂᕆᓐᓇᐅᑎᓪᓗᒍ.  

 

ᐅᖃᖅᑏ, ᑖᔅᓱᒥᖓᓪᓗᐊᖅ ᐅᖃᐅᓯᖃᖅᑐᑎᒃ ᐱᒻᒪᕆᐊᓘᔪᒥᑦ ᐃᓚᒋᔭᐅᔪᒥᑦ ᐱᔨᑦᑎᕋᕐᓂᕆᕙᑦᑕᖏᓐᓄᑦ 

ᑭᒃᑯᑐᐃᓐᓇᕐᓄᑦ ᐃᓄᒃᑐᑦ ᐃᖅᑲᓇᐃᔭᖅᑐᑎᒃ ᐅᖃᖃᑦᑕᖅᑐᑦ. ᑕᐃᒫᓪᓗ ᐱᐅᓪᓚᕆᑦᑐᓂ ᓄᓇᕗᒻᒥᐅᓄᑦ 

ᑐᑭᓯᔭᐅᒍᓐᓇᖃᑦᑕᓂᐊᕐᖓᑕ ᐃᓚᐅᖃᑕᐅᓂᖅᓴᐅᓗᑎᓪᓗ ᐱᖃᑕᐅᓂᖅᓴᐅᓗᑎᓪᓗ ᐅᖃᐅᓯᕐᒥᓂᒃ ᐊᑐᕐᓗᑎᒃ. 

ᐸᓖᓯᒃᑯᓐᓄᑦ ᐅᖃᕈᓐᓇᕆᐊᔅᓴᖅ ᐃᓄᒃᑐᑦ ᐱᒻᒪᕆᐊᓘᒻᒪᑦ. 14−ᒪᕆᐅᖅᑲᐅᕗᑦ ᐃᓕᓴᕆᔭᐅᔪᐃᑦ 

ᐱᔨᑦᑎᕋᕐᓂᕆᔭᖏᓐᓄᑦ ᐃᓄᒃᑎᑐᓪᓗ ᐅᖃᕈᓐᓇᕐᓂᖏᓐᓄᑦ.  

 

ᐅᖃᖃᑎᖃᖅᑐᖓ ᐊᖏᔪᖅᑳᖓᓂ ᓂᕆᓐᓇᐅᑎᓪᓗᒍ ᐅᖃᖅᑲᐅᒻᒪᑦ, ᐃᖅᑲᓇᐃᔭᖅᑎᑦᑎᒃᑲᓐᓂᕈᒪᔫᒐᓗᐊᒡᒎᖅ 

ᓄᓇᓕᑦᑎᓐᓂᒃ ᐃᓄᒃᑐᑦ ᐅᖃᓲᓂᑦ. ᐊᓪᓚᕝᕕᖏᓐᓂ ᐃᖅᑲᓇᐃᔭᕋᔭᖅᑐᓂᑦ ᐸᓖᓯᒃᑯᑦ ᐊᓪᓚᕝᕕᖏᓐᓂᒃ 

ᓄᓇᓕᓕᒫᓂᑦ. ᑭᓯᐊᓂ ᐊᕕᑦᑐᖅᓯᒪᔪᓂᑦ ᖃᑦᑎᓂᑦ ᐃᖅᑲᓇᐃᔭᖅᑎᑖᕋᓱᐊᕐᒪᖔᑦᑕ ᐱᓯᒪᙱᓐᓇᒃᑭᑦ. ᒫᓐᓇ 

ᓂᓪᓕᐊᑎᓪᓗᖓ ᑕᐃᒪ ᐱᓕᕆᒻᒪᑕ. ᐊᑕᐅᓯᖅᑕᐅ ᑭᐅᔨᐅᓪᓗᓂ ᐃᓄᒃᑎᑐᑦ ᐅᖄᓚᓲᖅ ᐅᖄᓚᐅᑎᓂ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᖅᑲᐃ, ᐸᕐᓇᓂᕐᒦᑦᑐᐃ ᓱᓕ, ᐱᔨᑦᑎᕋᐅᑎᖃᕐᓂᕐᒥᑦ ᓄᓇᓕᐅᑉ 

ᐃᓗᐊᓂ.  

 

ᐅᖃᖅᑏ, ᑖᓐᓇ ᑐᐊᕕᕐᓇᖅᑐᖅᓯᐅᑎ ᐅᖄᓚᕕᒋᓪᓗᒍ, ᐅᖄᓚᕕᐅᑉᐸᑦ, ᒪᓕᒐᓕᕆᔨᒃᑯᑦ V-Division−ᑯᓐᓂ ᓱᓕ 

ᐱᓕᕆᖃᑎᖃᖃᑦᑕᖅᑳᑦ ᑕᕝᕙᓂ ᐅᖄᓚᐅᒻᒥᑦ ᑭᐅᖃᑦᑕᖅᑐᐃᑦ ᓄᓇᓕᒻᒥ ᐋᖅᑭᑦᑕᐅᒍᓐᓇᙱᒃᑲᓗᐊᕐᒪᖔᖅ.  

 

ᐃᓛ ᑐᐊᕕᕐᓇᖅᑐᒥᑦ ᐅᖄᓚᔪᖃᖅᑲᑦ ᑕᐃᑲᙵ ᑭᐅᔪᖃᕋᔭᖅᑳ ᐃᓪᓗᓕᒻᒥ ᑐᐊᕕᕐᓇᖅᑐᖃᖅᑎᓪᓗᒍ? 

ᐸᕐᓇᐅᑎᑕᖃᖅᑳ ᓄᓇᓕᓐᓂᖔᖅ ᐃᓪᓗᓕᒻᒥ ᑭᐅᔭᐅᖃᑦᑕᕐᓗᑎ ᐃᖃᓗᓐᓄᐃᓐᓈᓗᒃ ᐅᖄᓚᖃᑦᑕᖏᓪᓗᑎᒃ 

ᐸᓖᓯᒃᑯᓐᓄᑦ ᐅᖄᓚᒋᐊᖃᓕᕋᐃᒍᑎᒃ?  

 

ᑖᓐᓇ ᐃᓱᒫᓗᒋᔭᐅᖃᑦᑕᖅᓯᒪᒻᒪᑦ ᐊᑯᓂᑲᓪᓚᐅᓕᖅᑐᖅ. ᐅᖃᐅᓯᕆᒋᐊᖃᓕᖅᑲᕋ ᐅᕙᓂ ᑲᑎᒪᔾᔪᐊᕕᒻᒥ. 

ᐸᕐᓇᐅᑎᑕᖃᖅᑳ ᐊᒥᓱᕈᕆᐊᔅᓯᒐᓱᓐᓂᕐᒥᑦ ᐃᓄᓐᓂᒃ ᐃᓄᒃᑎᑐᑦ ᐅᖃᓲᓂᑦ ᐃᖅᑲᓇᐃᔭᖅᑎᓂᑦ ᓄᓇᓕᓐᓂᑦ? 

ᐱᔨᑦᑎᕋᖃᑕᐅᖃᑦᑕᕐᓂᐊᖅᑐᓂᒃ ᐃᓄᒃᑎᑐᑦ. ᐃᓛ ᐱᓪᓗᒍᐃᓛᒃ ᐱᑕᖃᖁᓪᓗᒍ ᓄᓇᓕᒃ ᐊᑦᑕᕐᓇᖅᑐᖃᙱᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪ ᑕᐃᒫᒃ. ᓄᓇᓕᓐᓂ 

ᐸᓖᓯᒃᑯᑦ ᐊᓪᓚᕝᕕᖏᑦ ᐃᖅᑲᓇᐃᔭᖅᑎᖏᑦ ᐅᓪᓗᓕᒫᖅ ᐅᓐᓄᐊᓕᒫᖅ ᑭᐅᒐᓱᖃᑦᑕᕈᓐᓇᖏᒻᒪᑕ. 

ᐊᖏᔪᖅᑳᖃᕐᕕᖓᓄᑦ ᐅᖃᐅᔨᕆᔪᓐᓇᖅᑕᕋᓗᐊᕋ V-Division-ᑯᓐᓄᑦ. ᐸᓖᓯᒃᑯᓂᓛᒃ 

ᐃᖅᑲᓇᐃᔭᖅᑎᑖᒃᑲᓂᕈᒪᔪᐃᒡᒎᖅ ᐃᓄᓐᓂᒃ ᐃᖅᑲᓇᐃᔭᕋᔭᖅᑐᓂᑦ. ᐊᒻᒪ ᒪᓕᒐᓕᕆᔨᒃᑯᑦ 

ᑲᔪᖏᖅᓴᐃᓪᓚᕆᖃᑦᑕᖅᑐᐃᑦ ᐸᓖᓯᒃᑯᓐᓂᒃ ᐊᔅᓱᕈᓐᓂᖅᓴᐅᒋᐊᖁᓪᓗᒋᑦ ᐃᓄᓐᓂᒃ ᐃᓄᒃᑐᑦ ᐃᖅᑲᓇᐃᔭᓲᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ, ᐃᑲᔪᖅᓰᓂᐊᕐᖓᑕ ᐃᓄᐃᑦ ᐅᖃᐅᓯᖏᓐᓂᒃ.  

 

ᐃᓕᓐᓂᐊᖅᑎᑕᐅᖁᖃᑦᑕᕐᒥᔭᕗᑦᑕᐃᖅ ᐸᓖᓰᑦ ᐅᐸᒍᑎᖃᑦᑕᓪᓚᕆᓲᑦ ᑭᐅᔪᖃᓲᖑᓪᓗᓂᓗ ᐃᓄᒃᑐᑦ. ᐄ’, ᐅᖃᖅᑏ, 

ᐸᓖᓯᒃᑯᑦ 24−ᓂᒃ ᐃᑲᕐᕋᓂᑦ ᑭᐅᖃᑦᑕᕈᓐᓇᖅᑐᐃ ᐅᖄᓚᕕᐅᒐᐃᑉᐸᑕ. ᐊᒻᒪᓗᑦᑕᐅᖅ 

ᓂᕆᐅᒋᑦᑎᐊᑐᐃᓐᓇᕐᓂᐊᖅᑕᕗᑦ ᐃᖅᑲᓇᐃᔭᖅᑎᑖᒃᑲᓐᓂᓐᓂᐊᖅᑐᒋᓗᒋᑦ ᐃᓄᓐᓂᒃ. ᐊᖏᔪᖅᑳᖓᑦ 

ᑕᐃᒪᐃᓕᖅᑲᐅᒻᒪᑦ ᐊᒻᒪ ᑐᓴᕐᕕᒋᒃᑲᓐᓂᓛᖅᑕᕗᖅᑲᐃ ᒫᓐᓇᕈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑕᒪᓐᓇᐃᓛᒃ ᐃᓄᐃᑦ ᐊᑦᑕᕐᓇᖅᑐᒦᖃᑦᑕᕆᐊᖃᙱᓐᓂᖏᓐᓂᒃ 

ᐱᒻᒪᕆᐅᒻᒪᑦ. ᐊᒻᒪᓗ ᑖᒃᑯᐊ ᐸᓖᓲᓂᓛᒃ ᖁᔭᓐᓇᒦᖃᑦᑕᕆᐊᖃᕐᒥᒐᑦᑎᒍᑦ ᐃᑲᔪᕋᓱᑦᑎᐅᒻᒥᒻᒪᑕ ᓄᓇᓕᓐᓂᒃ.  

 

ᑕᐃᒪᓕ ᐊᐱᖅᑯᑎᒃᓴᐅᙱᑦᑑᒐᓗᐊᖅ ᑕᐃᒪ ᐅᖃᐅᓯᕆᖅᑲᐅᒐᒃᑯ ᑕᒪᓐᓇ ᑖᒃᑯᐊ ᐃᓄᑐᖃᑦ ᐊᒻᒪ ᐃᓄᐃᑦ 

ᖃᓪᓗᓈᑎᑐᑦ ᐅᖃᕈᓐᓇᓗᐊᙱᑦᑐᐃᑦ ᑕᐃᒫᒃ ᒥᓂᔅᑕᐅᑉ ᓇᓗᓇᐃᔭᐅᑎᖏᓐᓂᒃ ᐅᖃᖅᑲᐅᒻᒪᑦ ᑕᒪᓐᓇᒎᖅ 

ᑐᙵᓇᕐᓂᕐᒥᑦ ᐱᑕᖃᓐᓂᖅᓴᐅᔪᓐᓇᕋᓱᒋᔭᖓ. ᑖᓐᓇ ᐅᒃᐱᕆᔭᕋ. ᑖᒃᑯᐊᓗ ᐸᓖᓰᑦ ᓄᓇᑦᑎᓐᓂᙶᖏᖦᖢᑎᒃ 

ᑎᑭᖃᑦᑕᕐᒪᑕ ᑕᐃᒪᓗ ᖃᐅᔨᓴᕆᐊᖃᓕᕌᖓᒥ ᑕᒪᓐᓇ ᑐᐊᕕᕐᓇᖅᑐᒃᑯᑦ ᓇᒥ ᑕᐃᒪ ᐃᒡᓘᕙ ᓇᐃᓴᐅᑎᖃᖅᑐᖅ 

ᑕᒪᒃᑯᐊᖑᖃᑦᑕᖅᑎᓪᓗᒋᑦ ᓲᖃᐃᒻᒪᐅᒐᓗᐊᖅ ᖃᕿᐊᕆᙱᓚᒃᑲ ᑕᐃᒃᑯᐊ ᐸᓖᓯᒃᑯᑦ. 

 

ᑖᓐᓇ ᐃᑲᔫᑎᒃᓴᑐᐃᓐᓇᖅ ᐊᓕᐊᓇᐃᑦ ᖃᓂᑦᑐᒃᑯᑦ ᑕᑯᒋᐊᕐᓂᐊᓕᕐᒪᔾᔪᒃ. ᑖᓐᓇ ᓂᓪᓕᕈᑎᒋᔪᒪᖅᑲᐅᒐᒃᑯ 

ᐅᖃᖅᑎᑦᑎᔩ, ᑐᐊᕕᕐᓇᖅᑐᓕᕆᓂᖅ ᓄᓇᓕᖕᓂᑦ ᐱᒻᒪᕆᐅᖕᒪᑦ. ᐅᖃᐅᓯᒃᓴᐅᙱᑦᑐᖅ, ᐃᖅᑲᐃᒋᐊᔾᔪᑎᒃᑲᓐᓂᖅ 

ᐊᒻᒪ ᓯᕗᓂᒃᓴᒥᑦ ᖃᓄᖅ ᐸᕐᓇᒍᓐᓇᕋᔭᕐᒪᖔᑦᑕ ᓂᓪᓕᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᐅᒻᒪᒡᒎᖅ, ᒥᓂᔅᑕᐅᑉ ᐅᖃᐅᓯᔅᓴᖃᕐᕕᒋᕙᐅᒃ ᐅᖃᐅᓯᕆᕋᑖᖅᑕᖓ, 

ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᓂᓪᓕᐊᑦᑎᐊᕐᖓᑦ. 

ᐃᓕᓴᕆᒐᑦᑎᒍᑦ ᑕᐃᒪᐃᑦᑐᑦ ᐃᖅᑲᓇᐃᔭᖅᑏᑦ ᐃᓄᒃᑎᑑᓲᑦ ᐱᒻᒪᕆᐅᓂᖏᓐᓂᒃ. ᐱᔨᑦᑎᕋᖃᑦᑕᕐᖓᑕ 

ᐃᖅᑲᓇᐃᔭᖅᑐᑎᒃ ᓄᓇᕗᒻᒥᐅᓂᑦ ᑐᐊᕕᕐᓇᖅᑐᒦᑎᓪᓗᒋᑦ ᐃᑲᔪᖅᑕᐅᒋᐊᖃᖅᑎᓪᓗᒋᑦ.  

 

ᑕᐃᒫᑦᑕᐅᖅ ᖁᔭᓐᓇᒦᕆᕙᒃᑲᑦᑕᐅᖅ ᐸᓖᓯᕗᑦ. ᐊᓪᓛᑦ ᐃᓕᓴᕆᔭᐅᔾᔪᑎᑖᖅᑲᐅᒻᒪᑕ ᑲᑎᒪᕐᔪᐊᕕᒻᒥ. 

ᐃᖅᑲᓇᐃᔭᖅᑎᑖᒃᑲᓐᓂᕈᒪᒐᓗᐊᖅᑐᒍᖏᓛᒃ ᐸᓖᓰᑦ ᐃᓂᖏᓐᓄᑦ. ᐊᒻᒪ ᑕᐃᒪᐃᖁᔨᓪᓚᕆᒃᑲᓗᐊᖅᑐᒍᑦ 

ᐊᒥᓲᓂᖅᓴᐃᑦ ᐱᖃᑕᐅᒍᒪᓕᖁᓪᓗᒋᑦ ᐸᓕᓰᒃᑯᓐᓂ ᐃᓄᓐᓂᒃ ᑲᒪᔨᐅᓗᑎᒃ. 

 

ᑕᐃᒫᒃ ᐱᒍᒪᔪᖃᖅᑲᑦ ᐊᑐᐃᓐᓇᐅᕗᑦ ᐸᓖᓯᒃᑯᓐᓄᑦ ᐅᖃᕆᐊᖅᑐᕈᓐᓇᖅᑐᓯ ᐊᐱᖅᓱᕐᓗᓯ 

ᐃᖅᑲᓇᐃᔮᔅᓴᖃᕐᒪᖔᑦᑕ. ᐊᒻᒪ ᐃᖅᑲᓇᐃᔮᖅᑖᕋᓱᐊᕈᑎᑎᑦ ᑐᓂᒍᓐᓇᕐᒪᖔᖅᐱᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1310 - 6(2): ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑕᐅᔪᒃᓴᑦ ᒪᑐᐃᕈᑎᔪᑦ ᓴᓂᑭᓗᐊᕐᒥᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᒥᓂᔅᑕᖓᓄᑦ. ᐱᓇᓱᐊᕈᓯᐅᓚᐅᖅᑐᒥᑦ ᐅᖃᖅᑏ, ᒥᓂᔅᑕ ᐅᖃᔪᒻᒪᑦ ᑲᔪᓯᑦᑎᐊᓐᓂᕋᖅᑐᒍ ᓄᓇᕗᒻᒥ 

ᐃᓕᓴᐃᔨᕈᕆᐊᖅᓴᑎᑦᑎᓂᕐᒧᑦ ᐃᓕᓴᐃᓂᐅᖃᑦᑕᖅᑐᐃᑦ. 9-ᒪᕆᓐᓂᒃ ᓄᓇᓕᓐᓂᒃ ᐃᓕᓐᓂᐊᖅᑐᑦ 

ᖃᐃᖁᔭᐅᓯᒪᓂᕐᖓᑕ ᐃᓕᓴᖅᓯᔪᓄᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ ᐱᑕᖃᕆᐊᖃᕐᒪᖔᖅ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᖅ ᓄᓇᓕᒻᒥ 

ᐃᓕᓐᓂᐊᕋᔅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᕐᓂᖅ ᓇᒥᑐᐃᓐᓇᖅ ᓄᓇᕗᒻᒥ ᒪᑐᐃᖓᑎᒐᓱᖃᑦᑕᖅᓯᒪᔭᕗᑦ ᐊᒻᒪᓗ ᐊᐅᓚᑎᒍᒪᒍᑦᑎᒍᑦ ᒪᑯᐊ 

ᐃᓱᒪᒋᒋᐊᕆᐊᖃᖅᑐᐃᑦ ᐃᓐᓇᐃᑦ ᐃᓕᓐᓂᐊᕐᕕᖓᑦ ᐃᓕᓐᓂᐊᕐᕕᖃᑦᑎᐊᕐᒪᖔᖅ.  

 

ᑮᓇᐅᔭᕐᓂᒃ ᓴᓇᕐᕙᐃᓯᒪᔪᖃᕐᒪᖔᖅ ᐃᓕᓐᓂᐊᕋᔅᓴᐅᒐᔭᖅᑐᓂᑦ, ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᖅ ᐃᓐᓇᐃᑦ 

ᐃᓕᓐᓂᐊᕐᕕᖓ ᐊᒻᒪᓗ ᑕᕝᕗᖓ ᐃᖃᓗᓐᓄᑦ ᑐᔅᓯᕋᐅᑎᓂᑦ ᐸᒐᓱᓲᖑᒻᒪᑕ ᖃᓄᐃᑦᑐᑐᐃᓂᑦ ᓄᓇᓖᑦ 

ᑭᙴᒻᒪᑦᑎᒻᒪᖔᑦ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑎᑦᑎᒍᒪᑉᐸᑕ ᓄᓇᓕᖓᓂ ᖃᐅᔨᒃᑲᐃᓯᒪᒍᓐᓇᕐᒥᔪᐃᑦ ᓯᕗᓂᐊᒍᑦ 

ᑕᕝᕙᓂ ᐃᓐᓇᐃᑦ ᐃᓕᓐᓂᐊᕐᕕᖓᓂ ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑭᐅᒻᒫᖓ. ᐅᖃᖅᑏ, 

ᐃᑲᔪᖅᓰᓪᓚᕆᒃᑲᒪᐃᓛᒃ ᐃᓕᓴᐃᔨᕈᕆᐊᖅᓴᔪᓂᑦ ᐃᓕᓴᑎᑦᑎᔪᖃᖃᑦᑕᖅᑲᑦ ᓄᓇᓕᓐᓂᑦ. ᓄᓇᕗᑦ 

ᐃᓕᓴᐃᔨᑖᕆᐊᖃᓪᓚᕆᓕᕐᖓᑦ ᐱᓗᐊᖅᑐᒥᑦ ᐃᓕᓴᐃᔨᓂᑦ ᐃᓄᒃᑎᑐᑦ ᐅᖃᓲᓂᑦ.  

 

ᐃᓕᓴᐃᔩᑦ ᐃᖅᑲᓇᐃᔮᖏᓐᓂᒃ ᓴᖅᑭᔮᕆᐊᖅᑐᑎᒃ ᓄᓇᓕᓐᓂᒃ ᐃᑲᔪᖅᓰᒻᒪᑦ ᐃᓕᓐᓂᐊᖅᑐᓕᕆᓂᕐᒥᑦ 

ᓄᓇᓕᓕᒫᒥᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᖅ ᐃᓱᒪᔅᓴᖅᓯᐅᖅᑐᖃᕐᒪᖔᖅ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒥᒃ 

ᐃᓕᓴᑎᑦᑎᔪᖃᕈᓐᓇᕋᔭᕐᒪᖔᖅ ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

 

ᐃᓕᓐᓂᐊᕋᔅᓴᒥᒃ ᐱᑕᖃᕈᓐᓇᕐᒪᖔᖅ ᐃᓕᓴᐃᔨᐅᓂᕐᒧᑦ ᐊᐱᕆᓯᒪᔪᖃᔪᔫᒐᓗᐊᖅ ᓴᓂᑭᓗᐊᒥ, ᑭᓯᐊᓂ 

ᕿᒥᕐᕈᔭᐅᒃᑲᓐᓂᓚᐅᖅᑎᓪᓗᒍ ᓄᓇᓕᓐᓄᑦ ᐅᑎᖅᑎᑕᐅᔪᒥᓂᐊᒐᓗᐊᖅ ᐃᓕᓐᓂᐊᖅᑐᖃᕈᒪᒻᒪᖔᖅ 

ᐃᓕᓴᐃᔨᐅᓂᕐᒧᑦ ᑭᐅᔭᐅᓯᒪᙱᓐᓂᖏᓐᓄᑦ ᑖᓐᓇ ᕿᑲᑐᐃᓐᓇᖅᓯᒪᒻᒪᑦ ᒫᓐᓇᒧᑦ. ᐊᒻᒪᓗ ᐃᓱᒪᒋᒋᐊᕆᐊᖃᕐᒥᔪᖅ 

ᐃᓕᓐᓂᐊᕐᕕᖃᑦᑎᐊᕈᓐᓇᕋᔭᕐᒪᖔᖅ ᐱᕕᖃᑦᑎᐊᕋᓗᐊᕐᒪᖔᖅ ᐱᕕᑐᓂᖓ ᐃᓐᓇᐃᑦ ᐃᓕᓐᓂᐊᕐᕕᖓᓂᑦ ᑖᓐᓇ 

ᐃᓱᒫᓘᑎᐅᓯᒪᒻᒥᒻᒪᑦ ᓴᓂᑭᓗᐊᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᐃᓚᐃᓐᓇᖓ ᐊᐱᖅᑯᑎᒪ ᑭᐅᒻᒪᒍ. 

ᐊᐱᕆᒃᑲᓐᓂᑦᑎᐊᒻᒪᕆᓕᕐᓚᖓᐃ.  

 

ᑕᐃᒪ ᓄᓇᕗᒻᒥ ᐊᒥᓱᐊᓗᐃᑦ ᓄᓇᕗᒻᒦᙶᖅᑐᐃᑦ ᐃᓕᓴᐃᔨᖏᑦ ᐃᓐᓇᐅᓂᕐᒧᑦ ᓄᖅᑲᕆᐊᑭᓪᓕᒻᒪᑕ. 

ᖃᐅᔨᒪᒻᒥᒐᑦᑕᑦᑕᐅᖅ ᐃᓐᓄᑦᑕᐅᓯᒪᙱᑦᑐᒐᓚᐅᒻᒪᑦ ᐃᓕᓴᐃᔩᑦ ᐃᓂᖏᑦ ᓄᓇᕗᒻᒥ ᓄᓇᕗᓕᒫᒥ. 

ᕿᓚᒥᐅᓂᖅᐹᕆᓗᒍ ᐊᕐᕌᒎᓐᓂᒃ ᒪᕐᕉᓐᓂᒃ ᐃᓕᓴᐃᔨᕈᖅᑐᖃᕈᓐᓇᕐᖓᑦ ᓯᓚᑦᑐᓴᕐᕕᒃᑯᑦ. ᐊᒻᒪᓗᑦᑕᐅᖅ 

ᒪᕐᕈᑲᓐᓃᓐᓂᒃ ᖄᖓᒍᒃᑲᓐᓂᖅ ᐃᓕᓴᐃᔨᕈᓪᓚᕆᒃᑲᔭᖅᑐᑎᒃ ᑭᓯᐊᓂ ᐃᓕᓴᑉᐸᑕ ᒪᕐᕈᑲᓐᓃᓐᓂᒃ ᐊᕐᕌᒎᓐᓂᒃ.  

 

ᐅᑕᖅᑭᑐᐃᓐᓇᕆᐊᖃᙱᓇᑦᑕ, ᑭᖑᓪᓕᒥ ᐃᓕᓐᓂᐊᕈᒪᓛᖅᑐᓂᒃ. ᒥᓂᔅᑕ ᐊᖏᕈᓐᓇᖅᑳ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᖅ ᓴᓂᑭᓗᐊᕐᒥ ᐅᑭᐊᔅᓵᖓᓂᒃ 2025-ᒥ ᐅᐊᑦᑎᐊᕉᓂᖅᐹᕆᓗᒍ ᐱᒋᐊᖅᑎᒍᓐᓇᖅᑲᐅᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᔭᐅᕆᒋᐊᒃᑲᓐᓂᕋᕕᑦ ᓱᓕᑦᑎᐊᖅᑐᑦ 

ᓄᓇᕗᒻᒥ ᐃᓕᓴᐃᔨᓂᒃ ᐃᓄᓐᓂᒃ ᐃᓕᓴᐃᔨᖃᕈᒪᔪᒍᑦ.  

 

ᓇᒥᑐᐃᓐᓇᖅ ᓄᓇᓕᓐᓂ ᐊᒻᒪᓗ ᐊᒥᓱᒻᒪᕇᑦ ᐱᔭᕇᖅᓯᒪᓂᖃᓕᕐᖓᑕ ᐃᓕᓴᐃᔨᐅᓂᕐᒧᑦ ᓄᓇᕘᒥ. ᓴᓂᑭᓗᐊᕐᒧᑦ 

ᖃᓄᖅᑑᕐᕕᔅᓴᖃᕐᓂᐊᕐᒥᔪᒍᑦ. ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖓ ᑕᒫᓂ ᕿᒥᕐᕈᑲᓐᓂᕈᓐᓇᖅᑐᐃᑦ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᑐᖃᕈᓐᓇᕋᔭᕐᒪᖔᖅ ᓴᓂᑭᓗᐊᕐᒥ, ᖃᖓᒃᑯᓪᓚᕆᐅᒻᒪᖔᖅ ᑭᓯᐊᓂ ᓇᓗᓇᐃᕈᓐᓇᙱᑕᕋ.  

 

ᒫᓐᓇ ᐊᐅᔭᕐᒧᑦ ᐃᓕᓐᓂᐊᖅᑎᑦᑎᒐᓱᓐᓂᐊᕈᑦᑕ ᑮᓇᐅᔭᓂᒃ ᓴᓂᕐᕙᐃᓯᒪᕙᒌᕆᐊᖃᖅᓯᒪᓂᖓᓄᑦ ᑖᓐᓇ 

ᐊᑲᐅᙱᓕᐅᕈᑎᐅᒐᔭᖅᑐᖅ ᐊᒻᒪᓗ ᐃᓕᓐᓂᐊᕐᕕᖓ ᐱᕕᖃᑦᑎᐊᕋᓗᐊᕐᒪᖔᖅ ᕿᒥᕐᕈᔭᐅᒃᑲᓐᓂᕆᐊᕈᓐᓇᖅᑐᖅ. 

ᐃᖅᑲᓇᐃᔭᖅᑎᓂᒃ ᑕᐃᑲᓃᑦᑐᖃᕆᐊᖃᕋᔭᕐᒥᒻᒪᑦ ᓇᓗᓇᙱᑦᑐᖅ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᑎᑦᑎᔨᐅᒍᓐᓇᖅᑐᓂᒃ.  

 

ᑖᒃᑯᐊ ᓄᖅᑲᖓᔾᔪᑎᐅᖃᑦᑕᖏᑦᑑᒐᓗᐊᑦ ᐃᓕᓴᐃᔨᐅᔪᐃᑦ ᐃᓕᓐᓂᐊᑎᑦᑎᔨᐅᔪᑦ ᐊᐅᓪᓚᖃᑦᑕᕐᓂᖏᓐᓄᑦ ᐊᒻᒪᓗ 

ᖃᕋᓴᐅᔭᒃᑯᑦ ᐱᒍᓐᓇᖅᓯᕙᓪᓕᐊᓯᒪᒻᒪᑕ ᒫᓐᓇᒧᑦ. ᑖᓐᓇ ᓴᓂᑭᓗᐊᕐᒧᑦ ᕿᒥᕐᕈᑲᓐᓂᕆᐊᕈᓐᓇᕐᓂᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1311 - 6(2): ᐃᓱᒪᑦᑎᐊᕆᖕᓂᕐᒧᑦ ᖃᓄᐃᖏᑦᑎᐊᕐᓂᖏᓄᑦ ᖃᐅᔨᓴᐃᔾᔪᑎᒃᓴᖅ ᐊᐅᓚᑕᐅᔪᖅ 

(ᓚᐃᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᔾᔪᑎᒋᓪᓗᒍ, ᓄᑖᑦ ᑕᐃᒃᑯᐊ ᐃᓱᒪᓕᕆᓂᕐᒧᑦ ᓇᐅᑦᑎᖅᓱᐊᖃᕐᓂᕐᒧᑦ ᐊᐅᓚᑦᑎᔾᔪᑎᐅᔪᑦ ᑕᐃᓐᓇ 

ᖁᔭᓐᓇᒦᕈᒪᓪᓗᒍ ᒥᓂᔅᑕ. ᑖᒃᑯᓂᖓ ᐃᓱᒪᓕᕆᓂᕐᒧᑦ ᐃᖃᓗᓐᓂ ᒪᑐᐃᙶᖅᑎᑦᑎᓚᐅᕐᒪᑕ ᑕᑯᓐᓇᖅᑎᑦᑎᓪᓗᑎᒃ 

ᐅᐸᒃᑕᐅᑦᑎᐊᓚᐅᖅᑐᖅ.  

 

ᐅᖃᖅᑏ, ᑕᐃᔅᓱᒪᓂ ᑲᑎᒪᑎᓪᓗᒋᑦ ᑐᓴᖅᑎᑦᑎᓚᐅᕋᒪ ᓴᖅᑭᑦᑎᓚᐅᕐᒪᑕ ᐃᓱᒪᓕᕆᓂᕐᒧᒡᒎᖅ 

ᓇᐅᑦᑎᖅᓱᐃᔾᔪᑎᑕᖃᕐᒪᑦ ᑖᒃᑯᓂᖓ ᐋᖅᑭᔅᓱᐃᓲᑦ ᓄᓇᕗᒻᒥᐅᑦ ᐊᓯᔾᔨᖅᐸᓪᓕᐊᓂᖅ ᐃᓱᒪᖏᑎᒍᑦ 

ᐃᑲᔪᖅᑕᐅᔭᕆᐊᓖᑦ ᐃᓅᓯᖏᑎᒍᓪᓗ.  

 

ᑖᓐᓇ ᒥᓂᔅᑕ ᐊᐱᖅᑯᑎᒋᓚᐅᖅᓯᒪᒐᒃᑯ ᐅᖃᓚᐅᖅᓯᒪᒻᒪᑦ ᑖᓐᓇ ᓄᑖᖅ ᓇᐅᑦᑎᖅᓱᐃᔾᔪᑎ ᓴᖅᑭᑕᐅᓂᐊᓕᕐᒪᑦ 

ᓄᓇᓕᓐᓂ.  

ᐊᐱᖅᑯᑎᒋᔪᒪᓪᓗᒍ ᑖᓐᓇ ᑕᐃᓐᓇ ᐃᓱᒪᓕᕆᓂᕐᒧᑦ ᓇᐅᑦᑎᖅᓱᐃᔾᔪᑕᐅᔪᖅ ᐊᑐᖅᑕᐅᓕᖅᐹ ᐃᖃᓗᓐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᕆᒻᒪᑦ. 

ᑕᕝᕙᓃᑦᑐᐃᓐᓇᐅᒐᔅᓯ ᖃᐅᔨᒪᒐᔅᓯ ᐃᓱᒪᓕᕆᓂᖅ ᑖᓐᓇ ᐊᒃᓱᐊᓗᒃ ᐱᔨᔅᓯᕈᑎᓪᓚᕆᐅᒻᒪᑦ ᑕᒪᒃᑯᓄᖓ 

ᐱᔨᔅᓯᕈᑎᓪᓗᐊᑕᐅᒻᒪᑦ ᓄᓇᕗᒻᒥᐅᓄᑦ.  

 

ᐊᒻᒪᓗᑦᑕᐅᖅ ᑖᒃᑯᓂᖓ ᓇᐅᑦᑎᖅᓱᐊᖃᕐᓂᕐᒧᑦ ᖃᕋᓴᐅᔭᖅ ᑕᐃᓐᓇ ᐱᓕᕆᔾᔪᑎᐅᔪᖅ ᓴᖅᑭᑕᐅᓯᒪᓕᖅᑐᖅ 

ᓄᓇᓕᓐᓂ ᓇᐅᑦᑎᖅᓱᐃᔾᔪᑎᐅᔪᖅ ᕿᑭᖅᑖᓗᒻᒥᓗ. ᓴᖅᑭᓚᐅᖅᑕᕗᑦ ᒥᑦᑎᒪᑕᓕᖕᒥ ᐸᓐᓂᖅᑑᕐᒥ ᐊᒻᒪ 

ᖃᐅᓱᐃᑦᑐᕐᒥ. ᐊᒻᒪᓗᑦᑕᐅᖅ ᓴᖅᑭᑕᐅᔪᖅ ᑖᒃᑯᐊ ᐊᑦᑐᐃᓂᖃᖅᑐᖅ ᐃᖅᑲᓇᐃᔭᖅᑏᑦ ᐊᓯᔾᔨᖅᐸᓪᓕᐊᒻᒪᑕ 

ᐱᓕᕆᕕᑦᑕ ᐃᓗᐊᓂ ᐸᕐᓇᒃᓯᒪᒻᒥᔪᒍᑦ ᐅᓄᖅᓯᒋᐊᖁᓪᓗᒋᑦ ᑖᒃᑯᐊ ᖃᐅᔨᓴᐃᔾᔪᑎᑦ ᕿᑭᖅᑕᓂ ᐋᓐᓂᐊᕕᒻᒥ 

ᐅᑭᐊᒃᓵᖓᓂ 2025 ᐊᑐᓕᖅᑕᐅᓂᐊᕐᓗᓂ.  

 

ᐅᖃᖅᑏ, ᑖᓐᓇ ᐊᒃᑐᐊᓂᖃᖅᐳᖅ ᑕᒪᒃᑯᓄᖓ ᐱᓕᕆᔭᐅᔪᓂᒃ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐸᕐᓇᐃᓂᕐᒧᑦ ᐊᒻᒪ ᐃᓅᓯᕗᑦ ᐊᓐᓂᕐᓇᖅᑐᖅ ᐊᐅᓚᔾᔭᒃᑕᐅᓂᖓᓄᑦ ᐅᓂᒃᑳᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, ᐃᓚᒋᐊᕈᑏᑦ ᓯᕗᓪᓕᖅᐹᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑖᔅᓱᒥᖓ ᐸᕐᓇᐅᑎᓂᒃ ᓴᖅᑭᑦᑎᓂᐊᕐᒪᑦ 

ᐅᑭᐊᒃᓵᖅ ᐃᖃᓗᓐᓂ.  

 

ᐅᖃᖅᑏ, ᑖᒃᑯᐊ ᐱᒻᒪᕆᐅᓂᖅᐹᖑᖃᑕᐅᔪᖅ ᑖᒃᑯᓇᓂ ᐱᓕᕆᔾᔪᑎᒋᔭᑦᑎᓐᓂ ᑖᓐᓇ ᑕᐃᓐᓇ 

ᐊᐅᓚᑦᑎᔨᒋᔭᐅᓂᐊᖅᑐᖅ ᑕᐃᑲᓃᓐᓂᐊᕐᒥᒻᒪᑦ. ᐅᖃᖅᑏ, ᐅᓄᖅᑐᐃᖅᓱᖅᑐᖓ ᐅᖃᖃᑦᑕᖅᓯᒪᒐᒪ ᑕᐃᒃᑯᐊ 

ᐃᓄᐃᓴᓐᓂᖅᓴᐃᑦ ᐋᓐᓂᖅᓯᕆᖃᑦᑕᕐᒪᑕ ᐅᓗᕆᐊᓇᖅᑐᒦᖃᑦᑕᖅᖢᑎᒡᓗ ᓄᓇᕗᒻᒥ ᓂᐱᖃᙱᒃᖢᑎᒃ ᓲᕐᓗ 

ᐃᒥᐊᓗᒻᒧᓪᓘᓐᓃᑦ ᐃᓱᒪᒥᓂᒃ ᐃᑯᓪᓚᐃᓇᓱᖃᑦᑕᕐᒪᑕ.  

 

ᐅᖃᖅᑏ, ᒪᒥᐊᓇᖅᑑᒐᓗᐊᖅ ᐸᓖᓯᒃᑯᑦ ᑖᒃᑯᐊ, ᑖᒃᑯᐊ ᐊᓄᓪᓚᖅᓯᖅᑕᐅᒐᔪᒻᒪᑕ ᐃᓱᒪᒥᒍᑦ ᐋᓐᓂᐊᕈᑎᖃᖅᐸᒃᑐᑦ 

ᐊᒻᒪᓗ ᐊᓄᓪᓚᒃᓰᕕᒃ ᑕᑕᒐᔪᒃᖢᓂ. ᑖᒃᑯᐊ ᐱᒻᒪᕆᐅᒻᒪᑦ ᐱᓕᕆᕕᒃ ᐸᓖᓯᒃᑯᑦ ᐃᖅᑲᓇᐃᔭᖃᑎᖃᕆᐊᖃᕐᒪᑕ 

ᐃᓱᒪᓕᕆᔨᓂᒃ ᐊᒻᒪᓗ ᐃᓅᓯᓕᕆᔨᐅᔪᓂᒃ ᐃᓄᓕᕆᔨᓂᒃ ᖃᐅᔨᒪᑦᑎᐊᕐᓂᐊᕐᒪᑕ ᐱᔨᔅᓯᕈᑏᑦ ᐊᑐᐃᓐᓇᐅᒻᒪᑕ 

ᐊᑐᖅᑕᐅᔪᓐᓇᑦᑎᐊᕐᓂᐊᕐᒪᑕ.  

ᐱᓂᐅᖅᓴᒥᒃ ᐃᓱᒪᓕᐅᖁᓪᓗᒋᑦ ᑕᖅᑲᒃᑯᐊ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓇᐅᑦᑎᖅᓱᐃᔾᔪᑏᑦ 

ᐃᓱᒪᓕᕆᓂᕐᒥᑦ ᑕᐃᒃᑯᐊ ᓴᖅᑭᑕᐅᓂᐊᕐᒪᖔᑕ ᐊᔾᔨᓕᐅᕈᑏᑦ ᓇᐅᑦᑎᖅᓱᐃᔾᔪᑏᑦ ᑎᒍᔭᐅᒪᕕᐅᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᑦᑕᐅᖅ ᐊᐱᕆᔪᖅ ᑖᓐᓇ 

ᐊᒻᒪᓗᑦᑕᐅᖅ ᐃᓱᒪᓕᕆᓂᕐᒧᑦ ᓇᐅᑦᑎᖅᓱᐃᔾᔪᑏᑦ ᑕᐃᒃᑯᐊ ᐊᔾᔨᓕᐅᕈᑏᑦ ᐱᔾᔪᑎᒋᓪᓗᒋᑦ ᐱᖓᓲᓕᖅᑲᖓᒻᒪᑕ 

ᐊᓪᓗᖅᑕᐅᖃᑦᑕᖅᑐᑦ, ᐃᓗᐊᓂ ᑖᒃᑯᐊ ᓯᕗᓪᓕᖅᐹᒥ ᐃᓅᓯᓕᕆᔭᐅᒋᐊᖅᑐᖅᑐᖅ ᑖᓐᓇ ᐃᓄᓕᕆᔭᐅᔭᖅᑐᖅᑐᖅ 

ᑐᓴᒐᒃᓴᒥᓂᒃ ᑐᓂᓯᓗᓂ ᓄᐊᑕᐅᔪᖅ ᖃᐅᔨᒋᐊᖅᑕᐅᒃᑲᓐᓂᕐᓗᓂ ᖃᕋᓴᐅᔭᐃᑦ ᐃᓗᐊᒍᑦ ᑖᒃᑯᐊ 

ᑐᓴᐅᒪᑎᑦᑎᔪᑏᓪᓗ ᑕᒪᒃᑯᐊ ᖃᐅᔨᒃᑲᐃᔾᔪᑏᑦ ᐋᓐᓂᐊᓯᐅᑎᓂᒃ ᐃᓱᒪᓕᕆᔨᐅᔪᓂᒃ. ᑖᓐᓇᓘᓐᓃᑦ ᐱᔨᔅᓯᖅᑕᐅᔪᖅ 

ᐃᑲᔪᖅᑕᐅᑲᓐᓂᕆᐊᖃᖅᐸᑦ.  

 

ᑲᔪᓯᔪᒃᑯᓪᓗ ᑕᐃᒃᑯᐊ ᖃᕋᓴᐅᔭᒃᑯᑦ ᑎᑎᕋᖅᑕᐅᕙᓪᓕᐊᔪᑦ ᐃᓄᓕᕆᔭᐅᔪᑦ ᐊᒻᒪ ᑎᒍᔭᐅᒪᕖᑦ ᐊᓄᓪᓚᒃᓰᕖᓂᓛᒃ 

ᑕᐃᒃᑯᐊ ᑕᑯᖃᑦᑕᖅᑐᑦ ᐱᔨᔅᓯᕋᖃᑦᑕᖅᑐᑦ ᐃᓱᒪᓕᕆᖃᑦᑕᖅᑐᑦ ᑎᒍᔭᐅᒪᔪᓂᒃ. ᐊᓄᓪᓚᒃᓰᕕᒻᒦᑦᑐᓂᒃ ᐊᒻᒪᓗᑦᑕᐅᖅ 

ᑖᒃᑯᓂᖓ ᓴᖅᑭᖃᑦᑕᖅᑐᓂᒃ ᖃᐅᔨᓴᖅᑕᐅᔭᕆᐊᓖᑦ ᐃᓱᒪᖏᑎᒍᑦ ᑲᒪᒋᔭᐅᔭᕆᐊᖃᖅᐸᑕ ᐸᓖᓯᒃᑯᓐᓂᒃ 

ᐅᖃᐅᑎᔭᐅᖃᑦᑕᖅᐳᒍᑦ ᑕᐃᒪᓐᓇᐃᑦᑕᕆᐊᖃᕐᒪᖔᑕ.  

 

100%-ᓴᖏᑦ ᑖᒃᑯᐊ ᑐᒃᓯᕋᐅᑎᐅᔪᑦ ᐊᑦᑐᐊᓂᖃᖃᑦᑕᖅᑐᑦ ᑕᐃᒃᑯᓄᖓ ᓂᓪᓕᐅᑕᐅᖅᑳᖃᑦᑕᖅᑐᖅ 

ᐃᒻᒥᓃᕈᒪᒐᓚᒃᑐᓂᒃ. ᑕᒪᒃᑯᐊ ᑕᕝᕙ ᑕᐃᒪᐃᑦᑐᑦ ᐱᔨᑦᑎᕈᑎᒋᖃᑦᑕᖅᑕᕗᑦ ᖃᐅᔨᒋᐊᖃᑦᑕᖅᑕᕗᓪᓗ ᑕᒪᒃᑯᐊ 

ᑕᐃᒪᐃᓕᐅᖃᑦᑕᖅᑐᑦ ᑐᒃᓯᕋᕌᖓᑕ.  

 

ᑭᓯᐊᓂᓕ ᐅᖃᖅᑏ, ᑕᐃᓐᓇ ᐱᔨᔅᓯᖅᑕᐅᔪᖅ ᐊᖏᖃᑦᑕᕆᐊᓕᒃ ᑕᐃᒪᓐᓇ ᐱᔨᔅᓯᖅᑕᐅᓂᐊᕈᓂ ᑕᐃᒪᓐᓇ 

ᐊᖏᖅᓯᒪᓗᓂ ᑭᓯᐊᓂ ᐱᔨᔅᓯᖅᑕᐅᔪᓐᓇᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1312 - 6(2): ᑐᒃᑐᓕᕆᓂᖅ ᐊᐅᓚᑕᐅᓂᖏᓄᑦ ᑭᕙᓪᓕᕐᒥᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ. 

ᐱᔾᔪᑎᖃᖅᑐᖅ ᐱᓕᕆᕕᒻᒧᑦ ᑕᓪᓕᒪᐃᓄᑦ ᐊᕐᕌᒍᓄᑦ ᐆᒪᔪᐃᑦ ᐅᓂᒃᑳᓕᐅᖃᑦᑕᕆᐊᖃᕐᓂᖓᓂᒃ 

ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᒻᒥ ᐃᑉᐸᔅᓴᖅ ᓴᖅᑭᓚᐅᖅᑕᖏᑦ. ᑖᓐᓇ ᒪᕐᕉᓐᓂᒃ ᐊᕐᕌᒎᓐᓄᑦ 

ᑭᖑᕙᕋᓗᐊᖅᑐᓂ ᓱᖁᑕᐅᙱᑦᑐᖅ. ᑭᓯᐊᓂ ᐊᐱᖅᑯᑎᒋᓂᐊᖅᑕᕋ ᖃᒪᓂ’ᑐᐊᖅ ᑐᑦᑐᖏᓐᓂᒃ 

ᐊᐱᖅᑯᑎᖃᕐᓂᐊᖅᐳᖓ.  

 

ᐅᓂᒃᑳᖅ ᑖᓐᓇ ᓴᖅᑭᓚᐅᖅᑕᖓ ᒥᓂᔅᑕᐅᑉ ᓇᓗᓇᐃᖅᓯᒻᒪᑦ ᐃᒪᓐᓇᐃᓕᖓᓚᐅᖅᑐᖅ: “ᑐᒃᑐᑦ ᑖᒃᑯᐊ 

ᐃᓄᐃᓴᓪᓕᕙᓪᓕᐊᓕᕐᒪᑕᒎᖅ ᐊᒻᒪᓗᑦᑕᐅ ᐊᒃᓱᑲᓪᓚᒃ ᐅᓄᖅᓯᒋᐊᖅᖢᑎᒃ ᑐᒃᑐᑕᐅᔪᑦ ᓂᐅᕐᕈᑎᒃᓴᐅᓂᐊᕐᒪᑕ, 

ᐅᓄᕐᓂᖅᓴᐃᑦ ᓂᖀᑦ ᕿᑭᖅᑖᓗᒻᒧᑦ ᓂᐅᕐᕈᑕᐅᖃᑦᑕᖅᑐᑦ, ᐱᔭᐅᔪᒪᔪᑦ ᐅᓄᕐᓂᖅᓴᓪᓚᕆᐊᓘᒻᒪᑕ. 

 

ᐅᖃᖅᑏ, ᐅᕙᒍᑦ ᑭᕙᓪᓕᕐᒥᐅᑕᐅᔪᒍᑦ ᐃᓕᓴᕆᕗᒍᑦ ᐊᒃᓱᐊᓗᒃ ᐊᒃᓱᕈᕐᓇᖅᑐᖃᕐᒪᑦ ᐃᒡᓗᒌᓕᑦᑎᐊᕆᐊᖃᕐᒪᑕ 

ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᕐᓂᖏᑦ ᓄᓇᕗᒻᒥ ᐊᖏᕈᑎᓃᑦᑐᑦ ᐱᐅᖅᓱᐊᕆᐊᖃᕐᓂᕐᓗ ᑐᒃᑐᓂᒃ 

ᓯᕗᓂᒃᓴᑦᑎᓐᓂᒃ ᓄᑲᕆᔭᕗᑦ ᐊᖑᓇᓱᒍᓐᓇᖁᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᑐᒧᖓ ᖃᓄᐃᓚᐅᖅᖢᓂ ᑭᐅᕙ? ᖁᔭᓐᓇᒦᒃ, ᐅᖅᑲᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᖅᑏ. ᐅᖃᖅᑏ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ 

ᕿᒥᕐᕈᓇᓕᕌᖓᑦᑕ ᑐᒃᑐᓂᑦ ᐅᓄᕐᓂᕆᔭᖏᓐᓂᒃ ᐊᔾᔨᒌᙱᑦᑐᓂᑦ ᐊᒡᒍᖅᑐᖅᓯᒪᐅᖅᑐᓂᑦ, ᑕᐃᒪᓐᓇ 

ᐊᐅᓚᑦᑎᔾᔪᑎᖃᕋᑦᑕ ᐊᑐᖅᑕᐅᖃᑦᑕᖅᑐᓂᑦ ᓇᓃᓕᕐᒪᖔᑦᑕ ᖃᐅᔨᒪᔾᔪᑎᓂᑦ ᖃᒪᓂᕐᔪᐊᑉ ᑐᒃᑐᖁᑎᒋᔭᖏᑦ 

ᓄᓇᕗᒻᒥ ᐅᓄᕐᓂᖅᐹᖑᔪᑦ ᑖᒃᑯᐊ ᑐᒃᑐᐃᑦ 215,000−ᓱᕆᔭᐅᔪᑦ, 208,092-ᓂᒃ? ᐃᓚᓪᓗᒋᑦ. ᑕᕝᕘᓇ 

ᖃᐅᔨᒪᔪᒍᑦ ᓱᒃᑲᐃᑦᑑᒐᓗᐊᒥᑦ ᐃᓅᓯᒃᓴᕙᓪᓕᐊᕌᕐᔪᒃᑲᓗᐊᕐᒪᑕ ᑕᐃᒃᑯᐊ ᑐᒃᑐᐃᑦ.  

 

ᐱᔾᔪᑎᒋᓪᓗᒍ ᐊᐱᖅᑯᑎᒋᔭᖓ ᖃᓄᖅ ᐃᒡᓗᒌᓕᖅᑎᑦᑎᐊᕈᓐᓇᒪᖔᑦᑎᒍᑦ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ 

ᐱᔪᓐᓇᐅᑎᖏᑦ ᓄᓇᕗᒻᒥ ᓄᓇᑖᕈᑎ ᒪᓕᒡᓗᒋᑦ. ᖃᓄᕐᓗ ᐆᒪᔪᐃᑦ ᑐᒃᑐᐃᑦ ᒥᐊᓂᕆᔭᐅᓂᐊᕐᒪᖔᑦᑕ ᐊᒻᒪ 

ᐊᓯᖏᑦᑕᐅᖅ ᑕᒪᒃᑯᐊ ᑐᒃᑐᖁᑎᒋᔭᐅᔪᑦ ᐊᓯᖏᑦ ᐃᓄᐃᓴᒡᓕᓗᐊᖁᓇᒋᑦ ᐅᓄᕐᓂᖏᑦ ᓈᒻᒪᖁᓪᓗᒋᑦ 

ᕿᑭᖅᑖᓗᖕᒥᑦ ᑕᑯᓯᒪᒐᑦᑕ ᐅᑎᖅᐹᓪᓕᓕᕐᒪᑎᑦᑕᐅᖅ ᑐᒃᑐᖏᑦ ᕿᑭᖅᑖᓗᖕᒥᑦ ᑕᒪᒃᑯᓂᖓ ᐃᓱᒫᓘᑎᒋᔭᖓᓂᒃ 

ᑭᕙᓪᓕᕐᒥᑦ ᐲᖅᓯᕚᓪᓕᕐᓂᐊᖅᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᑦ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑏ, ᑖᒃᑯᐊ ᐊᕐᕌᒍᓄᑦ 

ᑕᓪᓕᒪᓄᑦ ᐊᑐᖅᓯᒪᔪᑦ ᐅᓂᒃᑳᑦ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ ᐅᖃᖅᓯᒪᖕᒪᑦ, ᖃᒪᓂᕐᔪᐊᑉ ᑐᒃᑐᖏᒡᒎᖅ 

ᐃᓅᓯᕙᓪᓕᐊᕌᕐᔪᒻᒪᑕ 10%-ᒥᒃ ᐊᕐᕌᒍᐃᑦ ᐊᑯᓐᓂᖏᓐᓂᒃ 2017-2022−ᓗ. ᑖᒃᑯᐊ ᑐᒃᑐᑦ ᐅᓄᕐᓂᖅᐹᖑᒐᓗᐊᑦ 

ᓄᓇᕗᒻᒥ ᑭᓯᐊᓂ ᐃᓄᐃᓴᒡᓕᕙᓪᓕᐊᕌᕐᔪᖕᓂᖏᑦ ᐃᓱᒫᓘᑎᒋᔭᕗᑦ.  

 

2025-ᖑᒻᒪᑦ ᐅᖃᕈᓐᓇᖅᐹ ᒥᓂᔅᑕ ᖃᖓᒃᑯᑦ ᓈᓴᐃᓂᐊᕐᒪᖔᑦᑕ ᑖᒃᑯᐊ ᐅᓂᒃᑳᕈᓐᓇᖅᐸᓗ ᖃᒪᓂᑦᑐᐊᕐᒥᑦ 

ᐊᖑᓇᓱᒃᑏᑦ ᑎᒥᖁᑎᒋᔭᖓ ᐃᓚᐅᖃᑦᑕᕐᒪᖔᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓕᕆᕝᕕᕗᑦ ᑖᓐᓇ 

ᐱᓕᕆᖃᑎᒋᓪᓗᒋᑦ ᑕᐱᕆᔭᑦᑎᓐᓂᒃ ᓄᓇᓕᓐᓂᒃ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᒋᔭᖏᓐᓂᒃ ᓈᓴᐃᖃᑦᑕᖅᑐᑦ 

ᓈᓴᐃᓪᓗᑎᒃ ᑐᒃᑐᓂᑦ ᑲᔪᓯᓪᓗᑎᒃ ᐱᓕᕆᔭᐅᓂᐊᖅᑐᑦ ᑲᔪᓯᓪᓗᓂᓗ ᐱᓕᕆᓪᓗᓂ. ᑭᓯᐊᓂ ᐋᖅᑭᒃᓯᓯᒪᙱᓐᓇᒪ 

ᐱᓯᒪᖏᓐᓇᒪ ᖃᖓᒃᑯᑦ ᖃᒪᓂᕐᔪᐊᑉ ᑐᒃᑐᖏᑦ ᓈᓴᖅᑕᐅᓂᐊᕐᒪᖔᑦᑕ. ᑭᓯᐊᓂᓕ ᐱᖃᓯᐅᑎᓂᐊᖅᑕᕗᑦ 

ᓄᓇᓕᓐᓂᑦ ᐊᖑᓇᓱᑦᑐᓕᕆᔨᒃᑯᑦ ᐃᓚᐅᑎᓛᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᒃ, ᐃᒻᒪᖃ ᐅᑎᕐᕕᒋᔪᓐᓇᕐᓂᐊᖅᐸᖓ ᖃᖓ 

ᖃᐅᔨᑐᐊᕈᕕᑦ ᓈᓴᐃᓂᐊᕐᒪᖔᑕ ᑕᐃᒃᑯᓂᖓ ᑐᒃᑐᓂᑦ.  

 

ᐅᖃᖅᑏ, ᖁᕕᐊᓱᑦᑎᐊᖅᑐᖓ ᓯᕗᓕᖅᑎ ᐱᓇᓱᐊᕈᓯᕆᔭᑦᑎᓐᓂᒃ ᑭᐅᓚᐅᕐᒪᑦ ᓯᕗᓕᖅᑎ ᐊᐱᕆᒐᒃᑯ 

ᓇᓗᓇᐃᖅᓯᖁᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᕐᓄᑦ ᐱᖁᔭᕐᔪᐊᖅ ᐊᑐᖅᑕᐅᓂᐊᕐᒪᖔᖅ ᓄᓇᕗᑦ ᑭᒡᓕᐊᑕ 

ᐸᕐᔭᕐᓗᒃᓯᒪᓂᖓᑕ ᐃᓗᐊᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐸᕐᔭᕐᓗᒃᓯᒪᓂᖓᓂᑦ ᓄᓇᕗᑦ ᑭᒡᓕᖓᑕ ᐱᓕᕆᐊᖃᖅᐸᑦ ᐱᓕᕆᕕᓯ 

ᐃᖅᑲᓇᐃᔮᖃᖅᐸᑦ ᑖᒃᑯᐊ ᖃᒪᓂᕐᔪᐊᑉ ᑐᒃᑐᖏᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕕᖃᖅᑎᒃᑲᕕᙵ ᖁᔭᓐᓇᒦᖅᐳᖓ 

ᓂᓪᓕᐅᑎᒋᓂᐊᕐᓗᒍ ᑲᑎᒪᖃᑎᒋᓪᓗᒋᓗ ᑎᒡᔭᓕᐅᑉ ᑐᒃᑐᖏᑦ ᐊᒻᒪᓗᑦᑕᐅᖅ ᖃᒪᓂᕐᔪᐊᑉ ᑐᒃᑐᓕᕆᔨᖏᑦ 

ᑲᖏᖅᖠᓂᕐᒥᑦ ᑲᑎᒪᖃᑎᒋᓚᐅᕋᒃᑭᑦ ᐊᒃᓱᐊᓗᒃ ᑕᒪᓐᓇ ᑲᑎᒪᔨᓄᑦ ᐊᔾᔨᒌᙱᑦᑐᓂᙶᖅᑐᑦ ᓄᓇᕗᒻᒥᙶᖅᑐᓪᓗ 

ᐃᓚᖏᑦ ᓄᓇᑦᓯᐊᕐᒥᑦ, ᒫᓂᑑᐸᒥᙶᖅᑐᓪᓗ ᐃᓚᖏᑦ ᑲᑎᒪᓚᐅᕐᒪᑕ ᓴᔅᑳᑦᓱᐊᓐᒥᙶᖅᑐᓪᓗ.  

 

ᑲᔪᓯᔪᒃᑯᑦ ᑖᓐᓇ ᐱᓕᕆᖃᑎᖃᖅᑐᖅ ᐱᓕᕆᕕᕗᑦ ᑖᒃᑯᓂᖓ ᑲᑎᒪᔨᐅᔪᓂᒃ ᐊᒻᒪᓗᑦᑕᐅᖅ ᐊᓯᖏᓐᓂ 

ᐃᓚᐅᔪᒪᔪᖃᕐᓂᖅᐸᑦ. ᐆᑦᑑᑎᒋᓗᒍ, ᐊᒡᓃᑯ ᐄᒍ ᒪᐃᓐ ᑕᐃᓐᓇ ᐊᐱᖅᑐᕐᓂᐊᖅᑐᒃᑯᑦ ᑭᕙᓪᓕᕐᒥ 

ᐅᔭᕆᕐᓂᐊᖅᑎᐅᒻᒥᔪᖅᑕᐅ ᐱᒻᒪᑕ ᐊᑦᑐᐃᓂᖃᓗᐊᖁᓇᒋᑦ ᑐᑦᑐᖁᑎᒋᔭᑦᑎᓐᓂ ᑕᐃᒃᑯᐊ ᓂᕿᒋᒐᑦᑎᒍ. ᑖᒃᑯᐊ 

ᐱᓕᕆᖃᑎᒋᓯᒪᔭᖏᑦ ᓄᓇᓕᓐᓂᑦ ᑭᕙᓪᓕᕐᒥᓪᓗ, ᖃᒪᓂᑦᑐᐊᕐᒥᓪᓗ ᐱᓕᕆᖃᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 1313 - 6(2): ᐳᔫᖃᑦᑕᖅᑐᓄᑦ ᓄᖅᑲᖓᔾᔪᑎᒋᔭᐅᓲᑦ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᒥᓂᔅᑕᒧᑦ ᓄᑖᒧᑦ ᓄᓇᓕᓐᓄᑦ 

ᐱᔨᑦᓯᓐᓂᕐᒧᑦ ᐱᓕᕆᕕᖓᓐᓄᑦ ᐅᖃᓯᖃᖅᑐᖅ ᐅᑯᓂᖓ ᐳᔪᕐᓗᐃᔭᐃᒐᓱᓐᓂᕐᒥᑦ ᐊᖅᑯᒻᒥᑦ.  

 

ᐅᖃᖅᑏ, ᒫᓐᓇ ᔫᓂᐅᓕᕐᒪᑦ ᐊᐅᔭᓐᖑᑦᑎᐊᓕᕐᒪᑦ ᓂᕆᐅᑦᑎᐊᓕᕋᓗᐊᖅᑐᒍᑦ ᐅᖅᑰᓯᕙᓪᓕᐊᓂᖓᓐᓄᑦ 

ᑖᖅᓯᓇᓵᖃᑦᑕᕐᓂᖏᓐᓂ ᑭᓯᐊᓂ ᓄᓇᓕᓐᓂᑦ ᒥᑭᑦᑑᑕᐅᓂᖅᓴᓂᒃ ᐳᔪᕐᓗᒻᒥᑦ ᓂᕆᐅᑦᑎᐊᖏᒻᒪᑕ. ᐃᖃᓗᒻᒥᐅᓪᓕ 

ᑕᒫᓂ ᐊᖅᑯᑎᖃᕐᒪᑕ ᕿᑐᖅᓯᒪᔪᓂᒃ. ᒥᓂᔅᑕ ᐃᖅᑲᐅᒪᔪᒃᓴᐃᒻᒪᑦ ᑐᓴᖅᑎᑦᑎᓚᐅᖅᓯᒪᒻᑕ ᕿᑯᖅᓯᓂᐊᕐᓂᕋᖅᖢᑎᒃ 

ᑕᐃᑦᓱᒪᓂ 2008−ᖑᑎᓪᓗᒍ ᓇᓗᓇᐃᖅᑕᐅᓪᓗᓂ ᐱᒋᐊᕈᑎ ᐱᐅᓂᖅᓴᒥᑦ ᐋᓐᓂᐊᓇᓐᖏᓂᖅᓴᒥᑦ 

ᓄᓇᓕᖃᖁᓪᓗᒋᑦ.  

 

ᐅᖃᖅᑏ, ᖃᐅᔨᒪᔪᒍᑦ ᑕᒪᒃᑯᐊ ᐊᒃᓱᐊᓗᒃ ᐳᔪᕐᓗᐃᑦ ᐊᓂᖅᓵᑎᑦᑎᐊᕈᓐᓃᓇᕐᒪᑕ ᐊᓂᕐᓂᕐᒥᑦ ᐱᐅᔪᓐᓃᓇᕐᒪᑦ. 

ᒥᓂᔅᑕᕆᔭᐅᓚᐅᖅᓯᒪᔪᖅ ᑖᔅᓱᒥᖓ ᐊᐱᖅᑯᑎᖃᕋᑦᑕ ᖃᔅᓯᑖᓚᓂᒃ ᑮᓇᐅᔭᓂᒃ ᑐᓂᓯᓂᐊᕐᒪᖔᖅ, ᐃᓛᒃ, 

ᖃᔅᓯᕌᕋᔭᕐᒪᖔᖅ ᕿᑯᖅᓯᑎᓪᓗᒋᑦ ᓄᓇᓕᓐᓂᑦ ᐃᖃᓗᐃᑦ ᓯᓚᑖᓃᑦᑐᓂᑦ. ᐅᖃᓚᐅᖅᓯᒪᔪᖅ ᑕᒪᑐᒥᖓᒎᖅ 

ᖃᐅᔨᒋᐊᕆᐊᖃᕐᓂᐊᕐᓂᕋᓚᐅᖅᓯᒪᒻᒪᑦ.  

 

ᒥᓂᔅᑕᐅᔪᖅ ᑖᓐᓇ ᓄᑖᖅ, ᒪᓕᒐᓕᐅᖅᑎ ᑲᑎᒪᔨᖏᓐᓂ ᑐᓴᒐᒃᓴᓂᒃ ᑐᓂᓯᒍᓐᓇᕐᓂᐊᖅᐸ ᑖᒃᑯᓄᖓ 

ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓐᓂᑦ ᐱᔨᔅᓯᖅᑎᒃᑯᓐᓄᓪᓗ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕐᔪᐊᕌᓗᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᕼᐊᒻᒪᓚᓕᒫᑦ ᐊᖅᑯᑎᖏᑦ ᕿᑯᖅᑕᐅᑉᐸᑦ ᑕᒪᓐᓇ ᐊᕐᕌᒍᒐᓴᕐᓄᑦ ᐅᖃᐅᓯᕆᓯᒪᔭᕗᑦ 

ᐊᒻᒪᓗ ᐊᐳᖅᑕᐅᑎᒋᓂᖅᐹᕆᔭᕗᑦ ᖃᑦᑎᑖᓚᑐᕋᔭᕐᒪᖔᑦ ᕿᑯᓕᕈᑦᑎᒃᑯᑦ ᐊᖅᑯᑎᓕᒫᑦ.  

 

ᑕᒪᓐᓇ ᖃᓄᖅᑑᕈᑎᒌᓐᓇᕋᓱᓐᓂᐊᖅᑕᕗᑦ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᒃᑯᐊ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑦ. ᖃᓄᖅᑑᕋᓱᑦᑎᓪᓗᒋᑦ ᑕᒪᒃᑯᓂᖓ. ᕿᑯᓕᕐᓂᑐᐃᓐᓇᕐᒥᑦ ᐅᖃᐅᓯᖃᑦᑕᖏᑦᑐᒍᑦ ᑭᓯᓂᑦᑕᐅ 

ᐊᓯᖏᓐᓂ ᕿᓂᖅᑐᒍᑦ ᐃᓛᒃ, ᐳᔪᕐᔭᐃᒃᑯᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐄ’, ᐊᖏᖃᑎᒋᓪᓗᒍ. ᐊᑭᑐᔪᐊᓘᓇᔭᖅᑐᖅᓴᐅᔪᖅ ᐊᒥᓱᑦ 

ᓄᓇᓖᑦ ᕿᑯᖅᑕᐃᓐᓈᓗᒋᒍᑦᑎᒃᑯ ᐊᑕᐅᑦᑎᒃᑯᑦ. ᑭᓯᐊᓂ ᐊᑕᐅᓯᐊᖅ ᐊᑕᐅᓯᐅᓈᖅᑎᓪᓗᒋᑦ ᐱᕙᓪᓕᐊᕋᔮᕋᔭᖅᑐᒍᑦ 

ᓄᓇᕘᓕᒫᒥ.  

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐃᕕᓕᒻᒥᐅᑕᖅ 

ᐊᐱᖅᑯᑎᖃᖃᑦᑕᓚᐅᖅᓯᒪᒻᒪᑦ ᐳᔪᕐᓗᐃᑦ ᒥᒃᓵᓄᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᓄᑖᓂᑦ 

ᐳᔪᐃᔾᔭᐃᒃᑯᑎᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ ᐅᕝᕙᓘᓐᓃᑦ ᐆᑦᑑᑎᒋᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᐸᓪᓕᐊᓂᐊᖅᐸᑦ 

ᐊᐅᔭ ᓲᕐᓗᖃᐃ ᐃᒡᓗᓕᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᐱᔨᑦᑎᖅᑎ ᒥᓂᔅᑕᖓᓐᓂ, ᑕᐃᕕᑦ ᐊᕿᐊᕈᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᕆᐅᓕᖅᓯᒪᔪᑦ ᑕᒪᓐᓇ 

ᐊᑭᑭᓐᓂᖅᐹᖑᓪᓗᓂ ᐳᔪᐃᕐᔭᐃᒃᑯᑎᒋᔭᐅᖃᑦᑕᖅᑐᖅ ᐊᒻᒪᓗ ᑖᓐᓇ ᑕᕆᐅᖅ ᐊᑐᖅᑕᐅᓂᖅᐹᖑᔪᖅ ᓄᓇᓕᓐᓂᑦ.  

 

ᑭᓯᐊᓂ ᐃᓕᓐᓂᐊᕈᑎᒃᓴᖅ ᑖᕗᖓᓕᒫᖑᓐᖏᑦᑑᒐᓗᐊᖅ ᑭᓯᐊᓂ ᖃᓄᖅ ᐃᓕᖅᑲᖅᑕᐅᑉᐸᑦ ᐱᐅᓂᖅᐹᖑᓇᔭᒻᒪᖔᑦ 

ᑕᐃᒃᑯᐊ NTL−ᑯᑦ ᐃᖅᑲᓇᐃᔭᖃᑎᒋᔭᕗᑦ ᐃᓕᓐᓂᐊᑎᑦᑎᕙᓪᓕᐊᒐᑦᑕ ᖃᓄ ᑕᕆᐅᕐᒥᑦ ᐊᑐᕐᓗᑎᒃ 

ᐳᔪᐃᔾᔭᐃᒃᑯᑎᓂᒃ ᐱᖃᑦᑕᕐᓂᐊᕐᒪᖔᖏᑦ. ᐊᒻᒪᓗ ᐊᓯᖏᓐᓂ ᖃᓄᖅᑑᕈᑎᒃᓴᓂᑦ ᐱᑕᖃᖅᐸᑦ 

ᐃᑲᔫᑎᒋᔭᐅᒃᑲᓐᓂᕈᓐᓇᖅᑐᓂᒃ ᑕᒪᒃᑯᓂᖓ ᕿᓃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᓪᓗ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒥᓂᔅᑕ ᓇᓗᓇᐃᖅᓯᒻᒪᑦ ᑭᓱᓂᑦ ᐱᓕᕆᓂᐊᕐᒪᖔᖏᓐᓂᒃ 

ᐳᔫᓗᐊᕐᓇᖏᓐᓂᕐᒧᑦ ᐊᑐᖅᑐᒃᓴᓂᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕙᑎᓕᕆᔨᒃᑯᑦ ᒫᓐᓇᕈᓘᓚᐅᖅᑐᑦ ᓴᖅᑭᑦᑎᓚᐅᖅᓯᒪᔪᑦ ᓄᑖᓂ ᐊᕙᑎᓕᕆᓂᕐᒧᑦ 

ᑐᑭᒧᐊᕈᑎᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐳᔪᐃᔾᔭᐃᒃᑯᑏᑦ. ᑕᐃᒃᑯᐊ ᑐᓴᕈᒥᓇᑦᑎᐊᓚᐅᖅᑐᑦ ᖃᓄᐃᑦᑐᓂ 

ᐊᑐᖃᑦᑕᕐᒪᖔᑦ ᐳᔫᓐᖏᓐᓂᖅᓴᐅᖁᓪᓗᒍ. ᐊᒻᒪᓗ ᑕᐃᒃᑯᐊ ᒪᓕᒐᓕᐅᖅᑎᐅᖃᑦᑎᒃᑲ ᐊᔭᐅᖅᑐᖅᐸᒃᑲ ᑖᒃᑯᐊ 

ᕿᒥᕐᕈᓇᑦᑕᐅᑦᑎᐊᖁᓪᓗᒋᑦ ᑎᑎᖅᑲᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕐᓂᐊᕐᒪᖔᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓂ, 

ᑕᒪᒃᑯᐊ ᕼᐊᒻᒪᓚᒃᑯᑦ ᖃᐅᔨᒪᓂᐊᕐᒪᑕ ᒪᓕᒐᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᒃᑲᓗᐊᖅᐳᖓ ᐃᒃᓯᕙᐅᑕᐅᓂᕋᑲᑕᒃᑲᒃᑭᑦ. 

ᐅᖃᖅᑎᑦᑎᔨᑦᑎᐊᕚᓘᔪᑎᑦ ᖃᐅᔨᒪᔪᖓ ᐊᒻᒪᓗ ᐅᐱᒋᖃᑦᑕᖅᐸᒋᑦ ᑕᑉᐹᓃᑦᑎᓪᓗᑎᑦ. ᒪᒥᐊᓇᖅ 

ᒥᑭᓪᓕᖅᑎᖃᑦᑕᕋᒃᑭᑦ.  

 

ᑖᒃᑯᐊ ᓄᓇᓕᓐᓄᑦ ᐊᑐᖅᑕᐅᒋᐊᖃᖅᑐᐃᑦ ᐱᓕᕆᐊᕆᔭᐅᖏᓐᓇᖃᑦᑕᖅᓱᑎᒃ ᐊᒻᒪᓗ ᑖᓐᓇ ᐊᕙᑎᓕᕆᔨᒃᑯᓐᓄᑦ 

ᐱᓕᕆᖃᑎᒋᑦᓯᐊᖃᑦᑕᖅᑐᒍ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ. ᑖᓐᓇ ᐅᖃᐅᓯᕆᕋᑖᖅᑕᐃᑦ ᖁᔭᓐᓇᒦᒃ ᑖᔅᓱᒥᖓ 

ᑎᓕᐅᕆᒃᑲᓐᓂᕋᕕᑦ. ᐊᒃᓱᐊᓗᒃ ᐱᒻᒪᕆᐅᒻᒪᑦ ᑖᒃᑯᐊ ᓄᓇᓖᑦ ᐳᔫᕐᔪᐊᖃᑦᑕᖅᑐᐃᑦ ᖃᐅᔨᒪᔪᖓ, 

ᐳᔫᕐᔪᐊᖃᑦᑕᖅᑎᓪᓗᒋᑦ ᓄᓇᓕᓐᓂᑦ ᖃᓄᖅᑑᕆᐊᖃᕐᓂᖓᓐᓂ ᓇᓗᓇᖃᑦᑕᖏᒻᒪᑦ ᑕᐃᒪᓐᓇ 

ᐱᓕᕆᑦᑎᐊᕋᓱᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1314 - 6(2): ᑎᕆᒐᓂᐊᕐᓂᒃ ᒥᑭᒋᐊᕆᓂᕐᒧᑦ ᐊᐅᓚᔾᔭᐃᒋᐊᕈᑦ ᑕᑯᒃᓴᐅᑎᑕᕗᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖏᑦ ᐱᓇᓱᐊᕈᓯᕐᒥᑦ ᒥᑭᒋᐊᕐᓂᖅ.  

ᐅᖃᖅᑏ, ᑖᓐᓇ ᒥᓂᔅᑕ ᐅᖃᓚᐅᕐᒪᑦ, ᒫᓐᓇᒎᖅ ᐃᓕᓐᓂᐊᖅᑎᑦᑎᓯᓐᓈᖅ ᑲᑎᒪᑎᑦᑎᓂᐊᖅᑐᑦ ᐆᒪᔪᓕᕆᔨᓂᒃ 

ᐃᓕᓐᓂᐊᑎᑦᑎᖃᑦᑕᕐᓂᐊᕐᒪᖓᑕ ᓄᓇᓕᓐᓂ. ᑕᐃᓐᓇ ᐊᐳᖅᑕᐅᑎᒋᓂᖅᐹᕆᔭᕗᑦ ᒪᒃᑯᑦᑐᑦ ᐅᕝᕙᓘᓐᓃᑦ 

ᒥᑭᒋᐊᕐᓂᐊᓕᓵᖅᑐᑦ. ᐊᑭᑐᔫᓪᓗᑎᒡᓗ ᑕᐃᒃᑯᐊ ᒥᑭᒋᐊᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᐃᓕᓐᓂᐊᖅᑐᑦ ᒥᑭᒋᐊᓂᑦ ᐊᑐᕈᓐᓇᕐᓂᐊᕐᒪᑕ 

ᑕᖅᑲᐅᖓ ᐋᖅᑭᒃᓱᐃᕙᓪᓕᐊᓯᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐆᑦᑑᑎᓕᐊᕆᓯᒪᔭᕗᑦ ᑕᐃᒃᑯᐊ 

ᐃᓕᓐᓂᐊᑎᑦᑎᖃᑦᑕᕐᓂᐊᕐᒪᑕ ᐆᒪᔪᓕᕆᔩᑦ ᐊᒻᒪᓗ ᑕᐃᒃᑯᓇᓂ ᒥᑭᒋᐊᓂᑦ ᐃᓕᓐᓂᐊᖅᑐᖃᕈᒪᑉᐸᑦ ᑕᒪᒃᑯᓂᖓ 

ᐊᑐᐃᓐᓇᕈᐃᓯᒪᓂᐊᖅᑐᒍᑦ. ᐅᐸᓗᖓᐃᔭᖅᓯᒪᓗᒋᓪᓗ ᑭᓱᓕᒫᑦ ᐊᑐᕆᐊᓖᑦ ᐊᑐᐃᓐᓇᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᒻᒥᐅᑕᐅᒐᒪ ᒥᑭᒋᐊᕐᓂᖅ ᓱᓕ ᐊᒃᓱᐊᓗᒃ ᐊᑐᖅᑕᐅᒻᒪᑦ. 

ᑎᕆᒐᓂᐊᑦ ᐱᓗᐊᕐᓗᒋᑦ. ᐃᒻᒪᖃ ᐊᕐᕕᐊᓂᖃᐃ ᐃᓕᓐᓂᐊᑎᑦᑎᓂᐊᖅᐸᑦ ᑕᐃᑲᓂ ᒥᑭᒋᐊᑦ ᐊᒥᒐᓐᖏᑦᑐᓂᒃ 

ᒥᑭᒋᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᖢᒍ ᑖᓐᓇ ᓄᓇᓕᓐᓄᑦ 

ᑐᓐᖓᓱᒃᑲᐃᒻᒪᑦ. ᐊᓯᖏᓐᓂᑦᑕᐅ ᓄᓇᓕᓐᓂᑦ ᑕᑯᔪᒪᔪᒍᑦ. ᑖᓇ ᐆᑦᑑᑎᒋᔭᐅᖃᓯᐅᔾᔭᐅᓂᐊᕐᒪᖔᖅ ᑭᓯᐊᓂ 

ᐃᓕᓐᓂᐊᕐᓂᐊᖅᑐᑦ ᑕᐃᒃᑯᐊ ᑭᓱᓕᒫᓂᑦ ᐊᑐᐃᓐᓇᕈᐃᕕᐅᓂᐊᖅᑐᑦ. ᑐᑭᓯᑦᑎᐊᕐᓂᐊᕐᒪᑕ ᐃᓛᒃ ᐃᓕᓐᓂᐊᕐᒪᑕ 

ᖃᓄᖅ ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓ ᒥᓂᔅᑕᒧᑦ ᐅᖃᕈᒪᓪᓗᖓ, ᐃᓕᓐᓂᐊᕈᑎᒃᓴᓄᑦ 

ᑐᕌᖓᔪᑐᐃᓐᓇᐅᓐᖏᑦᑐᖅ. ᐃᓕᓐᓂᐊᕈᑎᒃᓴᐃᑦ ᓲᕐᓗ ᑭᓱᓂᒃ ᒥᑭᒋᐊᖃᓐᖏᒃᑯᑎᒃ ᐊᔪᕐᓇᕋᔭᕐᒪᑦ. ᑕᐃᒪ 

ᒥᓂᔅᑕᕆᔭᔪᖅ ᐃᓕᓐᓂᐊᑎᑦᑎᓕᕌᖓᒥ ᑕᒪᒃᑯᓂᖓ ᐊᒥᒐᓐᖏᑦᑐᓂᒃ ᐊᑐᐃᓐᓇᕈᐃᑎᑦᑎᖃᑦᑕᕐᓗᑎᒃ ᐊᒻᒪᓗ 

ᑕᒡᕙᓂᒃᓴᐃᓐᓇᖅ ᑕᒪᒃᑯᐊ ᐊᒃᓱᐊᓗᒃ ᐃᑲᔫᑎᒋᔭᐅᔪᓐᓇᖅᑐᑦ ᓇᒻᒥᓂᖅᓱᖅᐸᓪᓕᐊᔪᓐᓇᖅᓯᓪᓗᑎᓪᓗ.  

 

ᓇᓗᔪᖓ ᖃᓄᖅ ᒥᑭᒋᐊᕐᓂᑦ ᖃᓄᑭᐊᖑᓇ ᑲᓇᑕᒥᐅᑕᐅᖃᑕᐅᓐᓂᕐᒧᑦ ᖃᓄᖅ ᐊᑕᓂᖃᕐᒪᖔᖅ ᓇᓗᓪᓗᖓ. 

ᐃᒻᒪᖃ, ᐃᓵᖅᑕᐅᓐᓂᕈᑦᑕ ᒥᑭᒋᐊᖅᑕᐅᓂᕐᒥᖅᑲᐃ ᐱᔾᔪᑎᓕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᑭᒋᐊᕐᓂᑦ ᑖᓇ ᐊᐱᖅᑯᑎᒋᔭᖓ 

ᓄᓇᓖᓂᒃᑯᐊ ᐆᒪᔪᕋᓱᖃᑦᑕᕐᒪᑕ ᐊᕙᑎᒦᓲᖑᓪᓗᑎᓪᓗ ᓄᓇᒥᐅᑕᓂᒃ ᐊᑐᐃᓐᓇᕈᑦᑕ ᑕᐃᒫ 

ᐃᒻᒥᓂᕿᓐᓂᖅᓴᐅᒍᓐᓇᖅᐳᒍᑦ.  

 

ᑕᐃᒪᓐᓇ ᓄᓇᓖᑦ ᓴᓐᖏᓂᖅᓴᐅᓕᕈᓐᓇᓲᖑᔪᑦ, ᑖᓐᓇ ᑲᔪᓯᑦᑎᐊᖁᔭᕗᑦ. ᐊᑏ, ᓄᓇᕗᒻᒥᐅᑕᐃᑦ ᑕᒪᑐᒧᖓ 

ᐃᓕᓐᓂᐊᕈᑎᒃᓴᓄᑦ ᐃᓚᐅᓂᐊᖅᐳᑦ. ᐃᓛᒃ ᓂᐅᕐᕈᑎᖃᓕᕐᓗᑕᐅᔾᔮᓐᖏᑦᑑᒐᓗᐊᖅ ᑭᓯᐊᓂ ᐃᑲᔪᕈᓐᓇᖅᑕᕗᑦ 

ᒥᑭᒋᐊᕐᓂᑦ ᓂᐅᕕᕈᒪᒍᑎᒃ ᓇᑭᑦ ᐱᔪᓐᓇᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᑦ ᒪᓕᒐᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 1315 - 6(2): ᑕᕆᐅᕐᒥ ᐱᖁᑎᔾᔪᐊᕆᔭᑦᑎᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑐᕌᖅᑎᑦᑐᒪᓪᓗᒍ ᐊᐱᖅᓲᑎᔅᓴᖃᖅᑐᖓ ᑖᔅᓱᒧᖓ ᐃᖏᕐᕋᔪᓕᕆᔨᒃᑯᓐᓄᑦ 

ᐊᒻᒪᓗ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕘᒥ, ᐱᔪᔾᑎᖃᖅᑐᖅ ᐄᒐᕐᕕᒻᒥᑦ ᕿᑭᖅᑕᕐᔪᐊᒥ.  

 

ᒥᓂᔅᑕᐅᑲᐃᓐᓇᖅᑐᖅ ᒥᓂᔅᑕᕈᕋᑖᖅᑲᐅ ᐃᖅᑲᐃᓂᐊᖅᑐᔅᓴᐅᕗᖅ ᓯᕗᓕᖅᑎ ᓄᓇᕘᒻᒥ ᓴᖅᑮᔪᓐᓂᖓᓂ 

ᐅᖃᐅᓯᖏᓐᓂ ᕖᕝᕗᕆᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ. ᐱᔾᔪᑎᖃᖅᑐᓂ ᐊᑦᑐᐊᓂᖃᓪᓚᕆᓐᓂᖓᓄᑦ ᐅᑭᐅᖅᑕᖅᑐᒥ 

ᑲᓇᑕᒥᐅᑕᐅᓂᕐᒥᓪᓗ. ᐅᖃᐅᓯᖏᓐᓂ ᓯᕗᓕᖅᑎ ᐃᒪᐃᓕᓯᒪᒻᒪᑦ:  

 

(ᑐᓵᔨᑎᒎᓕᖅᑐᖅ) “ᑕᐃᓐᓇ ᕿᑭᖅᑕᕐᔪᐊᒥ ᑐᓚᑦᑕᕐᕕᒃ ᓯᕗᓪᓕᐅᔾᐅᓯᒪᔪᖅ ᓄᓇᑦ ᒐᕙᒪᒃᑯᖏᓐᓄᑦ 

ᐃᑲᔫᑎᒋᔭᐅᔪᓐᓇᖅᖢᓂᓗ ᑖᓐᓇ ᐱᖁᑎᕐᔪᐊᖅ ᑲᓇᑕ ᐃᓱᒪᒋᓪᓗᒍ. ᐸᖅᓴᐃᔩᑦ, ᐸᖅᓴᐃᔨᓄᑦ ᐊᐅᓚᑕᐅᔪᓄᑦ 

ᐊᒻᒪᓗ ᐅᓇᑕᖅᑐᔅᓴᓄᑦ. ᒪᑯᐊᓗ ᓄᓇᕗᒻᒥ ᓂᐅᕐᕈᑕᐅᒃᑲᓐᓂᕈᓐᓇᖅᑐᑦ ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ.  

 

ᐃᖃᓗᓕᕆᓂᕐᒧᑦ ᐱᕚᓪᓕᕐᓗᓂ ᑐᓚᑦᑕᕐᕕᖃᕈᓐᓇᖅᓯᑉᐸᑕ ᐅᖅᑯᒻᒥᐅᓂᒃ. ᐅᓪᓗᒥᒧᑦ ᑎᑭᒃᖢᒍ ᑖᒃᑯᐊ ᐃᓚᖏᑦ 

ᑮᓇᐅᔭᐃᑦ ᐃᓕᐃᖅᑲᖅᑕᐅᓯᒪᓕᖅᑐᑦ ᑎᑎᕋᐅᔭᖅᑕᐅᕙᓪᓕᐊᓕᖅᖢᓂᓗ ᐊᒻᒪᓗ ᐅᖃᓪᓚᖃᑎᒋᔭᐅᓪᓗᑎᑦ 

ᓄᓇᖅᑲᑎᒌᑦ. ᑕᐃᒪᐃᒃᑲᓗᐊᖅᑎᓪᓗᒍ ᑮᓇᐅᔭᖅᑖᖅᑎᑕᐅᒃᑲᓂᕐᓂᐊᖅᑐᑦ ᐱᔭᕇᖅᑕᐅᖁᓪᓗᒍ.” 

 

ᐅᖃᖅᑏ, ᖁᕕᐊᓱᑦᑐᖓ ᑖᒃᑯᐊ ᒐᕙᒪᒃᑯᑦ ᐊᖏᖅᓯᒪᑦᑎᐊᕐᒪᑕ ᑕᒪᑐᒧᖓ. ᒥᓂᔅᑕᖃᐃ ᐅᓪᓗᒥ 

ᖃᓄᐃᓕᖓᓕᕐᒪᖔᑦ ᓇᓗᓇᐃᔭᐃᔪᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᑦ, ᐱᖁᑎᕐᔪᐊᓕᕆᓂᕐᒧᓪᓗ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᑲᕋ, ᒪᓕᒐᓕᐅᖅᑎᐅᖃᑎᒐ ᑕᐃᑦᓱᒪᖓᑦ 

ᐊᐱᖅᓱᑎᓪᓗᒍ.  

 

ᐅᖃᖅᑏ, ᑖᓐᓇ ᐱᒋᐊᖅᐸᓪᓕᐊᓯᒪᔫᒐᓗᐊᖅ ᖃᐅᔨᓴᖅᑕᐅᓂᕆᓂᐊᖅᑕᖓ ᕿᑭᖅᑕᕐᔪᐊᕐᒥ 

ᐄᒐᕐᕕᑦᓴᐅᒍᒫᕐᓂᐊᖅᑐᖅ, ᐊᒻᒪᓗ ᖃᐅᔨᒪᒐᓗᐊᖅᑎᓪᓗᑕ ᑮᓇᐅᔭᖃᒡᓚᓐᓂᑦ ᐊᖏᔪᖃᒡᓚᓐᓂᑦ ᓱᓕ 

ᑐᒃᓯᕋᕆᐊᖃᖅᑎᓪᓗᑕ, ᑖᓐᓇ ᑎᑎᕋᐅᔭᖅᐸᒡᓕᐊᓂᕆᔭᖓᑦ ᑲᔪᓯᕙᓪᓕᐊᓂᖃᖅᓯᒪᔪᖅ, ᒫᓐᓇᒧᓪᓗ ᐃᒻᒪᖄ 50%-

ᐳᓴᖓᓂᑦ ᑖᓐᓇ ᐱᐊᓂᒃᓯᒪᓪᓗᓂ ᑎᑎᕋᐅᔭᖅᑕᐅᕙᓪᓕᐊᓂᕆᓯᒪᔭᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᐊᐱᖅᓲᑎᒋᒃᑲᓐᓂᓗᐊᕈᑎᒋᒐᒃᑯ 

ᐊᐱᖅᓱᖅᑕᐅᓛᕐᒥᒐᒪ, ᓈᓚᐅᑎᒃᑯᑦ ᐱᕕᖃᓕᕐᒥᒍᒪ ᖃᓄᐃᑉᐸᓪᓕᐊᓂᐅᓚᐅᖅᑐᒥᑦ.  

 

ᖁᔭᓐᓇᒦᒃ, ᐅᖃᖅᑏ (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᖅᑏᑦ ᐅᑭᐊᒃᓵᖅᓯᐅᑎᒻᒥᑦ 

ᑲᑎᒪᕐᔪᐊᖅᑎᓪᓗᒋᒃ ᕿᑭᖅᑕᕐᔪᐊᕐᒥ ᑐᓚᑦᑕᕐᕕᓕᐅᕈᑎᒃ ᐊᑭᑦᑐᕆᐊᒃᑲᓐᓂᖅᑐᑦ $15-ᒥᓕᐊᓂᑦ, $300-ᒥᓕᐊᓐ 

ᐅᖓᑖᓃᓕᖅᖢᓂ. 

 

ᑖᓐᓇ ᒥᓂᔅᑖᓵᖅ, ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᑲᓇᑕᐅ ᒐᕙᒪᒃᑯᖏᓐᓂ ᑲᑎᒪᖃᑎᖃᓛᕐᒪᖔᑦ 

ᑮᓇᐅᔭᓕᖅᑕᐅᑲᓐᓂᖁᒡᓗᒍ ᑖᓐᓇ ᑐᓚᑦᑕᕐᕕᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᖃᖅᑏ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐊᑭᑐᔫᑎᑦᑎᓐᓂᑦ ᐊᖏᔪᖃᓪᓛᓗᓐᓂᑦ ᓂᕆᐅᒍᑎᖃᐃᓐᓇᕋᑦᑕ, ᐊᒻᒪᓗ ᐅᖃᖅᑏ, ᓯᕗᓕᖅᑎᒋᔭᕗᑦ ᓄᓇᕗᑦ 

ᑐᙵᕕᒃᑯᓪᓗ ᓇᓗᓇᐃᖅᓯᓚᐅᕐᒪᑕ ᓯᑕᒪᓂᑦ ᐊᖏᔪᕐᔪᐊᓂᑦ ᐱᖁᑎᕐᔪᐊᓄᑦ ᑐᕌᖓᔪᓂᑦ, ᓂᕆᐅᒋᔭᐅᓪᓗᑎᓪᓗ 

ᐃᓄᖕᓄᑦ ᐱᓕᕆᐊᖑᔪᓂᑦ.  

ᑖᓐᓇᓗ ᕿᑭᖅᑕᕐᔪᐊᒥ ᐄᒐᕐᕕᑦᓴᖅ ᐃᓚᒋᖃᓯᐅᑎᒻᒪᒍ. 

 

ᓂᕆᐅᖅᑐᖓ ᑖᒃᑯᐊ ᒐᕙᒪᑐᖃᒃᑯᓐᓄᑦ ᐅᖃᐅᓯᕇᓐᓇᓂᐊᖅᑕᕗᑦ, ᑖᒃᑯᐊ ᑮᓇᐅᔭᓂᑦ ᐊᑐᒃᑲᓐᓂᕆᐊᖃᕐᓂᐊᕋᑦᑕ, 

ᐃᑲᔪᖅᑐᖅᑕᐅᒋᐊᖃᕐᓂᐊᕋᑦᑕ ᐊᒻᒪᓗ ᒥᓂᔅᑑᖃᑎᒃᑲᑦᑕᐅᖅ ᑖᒃᑯᐊ ᐊᔾᔨᒌᖏᑦᑐᐃᑦ ᓂᕆᐅᒋᔭᕗᑦ 

ᐊᑭᑐᔫᑎᑦᑎᓐᓂᑦ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᖃᑦᑕᕆᐊᖃᕐᓂᐊᕐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓕᖅᐹᕆᓗᒍ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᒫᓪᓚᕆᒃ ᐃᑲᔪᖅᑐᖅᓴᐅᔭᕆᐊᖃᕐᓂᓰᓛᒃ ᒐᕙᒪᑐᖃᒃᑯᓐᓄᑦ 

ᓂᓪᓕᐊᔾᔪᑎᒋᓂᐊᖅᑎᓪᓗᒍ ᑖᔅᓱᒥᖓ. ᐃᑲᔪᕈᓐᓇᑕᖅᑎᒍᑦ ᐊᑏ ᓂᓪᓕᐊᑦᑕᐃᓕᖏᑦᑎᐊᕆᑦ, ᕿᑭᖅᑕᕐᔪᐊᒧᑦ 

ᒪᐃᔪᖏᓐᓄᑦ, ᐅᕙᑦᑎᓐᓄᑦ ᒪᑐᐃᖓᕗᒍᑦ ᑕᒪᓐᓇ ᐅᖁᒪᐃᑦᑑᒻᒪᑦ ᐱᓕᕆᐊᕆᓯᒪᔭᓯ. ᐱᓕᕆᔾᔪᔾᔭᐅᓂᕆᓯᒪᔭᕗᑦ 

ᖁᔭᓐᓇᒦᓪᓚᕆᑦᑐᖓ.  

 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒃ ᐊᖏᕈᑎᖃᕋᑖᔪᒻᒥᒻᒪᑕ ᒥᓕᐊᓐᓃᒐᓚᑦᑐᓂᑦ ᐊᑭᑐᔫᑎᓄᑦ ᑕᒪᑐᒧᖓ. 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ, ᑭᑐ ᐸᕐᓇᐅᑏᑦ ᑎᑎᕋᐅᔭᕐᓂᑦᓴᐃᓪᓗ ᑲᒪᒋᔭᐅᓂᐊᖅᐸ ᐊᐅᔭᐅᓂᐊᖅᑐᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᐊᒃᓴᖅ ᓱᓕ 

ᐱᒋᐊᕐᓂᖓᓃᑦᓴᐃᓇᕐᒪᑦ, ᑭᑐ ᐱᔭᕆᐊᖃᕋᔭᖅᑐᖅ ᓄᓇᓕᒻᒥ ᑎᓴᐱᕆ 2023ᖑᑎᓪᓗᒍ 

ᐅᖃᖃᑎᖃᖅᐸᓪᓕᐊᓕᓚᐅᖅᓯᒪᒐᑉᑕ ᓄᓇᓖᓪᓗ ᐅᐸᑉᐸᑦᑐᒍ ᐊᒃᑐᐊᖃᑕᐅᔪᑦ, ᐱᓕᕆᖃᑕᐅᔪᓪᓗ 

ᐅᖃᖃᑎᒋᕙᓪᓕᐊᑦᓯᐊᖅᓱᑎᒍ. ᑕᐃᒪᓕ ᐱᓕᕆᐊᖑᓪᓚᑦᑖᖅᑑᓂᐊᖅᑐᓂᑦ ᐊᐅᔭᖅ, ᐅᑎᕐᕕᒋᔭᕆᐊᖃᓛᖅᑕᕋ 

ᒪᓕᒐᓕᐅᖅᑎ ᑕᒪᒃᑯᐊ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᒃᑐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1316 - 6(2): ᖁᕐᓗᖅᑑᕐᒥ ᐆᒻᒪᖅᑯᑎᓕᕆᔨᒃᑯᑦ ᐃᒡᓗᕐᔪᐊᖁᑎᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᑎᒃᑲ ᐅᑉᓗᒥ ᖁᓪᓕᒃᑯᑦ ᒥᓂᔅᑕᕆᔭᖓᓐᓄᑦ. 

ᐅᖃᖅᑏ, ᐅᑎᕐᕕᒋᔪᒪᓪᓗᒍ ᖁᕐᓗᒃᑐᒥ ᐃᑯᒻᒪᖅᑯᑎᓕᐅᕐᕕᒃ.  

 

ᒥᓂᔅᑕ ᐃᑲᐅᒪᔪᒃᓴᐅᕗᖅ, ᖁᓪᓕᖅ ᑯᐊᐳᕇᓴᒃᑯᑦ ᓄᑖᒥᑦ ᒪᓂᒪᑎᑦᓯᓕᔪᒻᒪᑕ ᐃᖅᑲᓇᐃᔮᒃᓴᒧᑦ ᓴᓇᔭᐅᓂᒃᓴᖓᑕ 

ᖁᕐᓗᒃᑐᒥ ᐃᑯᒻᒪᖅᑯᑎᖃᕐᕕᐅᑉ, ᒫᑦᓯ 2025-ᒥ. ᒪᓂᒪᑎᑦᓯᒍᑎᐅᔪᑦ ᐱᓕᕆᐊᒃᓴᐅᓂᖓᓂᑦ ᒪᑐᔪᕗᖅ ᐄᐱᕆ 16, 

2025-ᒥ, ᑭᓯᐊᓂᓕ ᑐᓴᕈᑎᖏᓐᓂ ᖁᓪᓕᒃᑯᑦ ᑕᒪᒃᑯᐊ ᐊᑭᑦᑐᕋᐅᑎᖃᑎᖃᑕᐅᖅᑐᑦ 

ᐊᑦᑐᐃᓂᖃᖅᐸᓪᓕᐊᓂᖏᓐᓂᑦ ᑎᑭᓴᐃᕙᑦᑐᓄᑦ ᐊᒥᐊᓕᒐᐃᑦ ᓄᓇᖏᓐᓂ ᐊᑭᑦᑐᐸᓪᓕᐊᒍᑎᐅᔪᑦ, ᐊᒻᒪᓗ 

ᒪᓂᒪᑎᑕᐅᓂᖓ ᔫᓂ 4-ᒨᖅᑕᐅᓕᔪᕗᖅ. 

 

ᒥᓂᔅᑕᐅᔪᖅ, ᐅᖃᕈᓐᓇᖅᐸᒃ ᑭᓱ ᐊᑭᑦᑐᕙᓪᓕᐊᕈᑎᐅᓂᐊᖅᑐᐃᑦ ᓴᓇᔭᐅᓂᒃᓴᖓᑕ ᐃᑯᒻᒪᖅᑯᑎᖃᕐᕕᐅᑉ 

ᑭᑑᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᑯᐊᐳᕇᓴᒃᑯᓐᓄᑦ, ᒥᓂᔅᑕ ᒪᐃᓐ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᒋᒻᒪᒍ ᑕᒪᓐᓇ. 

(ᑐᓵᔨᑎᒎᓕᖅᑐᖅ)  ᑖᓐᓇ ᓄᑖᖅ ᐃᑯᒻᒪᖅᑯᑎᖃᕐᕕᑦᓴᒧᑦ ᒪᓂᒪᑎᑕᐅᓂᖓᓗ ᐊᑭᑦᑐᕋᐅᑕᐅᓂᔅᓴᖓᓄᑦ ᖁᕐᓗᒃᑐᒥ 

ᓂᕆᐅᒌᓐᓇᑦᓯᐊᕐᓂᐊᖅᑕᕗᑦ. ᐱᔪᒪᔪᑦ ᓇᒻᒥᓂᖁᑎᖃᑦᑐᓂ ᐊᑭᑦᑐᕋᐅᑎᖃᑕᐅᒍᒪᔪᑦ ᐃᓱᒪᒋᑉᓗᒋᑦ. 

ᐊᒥᓲᓂᖅᓴᐅᕌᖓᑕ ᐊᑭᑦᑐᕋᐅᑎᖃᑕᐅᔪᑦ ᐊᑭᑐᔫᑎᓄᑦ ᑲᔪᓯᒍᑕᐅᒐᔪᓐᓂᖅᓴᐅᓲᖑᒻᒪᑦ ᑮᓇᐅᔭᖅᑐᕈᑎᑦᓴᓂᑦ, ᐊᒻᒪ 

ᓈᒻᒪᓂᖅᓴᒥᑦ ᐊᑭᖃᕐᓂᖅᓴᐅᓪᓗᑎᒃ. 

 

ᑖᒃᑯᐊᓕ ᐊᑭᑦᑐᕆᐊᕈᑎᐅᓂᐅᔭᔪᑦ ᐃᓱᒫᓘᑎᒋᒻᒥᒐᑉᑎᒍ ᐊᑭᑐᔫᑎᓄᑦ ᑐᕌᖓᔪᓂᑦ, ᐊᒥᓱᑦ ᓇᓕᐊᓐᓄᑦ ᒥᐊᓕᒐᐃᑦ 

ᓄᓇᖓᓐᓄᓪᓗ ᓇᓕᐊᓐᓄᕋᕈᑕᐅᕙᒻᒪᑕ. ᐆᑦᑑᑎᒋᓗᒍ, ᐊᐅᓚᐅᑎᓅᖓᔪᑦ ᐊᐅᓚᐅᑏᑦ, ᐃᑯᒻᒪᖅᑯᑎᖃᕐᕕᒻᒥ 

ᐊᖏᓛᖑᖃᑕᐅᕙᒻᒪᑕ, ᒥᐊᓕᒐᓂ ᓴᓇᔭᐅᓂᖅᓴᐅᕙᒻᒪᑕ. ᑕᕝᕙ ᑐᑭᓯᒃᑲᓐᓂᕆᐊᖃᕐᓂᕗᑦ ᐊᓯᔾᔨᖅᓯᒪᓪᓚᕆᓕᕐᖓᑕ 

ᑭᑐᓕᒫᑦ, ᖃᐅᑕᒫᕐᓘᓐᓃᑦ ᐊᑭᑦᑐᕆᐊᕈᑎᐅᓇᓱᑦᑐᑦ ᐱᔾᔪᑎᒋᓪᓗᒋᑦ. 

 

ᑕᐃᒪᐃᒻᒪᑦ ᐅᐃᒍᒋᐊᒃᑲᓐᓂᕈᒪᓚᐅᖅᑕᕗᑦ ᐊᑭᑦᑐᕋᐅᑕᐅᒍᓐᓇᕐᓂᖓᓂᑦ, ᐊᒥᓲᔾᔫᒥᔪᓂᑦ ᑕᑯᔪᒪᓚᐅᕋᑦᑕ 

ᐊᑭᑦᑐᕋᐅᑎᔪᔅᓴᓂᑦ ᑕᒪᑐᒧᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑭᐅᔪᓪᓗ. ᒥᓂᔅᑕ ᖃᐅᔨᒪᔪᒃᓴᐅᕗᖅ ᖁᓪᓕᒃᑯᑦ ᒪᓂᒪᑎᑦᓯᓂᖓᑦ 

ᐊᑭᑦᑐᕋᐅᑕᐅᒍᓐᓇᕐᓂᖓᑕ ᓴᓇᒪᓂᑦᓴᖓᓄᑦ, ᓴᓇᔭᐅᓂᒃᓴᖓᓄᑦ ᖁᕐᓗᒃᑐᒥ ᐃᑯᒻᒪᖅᑯᑎᖃᕐᕕᐅᑉ, 

ᐃᑯᒻᒪᖅᑯᑎᖃᕐᕕᑦᓴᐅᑉ 

ᑮᓇᐅᔭᖃᖅᑎᑕᐅᒐᔭᕐᓂᖓᓂᑦ ᐃᓚᖓᓂᑦ ᑲᓇᑕᐅ ᒐᕙᒪᒃᑯᖏᓐᓄᑦ. 

 

ᐅᖃᕈᓐᓇᖅᐸ, ᖃᑦᓯᑦ ᒐᕙᒪᑐᖃᒃᑯᓐᓃᖔᖅᑐᑦ ᐅᑭᐅᖅᑕᖅᑐᒧᑦ ᐃᑯᒻᒪᖅᑯᑎᓯᐅᑎᓄᑦ ᑮᓇᐅᔭᓃᖔᕐᓂᐊᖅᐸᑦ, 

ᐊᒻᒪᓗ ᒥᓂᔅᑕ ᐅᖃᕈᓐᓇᖅᐸ ᒐᕙᒪᒃᑯᑦ ᐅᓄᖅᓯᒋᐊᖅᓯᓂᐊᕐᒪᖔᕐᒦᒃ ᑮᓇᐅᔭᖃᖅᑎᑦᓯᓂᖏᓐᓂᑦ 

ᐊᑭᑦᑐᕆᐊᕐᓂᐅᔭᕈᑕᐅᔪᖅ ᐱᔾᔪᑎᒋᓗᒋᑦ ᑎᑭᓵᖑᕙᑦᑐᑦ ᒥᐊᓕᒐᐃᑦ ᓄᓇᖓᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᖁᐊᓇ ᐊᐱᕆᔪᖅ. (ᑐᓵᔨᑎᒎᓕᖅᑐᖅ) ᑕᒫᓂ 75, 25-

ᐳᓴᓐᒦᑦᑐᖅ, 75%- ᐳᓴᓐ ᒐᕙᒪᑐᖃᒃᑯᓐᓂᑦ, 25%-ᐳᓴᑦ ᖁᓪᓕᒃᑯᓐᓂᑦ. ᑖᒃᑯᐊ ᐃᑯᒻᒪᖅᑯᑎᐅᓯᓂᒃ ᑮᓇᐅᔭᐃᑦ 

ᓇᕝᕚᖅᑕᐅᔪᓐᓇᑲᓐᓂᕐᓂᖏᓪᓗ ᑮᓇᐅᔭᒃᑲᓂᕐᓂᑦ, ᐃᓱᒫᓘᑎᐅᓪᓚᕆᒻᒥᒻᒪᑦ ᖁᓪᓕᒃᑯᓐᓄᑦ. 

 

ᐅᖃᖅᑲᐅᒐᒪ ᐅᐊᑦᓯᐊᖅ ᐃᒃᓯᕙᓂᖃᖅᑎᓪᓗᑕ, ᐊᑐᖅᑕᐃᓐᓇᕆᐸᓗᑦᓯᒪᓕᕋᑦᑎᒍ ᑮᓇᐅᔭᐃᑦ ᒪᓂᒪᑎᑕᐅᓯᒪᔪᑦ, 

ᖄᒃᑲᓐᓂᐊᒍᓪᓗ ᐱᕝᕕᖃᒃᑲᓐᓂᕈᓐᓇᖂᔨᖏᔅᓱᓂ ᐊᑭᑦᑐᕆᐊᕈᑏᑦ ᐱᒍᓕᕋᓗᐊᕈᑎᒃ. ᖁᕐᓗᖅᑐᒧᑦ ᐆᑦᑑᑎᒋᓗᒍ, 

ᐃᑯᒻᒪᖅᑯᑎᖃᕐᕕᑦᓴᖓᓄᑦ, ᓇᓗᓇᐃᔭᖅᓯᒪᑦᓯᐊᖏᒻᒪᑕ ᑮᓇᐅᔭᖅᑕᖃᒃᑲᓐᓂᕋᔭᕐᒪᖔᑦ. 

 

ᑕᐃᒪᐃᒻᒪᑦ ᐊᔭᐅᖅᑐᐃᓪᓚᕆᒃᓯᒪᕗᖓ ᐊᑕᐅᓯᐅᖏᑦᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ ᑮᓇᐅᔭᒃᑲᓂᖅᓴᓄᑦ, 

ᐊᒥᓲᓂᖅᓴᓂᑦ ᐱᓕᕆᐊᒃᓴᖃᕈᓐᓇᖁᓪᓗᑕ ᓄᓇᕗᒻᒥᐅᓄᑦ, ᖁᕐᓗᒃᑐᒥᓪᓗ ᐱᕙᓪᓕᐊᔭᐅᓇᓱᓐᓂᖓ 

ᑲᔪᓰᓐᓇᖁᓂᐊᕋᑦᑎᒍ, ᐊᒻᒪᓗ ᑲᔪᓯᑦᓯᐊᕐᓂᖃᕋᔭᕐᓗᓂ ᐊᑭᑦᑐᕋᐅᑎᔪᒥᑦ ᓂᕈᐊᖅᓯᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑭᐅᔪᓪᓗ. ᒥᓂᔅᑕᐅᔪᖅ ᑐᓴᖅᑎᑦᓯᓵᓚᐅᕐᒪᑦ ᐃᒡᓗᒥ, ᖁᓪᓕᖅ 

ᑯᐊᐳᕇᓴᒃᑯᑦ ᐋᖅᑭᑦᓯᕙᓪᓕᐅᓂᐅᔭᕐᓂᖏᓐᓂᑦ ᑐᐊᕕᓇᑐᒃᑯᑦ ᐊᐅᓚᐅᑎᑦᓴᓂᑦ ᓄᓇᓕᓐᓂ, ᖁᕐᓗᒃᑐᖅ ᐃᓚᒋᓗᒍ. 

 

ᒥᓂᔅᑕ ᐅᖃᕈᓐᓇᖅᐸ, ᐅᓪᓗᖅᓯᐅᑎᓂᑦ ᑮᓇᐅᔭᖅᑐᕈᑎᒃᓴᐅᔪᓐᓇᖅᑐᓂᓪᓗ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᑯᐊᐳᕇᓴᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᕕᖃᕐᔫᒥᒋᐊᖃᕐᓂᐊᖅᑐᒍᑦ 

ᓇᕝᕚᕋᓱᓐᓂᐊᕈᒃᑭᑦ ᑐᓴᕋᑦᓴᑦ ᓵᓐᓃᖏᑕᐃᓐᓇᕐᒪᑕ, ᓵᓃᒃᑲᓗᐊᕈᑎᒃ ᐊᖏᓇᖅᑐᒧᑦ ᑕᑯᔭᕆᐊᖃᕐᓂᐊᕋᒃᑭᑦ 

ᑐᓴᕈᑎᒃᓴᐅᔪᓐᓇᖅᑐᑦ. 

 

ᐅᖃᖅᑎᑦᓯᔩ, ᖁᔭᓐᓇᒦᒃᑲᓐᓂᕈᒪᓪᓗᒍ ᒪᓕᒐᓕᐅᖅᑎ ᐊᔭᐅᖅᑐᐃᖏᓐᓇᑦᑎᐊᕐᒪᑦ ᖁᕐᓗᒃᑐᒧᑦ, ᑖᒻᓇᓗ 

ᐃᑯᒻᒪᖅᑯᑎᖃᕐᕕᑦᓴᒧᑦ ᒪᓂᒪᑎᑕᐅᓂᖓ ᐊᑭᑦᑐᕋᐅᑕᐅᔪᓐᓇᕐᓂᖓᓂᑦ, ᐊᔭᐅᖅᑐᐃᖏᓐᓇᒥᒻᒪᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᓴᐅᓇᔭᖅᑐᓂᑦ ᑕᐃᑲᓂ. ᑳᓐᑐᕌᖑᔪᒧᑦ, ᓇᓗᓇᐃᔭᐃᓂᐊᕐᒥᔪᖅ ᒪᓕᒋᐊᖃᕐᓂᐊᖅᑐᓂᑦ 

ᐃᓕᓐᓂᐊᖅᑎᑕᐅᖁᓪᓗᒋᑦ ᐃᓄᐃᑦ ᓄᓇᕗᒻᒥᐅᑦ. ᑖᓐᓇ ᐃᓚᒋᔭᖓ ᑲᒪᒋᕙᓪᓕᐊᔭᕗᑦ ᓇᕝᕚᕋᓱᓐᓂᐊᖅᑎᓪᓗᑕ 

ᑳᓐᑐᕌᖅᑐᒃᓴᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1317 - 6(2): ᐅᑭᐅᖅᑕᖅᑐᒥ ᓴᕕᕋᔭᒃᓴᒧᑦ ᑖᒃᓰᒧᑦ ᐅᑎᖅᑎᔾᔪᑎᒃᓴᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᖓ ᐅᔭᕋᕐᓂᐊᖅᑐᓕᕆᓂᕐᒧᑦ. ᐅᖃᖅᑏ, 15 

ᑕᖅᑭᑦ ᐊᓂᒍᖅᐳᑦ ᓄᓇᑦᑎᐊᖅ ᐅᔭᕋᕐᓂᐊᖅᑐᓕᕆᔨᖏᑕ ᑲᑐᔾᔨᖃᑎᒌᖏᑦ ᐅᖃᓚᐅᕐᒪᑕ, ᐅᑉᐱᕆᕙᕗᑦ 

ᐅᓄᖅᓯᒋᐊᕈᓂ ᓄᓇᕗᒻᒥ ᑭᓱᒃᓴᓯᐅᕐᓂᖅ ᐊᑲᐅᓈᓪᓗᐊᓕᕋᓗᐊᕐᒪᑦ, ᓯᓚᐅ ᐊᓯᔾᔨᐸᓪᓕᐊᓂᖓᓗ ᐃᓱᒪᒋᓪᓗᒍ. 

ᓄᓇᕗᒻᒥ ᑕᑯᒍᒪᓪᓕᐊᓯᒪᓪᓗᑎᓪᓗ ᓄᖑᓱᐃᑦᑐᓂᑦᑕᐅᖅ, ᑭᓯᐊᓂ ᑕᒪᒃᑮᓐᓂᑦ ᐊᑦᑎᓛᒥᑦ ᑮᓇᐅᔭᖅᑑᑎᖃᖅᑐᓂᑦ 

ᐱᑕᖃᖏᓛᖑᒻᒪᑕ, 34%-ᐳᓴᓐᒥᑦ ᑲᑕᔾᔫᒥᓯᒪᒻᒪᑦ, 10%-ᐳᓴᓐᑐᐃᓐᓇᕆᓪᓗᓂᐅᒃ ᑮᓇᐅᔭᖅᑐᕈᑎᐅᔪᓂ, ᑖᓐᓇ 

ᐋᖅᑭᒋᐊᒃᑲᓐᓂᕆᐊᖃᕐᓂᐊᖅᑐᖅ ᐊᑭᑭᓪᓕᐊᒋᐊᕈᑎᐅᔪᓐᓇᖅᑐᓄᑦ ᑖᒃᓰᔭᑎᒍᑦ. 

 

ᐊᐱᖅᑯᑎᒐ, ᑭᑐᒥᑦ ᒥᓂᔅᑕ ᐅᖃᖅᓯᒪᕙ, ᐃᓚᐅᓯᒪᕙᓪᓗ ᔫᑳᓐᒥ ᓄᓇᑦᓯᐊᒥᓪᓗ ᐅᖃᖃᑎᒋᓪᓗᓂᒋᑦ ᐅᑭᐅᖅᑕᖅᑐᒥ 

ᑖᒃᓰᔭᑎᒍᑦ ᐃᓚᖓᒃᑲᓐᓂᕈᑎᐅᒍᓐᓇᖅᑐᓂᑦ ᐅᔭᕋᕐᓂᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᕐᓂᐊᖅᑐᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᖃᑕᐃᓐᓇᔅᓱᑕ 

ᒥᓂᔅᑕᐅᖃᑎᒋᔭᓐᓂᑦ ᓄᓇᑦᓯᐊᒥ ᔫᑳᓐᒥ, ᐊᒃᓱᕈᒃᑲᓐᓂᕆᐊᖃᓚᐅᕋᑦᑎᒍ ᒪᕐᕈᐃᖅᓱᑲᓐᓂᖅᓱᒍ ᑕᒪᓐᓇ. ᑖᓐᓇ 

ᐊᑯᓂᐅᓂᖅᐹᖑᖃᑕᐅᔪᖅ ᐅᖃᖃᑎᒋᒍᑎᕆᓯᒪᔭᕗᑦ ᒐᕙᒪᑐᖃᒃᑯᓐᓄᑦ, ᒪᕐᕈᐃᖅᓱᕐᓗᒍ ᐃᓚᖓᖅᑕᐅᒍᓐᓇᖅᐸᑦ 

ᑖᒃᓰᔭᕈᑎᐅᕙᑉᐸᑦ ᑲᔪᖏᖅᓴᐃᑦᓯᐊᕐᓂᐊᕈᑦᑕ ᐅᔭᕋᕐᓂᐊᖃᑦᑕᕈᒪᔪᓂᑦ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖄᒃᑲᓐᓂᐊᒍᓪᓗ ᒪᕐᕈᐃᖅᓯᕐᓗᓂ ᐃᓚᖓᐃᔾᔫᒥᒃᑲᓐᓂᖅ 

ᑖᒃᓯᓂᑦ ᑖᒃᑯᐊ ᒪᓕᓪᓗᐊᑐᐃᓐᓇᕐᒪᑕ ᒐᕙᒪᑐᖃᒃᑯᑦ ᐃᓱᒪᒋᔭᖏᓐᓂᑦ. ᓇᐅᒃᑯᓪᓕ ᑕᐃᒪ ᐊᔾᔨᒌᖏᓐᓂᖅᑕᖃᕐᒪᑦ 

ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᔭᕋᕐᓂᐊᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᕐᒥᑦ ᐅᑭᐅᖅᑕᖅᑐᒥ 

ᒐᕙᒪᖃᕐᕕᐅᔪᑦ ᑐᑭᒧᐊᖃᑎᒌᑦᑐᐃᓐᓇᐅᔪᑦ ᑖᒃᓰᔭᕐᓂᕐᒧᑦ ᐃᓚᖓᕆᐊᕈᑎᐅᒍᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᑦ, ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᒃᑲᓐᓂᕈᒪᒐᓗᐊᖅᓱᖓ ᖃᓄᐃᓕᖓᓕᕐᓂᖏᑕ 

ᐅᖃᖃᑎᖃᖅᐸᓐᓂᕆᔭᖏᑦ ᒐᕙᒪᑐᖃᒃᑯᓐᓂ ᑖᒃᓰᔭᕈᑎᐅᔪᒧᑦ. ᐃᒻᒪᖃ ᑮᓇᐅᔭᖃᐃ ᐃᓱᒪᒋᓪᓗᒋᑦ.  

 

ᑭᑐᑦ ᓂᕆᐅᓐᓂᖃᖅᐸᑦ ᐃᑲᔪᕈᑎᐅᒍᓐᓇᓂᐊᖅᑐᓂᑦ ᐅᑭᐅᖅᑕᑐᒥ ᐅᔭᕋᕐᓂᐊᕐᓂᖃᕈᒪᑦᓯᐊᕋᔭᖅᐸᑦ, 

ᐱᑕᖃᖅᐸᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᔭᕋᕐᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕆᐅᒋᔭᐅᔪᑦ ᑖᒻᓇ 

ᐃᑲᔪᕈᑎᓐᓂᖃᕋᔭᖅᐸᑦ ᑖᒃᓰᔭᓗᐊᖏᓂᕐᒧᑦ. ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓗᑦᑖᓂ ᑕᑯᒃᑲᓐᓂᕋᔭᕋᓗᐊᐸᑉᑕ 

ᐅᔭᕋᕐᓂᐊᐸᑦᑐᓂᑦ ᐅᑭᐅᖅᑕᖅᑐᒨᖅᐸᓪᓕᐊᔪᓂᑦ. ᑖᓐᓇᐅᖏᑎᓪᓗᒍ ᐊᑭᒋᔭᐅᔪᓪᓗ ᐱᓪᓗᒋᑦ 

ᐅᔭᕋᕐᓂᐊᕐᕕᑖᕐᓂᐊᖅᐸᑦ, ᐃᓚᒋᔭᐅᑐᐃᓐᓇᒥᒻᒪᑦ, ᐃᓛᒃ ᑯᓅᒻᒥᕈᑎᐅᕙᑦᑐᖅ ᑮᓇᐅᔭᖅᑐᖁᑎᖃᕆᐊᒥᑦ 

ᐅᑭᐅᖅᑕᖅᑐᒥ. 

 

ᐱᓇᐊᓱᖃᑎᒌᑦᓴᐃᓐᓇᒋᐊᖃᕐᓂᐊᖅᑐᒍᑦ ᓯᕗᒧᑦᓯᐊᕐᓂᖃᖁᓪᓗᑕ ᐅᑭᐅᑦᑕᖅᑐᒥ, ᐱᒃᑲᓐᓂᕆᐊᖃᕐᓂᐊᕐᓂᑎᓐᓄᑦ. 

ᐊᔭᐅᖅᑐᐃᓇᕐᓂᐊᖅᑕᕗᑦ ᒐᕙᒪᑐᖃᒃᑯᑦ ᐅᓄᖅᓯᒋᐊᖅᑕᐅᖁᓪᓗᒍ ᐃᓚᖓᕈᑎᐅᒍᓐᓇᖅᑐᑦ ᑖᒃᓰᔭᕈᑎᓂᑦ, 

ᒐᕙᒪᐅᓂᐊᓕᖅᑐᓄᓪᓗ ᑖᓐᓇ ᐊᔭᐅᖅᑐᐃᑲᓐᓂᒻᒪᕇᓐᓇᕐᓂᖅᓱᑎᒍ ᑖᒃᑯᓄᖓ ᐱᖓᓱᓄᑦ ᒐᕙᒪᖃᕐᕕᐅᔪᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᓂ 7, ᑎᑎᖅᑲᑎᒍᑦ ᐊᐱᖅᑯᑏᑦ. 8, 

ᐅᑎᕈᑏᑦ ᑭᐅᔾᔪᑏᑦ ᑎᑎᕋᖅᓯᒪᔪᓂᑦ ᐊᐱᖅᑯᑎᓂᑦ. 9, ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10, ᐊᑎᓕᐅᖅᑕᐅᓯᒪᔪᐃᑦ. 

11, ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 12, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᑦ ᐱᖁᔭᒃᓴᓂᑦ ᐊᓯᖏᓐᓂᓗ. 

ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᒪᓕᒐᓕᕆᕝᕕᐅᑉ ᐃᒡᓗᖁᑖᓄᑦ ᒪᓕᒐᖏᓄᑦ ᒪᓕᒐᖅ ᐊᒻᒪᓗ 

ᐊᓯᖏᑦ ᒪᓕᒐᐃᑦ ᐊᒃᑐᐊᓂᖃᖅᑐᑦ ᓄᓇᕘᒥ ᒪᓕᒐᓕᐊᕆᔭᓄᑦ ᑎᑎᖅᑲᖏᓄᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᖅ ᓴᖅᑭᒍᒪᓪᓗᒍ ᐱᕈᔭᒃᓴᖅ 75, ᐱᖁᔭᖅ 

ᐋᖅᑭᒋᐊᕈᑎ, ᒪᓕᒐᓕᕆᓂᕐᒧᑦ ᐱᖁᔭᖅ ᐊᓯᖏᓐᓂᓪᓗ ᓄᓇᕗᑦ ᒐᓯᐊᑦ ᐅᖃᓕᒫᒐᖓᓐᓂ ᕿᒥᕐᕈᔭᐅᓯᒪᓕᕐᒪᑦ 

ᑲᑎᒪᔨᑐᐃᓐᓇᐃᑦ ᒪᓕᒐᕐᓂ, ᐊᒻᒪᓗ ᑖᓐᓇ ᐊᖅᑭᒋᐊᖅᑕᐅᓯᒪᓂᖓᑎᑎᒍᑦ ᑎᑎᕋᖅᑕᐅᒃᑲᓐᓂᕐᓂᖓ ᓯᖓᓪᓗ 

ᐃᓱᒪᒃᓴᖅᓯᐅᕈᑕᐅᒍᓐᓇᓕᖅᐳᖅ ᑲᑎᒪᔨᑐᐃᓐᓇᕐᓄᑦ. 

 

ᐅᖃᖅᑏ, ᐊᖏᖅᑕᐅᔪᒪᓪᓗᖓ ᑖᓐᓇ ᐊᑐᖏᑲᐃᓐᓇᕐᓗᒍ 68 (6), ᑖᓐᓇᓗ ᐱᖁᔭᒃᓴᖅ 75 

ᑲᑎᒪᔨᑐᐃᓐᓇᓅᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐹᑦ, ᑖᓐᓇ ᐱᖁᔭᒃᓴᖅ 75 ᐋᖅᑭᒋᐊᖅᑕᐅᓯᒪᓂᖓᓄᑦ ᐅᑎᖅᑎᑕᐅᓕᖁᓪᓗᒍ 

ᒪᓕᒐᓕᐅᕐᕕᒻᒧᑦ?  

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎ, ᑖᓐᓇ 68 (6) ᐊᑐᖏᑲᐃᓐᓇᕐᓗᒍ. ᐱᖁᔭᒃᓴᕐᓗ 75 

ᐅᓪᓗᒥ ᑲᑎᒪᔨᑐᐃᓐᓇᓅᖅᑕᐅᓂᐊᕐᒪᑦ. ᐋᒡᒑᖅᑐᖃᖅᐸ? ᐱᑕᖃᖏᒻᒪᑦ. ᐱᖁᔭᒃᓴᖅ 75 

ᑲᑎᒪᔨᑐᐃᓐᓇᓅᖅᑕᐅᓂᐊᖅᐳᖅ ᐅᓪᓗᒥ. 

 

ᑲᑎᒪᔨᑐᐃᓐᓇᐃᑦ, ᑲᑎᒪᔩᓪᓗ ᐱᖁᔭᒃᓴᓄᑦ ᐊᓯᖏᓐᓂᓪᓗ, ᒥᔅᑕ ᓴᕕᑲᑖᖅ. 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 77 - ᐊᔾᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᔪᒃᓴᓄᑦ ᒪᓕᒐᒃᓴᖅ - ᒐᕙᒪᒃᑯᓐᓄᑦ ᓄᓇᓕᓐᓄᓪᓗ 

ᐱᔨᑦᑎᕋᖅᑎᒃᑯᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᓪᓗᒍ ᐱᖁᔭᒃᓴᖅ 77, ᑭᓱᑐᐃᓐᓇᕐᓄᑦ ᐱᖁᔭᖅ 

ᐋᖅᑭᒋᐊᕈᑎᒧᑦ ᐱᖁᔭᖅ ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᑐᐃᓐᓇᕐᓂᕐᒧᑦ ᒪᓕᒐᓕᕆᓂᕐᒥᑦ, ᐱᖁᔭᒃᓴᓪᓗ 

ᐋᖅᑭᒋᐊᖅᑕᐅᓯᒪᓕᕐᒪᑦ ᑎᑎᕋᖅᑕᐅᑲᓐᓂᖅᓱᓂ, ᐃᓱᒪᒃᓴᖅᓯᐅᕈᑕᐅᒍᓐᓇᓕᖅᐳᖅ ᑲᑎᒪᔨᑐᐃᓐᓇᕐᓄᑦ. 

 

ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐊᑐᖏᑲᐃᓐᓇᕐᓗᒍ ᒪᓕᒋᐊᓕᒃ 68 (6), ᐱᖁᔭᒃᓴᖅ ᑖᓐᓇ 77 

ᑲᑎᒪᔨᑐᐃᓐᓇᕐᓅᖅᑕᐅᑲᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᐱᖁᔭᒃᓴᖅ 77 ᐋᖅᑭᒋᐊᖅᓯᒪᓂᖓᒍᑦ ᑎᑎᕋᖅᑕᐅᑲᓐᓂᖅᓯᒪᓂᖓᒍᓪᓗ  

ᐅᑎᖅᑎᑕᐅᖁᓪᓗᒍ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᒪᓕᒋᐊᓕᒃ 68 (6) ᐊᑐᖏᑲᐃᓐᓇᕐᓗᓂ. 

 

ᐱᕈᔭᒃᓴᖅ 77, ᑲᑎᒪᔨᑐᐃᓐᓇᓅᖅᑕᐅᑲᐅᑎᒋᖁᑉᓗᒍ. ᐋᒡᒑᖅᑐᖃᖅᐹ?  

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐱᑕᖃᖏᒻᒪᑦ. ᐱᖁᔭᒃᓴᖅ 77, ᓅᑕᐅᓂᐊᓕᖅᐳᖅ ᑲᑎᒪᔨᑐᐃᓐᓇᕐᓄᑦ ᐅᑉᓗᒥ. 

 

ᑲᑎᒪᔾᔪᑎᓂ 13, ᐃᓪᓗᒨᖅᑕᐅᓂᖏᑦ ᑎᑎᕋᖅᑕᐅᓯᒪᔪᐃᑦ. ᒪᓕᒐᓕᐅᖅᑎ ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᑦ, 

ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 410 - 6(2): 2023-2024 ᑐᓂᔭᑦ ᑮᓇᐅᔭᒃᑯᓪᓗ ᑐᓐᓂᖅᓴᖅᑕᓄᑦ ᐅᓂᒃᑳᖏᑦ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᓪᓗᒧᑦ ᓴᖅᑭᑎᑦᓯᒋᐊᒥ 

2023-2024 ᐃᑲᔫᑎᑦ ᑐᓂᕐᕈᓯᐊᑦ ᐅᓂᒃᑳᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᑦ ᓴᖅᑭᑎᑦᓯᓂᖅ. ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᒍᕌᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 411 - 6(2): 2023-2024 ᖃᑕᙳᑎᒌᑦ ᐱᓂᕐᓗᒃᑐᓄᑦ ᐊᑯᓐᓂᖅᓱᐃᓂᕐᓄᑦ 

ᒪᖠᒐᖅ ᐊᕐᕌᒍᒧᑦ ᐅᓂᒃᑳᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᐃᓪᓗᒧᑦ ᓴᖅᑭᑎᑦᓯᒋᐊᒥ 

2023-2024 ᐃᓚᒌᓂᑦ ᐱᓂᕐᓗᓐᓂᕐᒧᑦ ᓄᖅᑲᖓᑎᑦᓯᒋᐊᕐᓂᕐᒧᑦ ᐱᖁᔭᒥᑦ ᐅᓂᒃᑳᓕᐊᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ ᑲᑎᒪᔾᔪᑎᓂᑦ 13, ᒪᓕᒐᓕᐅᖅᑎ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 412 - 6(2): 2023-2024 ᓄᓇᕘᑉ ᒐᕙᒪᒃᑯᖏᑕ ᑭᒃᑯᓕᒫᓄᑦ ᐱᔨᑦᑎᕋᖅᑎᑦ 

ᐃᖅᑲᓇᐃᔭᖅᑎᑦ ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓴᖅᑭᑎᑦᓯᒋᐊᒥᑦ 

2023-2024 ᓄᓇᕗᑦ ᒐᕙᒪᒃᑯᑦ ᐱᔨᑦᓯᕈᑎᓄᑦ ᐊᕐᕌᒍᑕᒫᖅᓯᐅᑎᖏᓐᓂ. ᐅᖃᖅᑏ, ᐃᓄᑦᑎᑑᖓᔪᑦ 

ᐱᐅᓂᑦᑕᐅᒍᒪᒍᑎᒃ, ᐊᐅᓪᓚᓛᖅᐸᒃᑲ ᑎᑎᕋᖅᓯᒪᔪᐃᑦ ᐊᓪᓚᕕᖓᓄᑦ ᑎᑎᕋᖅᑎᐅᑉ ᑐᓂᐅᖅᑲᓛᕐᒪᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᓂᑦ 14, ᑐᓴᕈᑏᑦ ᐱᒋᐊᖅᑕᐅᓯᒪᔪᓄᑦ. ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 413 - 6(2): ᑎᑎᖅᑲᖅᑖᕗᑦ ᒥᓂᔅᑐᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ: ᑭᖑᓂᐊᒍᑦ 

ᑐᓴᕆᐊᕈᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᓱᒪᒃᓴᖅᓯᐅᕆᓂᖏᓄᑦ 2025-2026 

ᑮᓇᐅᔭᖅᑑᑎᒃᓴᖏᑦ ᓇᓚᐅᑦᑖᖅᑕᑦ ᐱᓕᕆᕝᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐅᑉ ᑖᔅᓱᒧᖓ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒋᑦ ᑲᑎᒪᕐᔪᐊᕕᒻᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13−ᖓ ᑎᑎᖅᑲᓂᑦ ᓴᖅᑭᖅᑎᕆᓂᖅ. 14, ᖃᐅᔨᒃᑲᐃᔾᔪᑎ 

ᐱᖁᔨᕗᖔᖅᑕᖃᕐᓂᐊᕐᖓᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 047 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ, ᔫᓐ 4, 2025 ᐆᒪᒥᖓ 

ᐱᒋᐊᖅᑎᑦᑎᓛᕋᒪ ᐱᖁᔨᕗᕈᒻᒥᑦ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ 

ᒪᓕᓪᓗᑕ ᒪᓕᒐᖅ 3−ᒥ ᐅᓇ ᑲᑎᒪᕐᔪᐊᕐᕕᒃ ᓄᖅᑲᖅᑲᑦ ᓄᖅᑲᖓᓛᕐᖓᑦ ᓰᑏᑉᐱᕆ 8, 2025−ᕈᕋᓱᐊᕐᓂᖓᓂ. 

ᐅᖃᖅᑏ, ᓈᒻᒪᓈᓕᖅᑲᑦ ᒪᓕᒐᓕᐅᖅᑎᐅᖃᑎᓕᒫᓄᑦ ᐊᖏᖅᑕᐅᒍᒪᓂᐊᖅᑐᖓ, ᒫᓐᓇ ᑲᒪᒋᔪᒪᓗᒍ 

ᐱᖁᔨᕗᖔᕈᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 14, ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ, ᒥᔅᑕ ᕼᐃᒃᔅ. 

 

15−ᖓ ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓂ ᐱᖁᔭᒃᓴᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 047 - 6(2): ᓄᖅᑲᖓᑯᑖᕐᓂᖅ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑲᑎᒪᔨᐅᖃᑎᓕᒫᓐᓄᑦ ᐅᓪᓗᒥ ᐱᖁᔨᕗᖔᕈᑎᒐ 

ᐱᓕᕆᐊᖑᖁᓪᓗᒍ ᐊᐱᕆᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᕼᐃᒃᔅ ᐊᖏᖅᑕᐅᔪᒪᔫᒐᓗᐊᖅ. ᒪᓕᒐᖅ 5(1) ᓴᓂᕌᒎᖅᑕᐅᒍᓐᓇᖁᓪᓗᓂ. ᒫᓐᓇ 

ᖃᐅᔨᒃᑲᐃᔾᔪᑎᒋᖅᑲᐅᔭᖓᓐᓂ ᐱᒋᐊᖅᑎᑦᑎᒍᒪᓕᖅᑐᖅ. ᐋᒡᒑᖅᑕᐅᕙ?  

 

ᒪᓕᒐᓕᐅᖅᑎᑦ ᐃᓚᖏᑦ ᐊᖏᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᓐᖏᒪᑦ, ᐱᖁᔨᕗᖔᕈᑎ ᐅᖃᐅᓯᕆᓕᕈᖅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲᓪᓗ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᕿᑭᖅᑖᓘᑉ 

ᓂᒋᐊᓄᑦ. ᒪᓕᓪᓗᑕ ᒪᓕᒐᖅ 3 ᑲᑎᒪᕐᔪᐊᕐᕕᒃ ᒫᓐᓇ ᐃᔅᓯᕙᓂᖓ ᐃᓱᓕᑉᐸᑦ ᓄᖅᑲᖓᓂᐊᖅᑐᑦ ᓰᑏᑉᐱᕆ 8, 

2025−ᕈᕋᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᒃ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ? ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

 

ᐱᖁᔨᕗᖔᕈᑎᒃ ᑲᔪᓯᔪᖅ. ᑲᑎᒪᔾᔪᑎᔅᓴᑦ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐱᖁᔭᒃᓴᖅ. 18, ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 19, ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᑦ ᐱᖁᔭᔅᓴᓂᑦ ᐊᓯᖏᓐᓂᓪᓗ. 

ᐱᖁᔭᔅᓴᖅ 75 ᐊᒻᒪᓗ ᐱᖁᔭᔅᓴᖅ 77.  

 

ᒥᔅᑕ ᕼᐃᒃᔅ ᐃᔅᓯᕙᐅᑕᐅᓗᓂ. ᐊᒻᒪᓗ ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᑦ 20−ᒥᓂᑦ 

ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏ.  

 

>>ᒪᓕᒐᓕᐅᖅᑎᑦ ᑲᑎᒪᔪᓐᓃᑲᐃᓐᓇᖅᑐᑦ 15:40ᒥ ᐱᒋᐊᒃᑲᓂᖅᑐᑦ 16:02 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥ 

ᐱᔭᒃᓴᖃᖅᑐᒍᑦ ᒪᓕᒐᒃᓴᖅ 75 ᐊᒻᒪᓗ 77. ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 75 ᐊᒻᒪᓗ ᒪᓕᒐᒃᓴᖅ 77. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᑲᒪᖅᑳᕐᓂᐊᕋᑦᑕ ᒪᓕᒐᒃᓴᖅ 75-ᒥ ᐊᒻᒪ ᐱᕕᔅᓴᖃᕈᑦᑕ 

77-ᓗᑦᑕᐅᖅ. ᒥᓂᔅᑕ ᒍᕌᔅ, ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖃᑎᒋᔪᒪᔭᓐᓂ?  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ’. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕ ᑕᕝᕗᙵᕈᓐᓇᖁᓪᓗᒍ ᐃᓕᔅᓯ ᓵᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᒪᓕᒐᓕᕆᕝᕕᐅᑉ ᐃᒡᓗᖁᑖᓄᑦ ᒪᓕᒐᖏᓄᑦ ᒪᓕᒐᖅ ᐊᒻᒪᓗ 

ᐊᓯᖏᑦ ᒪᓕᒐᐃᑦ ᐊᒃᑐᐊᓂᖃᖅᑐᑦ ᓄᓇᕘᒥ ᒪᓕᒐᓕᐊᕆᔭᓄᑦ ᑎᑎᖅᑲᖏᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ. ᖁᔭᓐᓇᒦᒃ. 

ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᓂᔅᑕ ᒍᕌᔅ, ᐱᓕᕆᔩᑦ ᑭᓇᐅᒻᒪᖔᖅ ᓇᓗᓇᐃᖅᑳᓚᐅᕐᓗᒍ 

ᒪᑐᐃᖅᓯᒍᑎᓅᕈᓐᓇᓕᖅᑐᑎᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᕙᖓ ᓴᓂᐊᓃᑦᑐᖅ ᑖᒪᔅ ᐃᐅᓪᔅᕗᑦ, 

ᐊᐅᓚᑦᑎᔨᐅᔪᖅ ᒪᓕᒐᕐᓂᐊᖅᑐᓕᕆᔨᒃᑯᑎᓐᓄᑦ. ᐊᒻᒪᑦᑕᐅᖅ ᐳᓛᕐᕕᖓᓃᒻᒥᔪᖅ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ ᐃᖅᑲᖅᑐᐃᔪᓕᕆᓂᕐᒧᑦ, ᐊᒻᒪᑦᑕᐅᖅ ᒥᓂᔅᑕᐅᑉ ᑐᖏᓕᒋᑲᐃᓐᓇᖅᑕᖓ ᑭᓖᑦ ᐸᓚᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᓪᓗᒃᑯᑦ, ᐃᒃᓯᕙᐅᑖᖅ:  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᑦᑐᖓ ᐅᕙᓃᒋᐊᔅᓴᖅ ᐅᖃᐅᓯᖃᕆᐊᖅᑐᕆᐊᔅᓴᖅ ᒪᓕᒐᒃᓴᖅ 75−ᒥᒃ, ᑖᓐᓇ ᐱᖁᔭᖅ ᐊᓯᔾᔨᖅᓯᓂᐊᕐᓗᓂ 

ᐱᖁᔭᓕᕆᓂᕐᒧᑦ ᐱᖁᔭᕐᒥᒃ ᐊᓯᖏᓐᓂᒡᓗ ᐱᖁᔭᕐᓂᒃ ᐱᔾᔪᑎᖃᕐᓗᑎᒃ ᓄᓇᕗᑦ ᑐᓴᐅᑎᖏᓐᓂ.   

 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᔪᑦ ᒪᓕᒐᓕᕆᔨᒃᑯᓐᓄᑦ ᑖᓐᓇ ᐋᖅᑭᑎᖅᑕᐅᓯᒪᒻᒪᑦ. ᐃᓗᓕᖃᖅᑐᖅ ᒪᓕᒐᕐᓂ 

ᓱᖁᔨᓂᐅᔪᓂᒃ, ᑎᒃᑯᐊᖅᑕᐅᓯᒪᔪᓂ, ᐊᒻᒪ ᐲᖅᑕᐅᔪᓂ, ᒐᕙᒪᒃᑯᓄᓪᓗ ᒐᕙᒪᒃᑯᓅᙱᑐᕐᓗ ᖃᐅᔨᒃᑲᐃᔾᔪᑎᓂᑦ 

ᓴᖅᑭᔮᑦᑎᐊᕈᑕᐅᒐᓱᑦᑐᐃᑦ ᑕᖅᑲᒃᑯᓄᖓ ᑭᒃᑯᓕᒫᓄᑦ. ᑖᒃᑯᐊ ᑐᓴᐅᑎᓕᕆᔩᑦ ᐱᑐᖄᓗᓐᓂᑦ ᓱᓕ ᒪᓕᖃᑦᑕᕐᖓᑕ 

ᑐᓴᐅᑏᑦ ᒪᓕᑉᐸᑦᑕᒥᓂᖏᓐᓂ. ᐸᐃᑉᐹᒨᖅᑕᐅᖃᑦᑕᓚᐅᖅᑐᑎᑦ ᐊᒻᒪᓗᑦᑕᐅᖅ ᐱᖁᔭᐃᑦ ᖃᓄᖅ 

ᐊᒥᓱᓕᐅᖅᑕᐅᒋᐊᖃᕐᒪᖔᑕ ᐅᐊᑦᑎᐊᕈᕐᓂᓴᖅᑎᑐᑦ ᐸᐃᑉᐹᑐᐃᓐᓇᖅᑎᒍᑦ ᓴᖅᑭᖅᑕᐅᖃᑦᑕᖅᓯᒪᕙᓚᐅᕐᖓᑕ. 

ᐅᐊᑦᑎᐊᕈᕐᓂᓴᐅᓗᐊᓕᖅᑐᓂᒃ ᑕᒪᓐᓇ ᐊᐅᓚᔾᔪᓯᖅ. 

 

ᒪᓕᒐᒃᓴᖅ 75, ᐋᖅᑭᒋᐊᕆᒐᓱᑦᑐᖅ ᐱᖁᔭᕐᓂᑦ ᐲᔭᐅᓗᑎᑦ ᐊᒥᓱᓕᐅᑐᐃᓐᓇᖃᑦᑕᕆᐊᖃᙱᓂᕐᓗᑎᑦ ᐸᐃᑉᐹᑎᒍᑦ,  

ᖃᐅᔨᒃᑲᐃᔾᔪᑎᕈᓘᔭᕐᓂᓪᓗ. ᐅᒃᑑᑎᒋᓗᒋᑦ ᖃᐅᔨᒃᑲᐃᔾᔪᑎᐅᔪᑦ ᓱᕋᑦᑕᐅᓂᐊᓕᖅᑐᓂ ᐱᑐᖃᐅᓗᐊᓕᖅᑐᓂ ᐊᒻᒪ 

ᑎᑎᕋᖅᑕᐅᓯᒪᖃᑦᑕᖅᑐᒥᓂᕐᓂ ᐊᒻᒪ ᓄᓇᖅᔪᐊᕐᒥᐅᖑᖁᑎᓐᓂ ᐊᖏᖃᑎᒌᒍ ᐊᑐᖅᑕᐅᒐᔪᐃᑦᑐᓂ, ᐊᒻᒪᓗᑦᑕᐅᖅ 

ᓇᖕᒥᓂᖃᐅᑏᑦ, ᒪᓕᒐᕐᓂᐊᖅᑎᖏᓐᓄᑦ ᑲᑐᔾᔨᖃᑎᒌᓐᓂᖏᓐᓄᑦ ᑎᑎᕋᖅᑕᐅᒋᐊᖃᓲᓂᑦ ᐊᒻᒪᓗᑦᑕᐅᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦᑕᐅᖅ, ᐊᐅᓪᓛᖓᕐᓂᐊᓕᕐᖓᑕ ᓱᒃᑲᓕᓂᖅᓴᐅᔪᓄᑦ ᖃᕋᓴᐅᔭᒃᑯᑦ 

ᓴᖅᑭᖅᑕᐅᖃᑦᑕᖔᓕᕐᓗᑎᑦ.  

 

ᐊᒻᒪ ᒪᓕᒐᒃᓴᖅ 75, ᐲᖅᓯᓂᐊᖅᑐᖅ ᐸᐃᑉᐹᑎᒍᑦ ᓴᖅᑭᖅᓯᒋᐊᖃᕐᓂᖏᓐᓂ ᒪᓕᒐᖏᓐᓂ ᓄᓇᕗᑦ 

ᑐᓴᐅᑎᖁᑎᖏᓐᓂ, ᑕᐃᒃᑯᐊ ᐊᑐᐃᓐᓇᐅᖃᑦᑕᕇᕐᖓᑕ ᒪᓕᒐᓕᕆᔨᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ, ᑕᐃᒫᒃ 

ᒧᕈᐊᑎᖅᑕᐅᖃᑦᑕᔾᔮᒍᓐᓃᕐᖓᑕ ᐊᒻᒪ ᐃᓄᐃᑦ ᐅᑉᐱᕆᔭᖏᓐᓂ ᐅᖃᐅᓯᖃᖅᑐᐃᑦ ᒪᓕᒐᕐᓄᑦ ᑐᕌᖓᔪᐃᑦ, 

ᐅᐊᑦᑎᐊᕈ ᐱᖁᔭᖅᑎᒍᑦ ᓴᖅᑭᖅᑕᐅᒋᐊᖃᖅᐸᓚᐅᕋᓗᐊᕐᖓᑕ ᖃᕋᓴᐅᔭᒃᑯᖔᖅ ᐃᑭᐊᖅᑭᕕᒃᑯᑦ 

ᓴᖅᑭᖅᑕᐅᖃᑦᑕᕐᓂᐊᓕᖅᑐᑦ.  

 

ᑕᐃᒫᒃ ᐱᔭᔅᓵᑖᖅᑎᑦᑎᓗᐊᑐᐃᓐᓇᖃᑦᑕᖅᓯᒪᒻᒪᑕ ᒪᓕᒐᕐᓂᐊᖅᑏᑦ ᐃᖅᑲᓇᐃᔭᖅᑎᖏᓐᓂ, ᑕᐃᒫᒃ 

ᓴᖅᑭᖅᑕᐅᖃᑦᑕᕐᓂᖏᑦ ᓄᓇᕗᑦ ᑐᓴᐅᑎᖏᑕ ᓴᖅᑭᔮᑎᑏᓐᓇᓂᐊᕐᖓᑕ ᑐᑭᓯᐅᒪᔾᔪᕈᓘᔭᕐᓂᑦ ᐊᒻᒪᑦᑕᐅᖅ 

ᑎᑎᕋᖅᓯᒪᓂᖏᓐᓂ ᐋᖅᑭᒋᐊᕆᐊᖅᓯᒪᒻᒥᔪᖅ. ᑖᒃᑯᐊ ᖁᓚᐅᑦᑎᔪᐃᑦ ᒪᓕᒐᐃᑦ ᐃᓱᒪᒋᔭᐅᓪᓗᑎ ᐊᒻᒪᑦᑕᐅᖅ 

ᑎᒃᑯᐊᖅᓯᖃᑦᑕᕐᓂᐅᔪᐃᑦ ᒪᓕᒐᐃᑦ ᒪᓕᑦᑐᒋᑦ ᓄᓇᕗᑦ ᒪᓕᒐᖏᓐᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᐱᖅᑯᑎᓂ ᓂᕆᐅᑦᑎᐊᑐᐃᓐᓇᓂᐊᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᖃᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ, 

ᒪᑐᐃᖅᓯᔾᔪᑎᓂᒃ ᓇᐃᑦᑐᓂᒃ ᐅᖃᐅᓯᖃᕈᒪᕗᖓ ᑲᑎᒪᑐᐃᓐᓇᕐᓗᑕ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᑕ ᐱᖁᔭᒃᓴᖅ 

75−ᒥᒃ, ᐱᖁᔭᖅ ᐋᖅᑭᒋᐊᕈᑦ ᐱᖁᔭᕐᓕᕆᓂᕐᒧᑦ ᐱᖁᔭᕐᔪᐊᖓᓂᒃ ᐊᒻᒪ ᐊᓯᖏᓐᓂᒃ ᐱᖁᔭᐅᔪᓂᒃ 

ᐊᒃᑐᐊᓂᖃᖅᑐᓂᒃ ᓄᓇᕗᒥ ᒪᓕᒐᐃᑦ ᑎᑎᕋᖅᑕᐅᒪᕕᖏᓐᓄᑦ.  

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᔾᔪᑎᖓᓂᒃ ᐱᖁᔭᒃᓴᐅᑉ, ᑕᐃᒃᑯᓂᖓ ᒥᓂᔅᑕᐅᑉ ᓇᓗᓇᐃᕈᑖᖅᑕᖏᓐᓂᒃ 

ᒪᑐᐃᖅᓯᔾᔪᑎᖏᓐᓂ. 

 

ᑲᑎᒪᔨᕋᓛᑦ ᐃᑲᔪᖅᑐᐃᒐᓗᐊᖅᑎᓪᓗᒋᑦ ᐱᓕᕆᕕᐅᑉ ᐃᖅᑲᓇᐃᔭᖅᑕᖓᓐᓂᒃ ᐅᓄᖅᓯᒋᐊᖁᓪᓗᒋᑦ ᑐᓴᒐᒃᓴᑦ 

ᑎᑎᕋᖅᑕᐅᖃᑦᑕᖅᑐᑦ ᑭᖑᕙᖅᓯᒪᖏᓪᓗᑎᒃ ᐱᖁᔭᓕᕆᓂᕐᒧᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᐊᓂ, ᐱᕕᖃᕐᓂᓐᓂ 

ᓇᓗᓇᐃᖅᓯᔪᒪᓪᓗᖓ ᐊᑕᐅᓯᕐᒥᒃ ᐃᓯᒫᓗᖕᓇᖅᑐᒥᒃ. ᑲᑎᒪᔨᑦ ᖃᐅᔨᒪᖕᒪᑕ, ᐃᓚᖓ I ᑕᖅᑭᑕᒫᓐ 

ᑎᑎᕋᖅᑕᐅᕙᒃᑐᑦ ᓄᓇᕗᒥ ᒪᓕᒐᐃᑦ ᑎᑎᕋᖅᑕᐅᒪᕕᖏᓐᓂ ᐱᖃᓯᐅᔾᔨᓯᒪᖕᒪᑕ ᖃᐅᔨᒃᑲᐃᔾᔪᑎᓂᒃ 

ᑎᒃᑯᐊᖅᑕᐅᔪᓂᒃ ᐊᒻᒪ ᐃᓱᒪᓕᐅᕈᑕᐅᔪᓂᒃ.  

ᑖᒃᑯᐊ ᑕᖅᑭᑕᒫᓐ ᑎᑎᕋᖅᑕᐅᖃᑦᑕᖅᑐᑦ ᐊᒃᓱᐊᓗᒃ ᐊᑑᑎᖃᕐᒪᑕ ᒪᓕᒐᓕᐅᖅᑎᓄᑦ ᐊᒻᒪ ᐊᓯᖏᓐᓄᑦ 

ᐊᑐᖃᑦᑕᖅᑐᓄᑦ ᑖᒃᑯᓂᖓ ᑎᑎᕋᖅᑕᐅᕙᓪᓕᐊᕙᒃᑐᓂᒃ. ᐊᒻᒪ ᓇᓗᓇᐃᖅᓯᔪᒪᓪᓗᖓ ᐅᓄᖅᑐᑦ ᓄᓇᕗᒥᐅᑕᐅᔪᑦ, 

ᑎᒃᑯᐊᖅᑕᐅᖃᑦᑕᖅᑐᑦ ᒪᓕᒐᖅᑎᒍᑦ ᓇᓗᓇᐃᒃᑯᑕᐅᖕᒪᑕ ᐱᓕᕆᔨᒻᒪᕆᐅᓂᖏᓐᓂᒃ ᐊᒻᒪ ᐃᒻᒥᒧᑦ ᐃᓅᓯᖓᓂ 

ᓯᕗᒧᐊᒃᐸᓪᓕᐊᓂᕆᓯᒪᔭᖏᓐᓂᒃ. ᑖᒃᑯᐊ ᑎᑎᕋᖅᑕᐅᕙᓪᓕᐊᓂᕆᔭᒃᑕᖏᑦ ᖃᐅᔨᒃᑲᐃᔾᔪᑎᐅᔪᑦ ᐃᓕᓴᖅᓯᓯᒪᕗᑦ 

ᐊᒻᒪ ᐱᖃᓯᐅᔾᔨᓯᒪᓪᓗᑎᒃ ᑭᓇᑐᐃᓐᓇᐅᑉ ᐱᓕᕆᓯᒪᔭᖏᓐᓂᒃ.  

 

ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᖏᑦᑐᑦ ᐱᖅᑯᓯᕐᒥᒃ ᓄᖅᑲᖅᑎᑦᓯᔭᕆᐊᒃᓴᖅ ᑎᑎᕋᖅᑕᐅᕙᓪᓕᐊᓂᕆᕙᒃᑕᖏᓐᓂᒃ 

ᖃᐅᔨᒃᑲᐃᔾᔪᑎᐅᔪᑦ ᑭᓇᒃᑯᑦ ᑎᒃᑯᐊᖅᑕᐅᖕᒪᖔᑕ ᐊᒻᒪ ᐃᓕᓴᕆᔭᐅᖕᒪᖔᑕ ᑎᑎᕋᖅᓯᒪᓂᖓᓂ I−ᒥ ᓄᓇᕗᒥ 

ᒪᓕᒐᐃᑦ ᑎᑎᕋᖅᑕᐅᕙᓪᓕᐊᒪᕕᖓᓐᓂ. ᓇᓗᓇᐃᖅᓯᒋᕗᖓ ᑎᑎᕋᖅᓯᒪᓂᖓᑕ ᐃᓚᖓᓂ 77(1)(c) 

ᐱᖁᔭᓕᕆᓂᕐᒧᑦ ᐱᖁᔭᖅ ᐅᓪᓗᒥᐅᔪᖅ ᒪᓕᒐᖃᕐᒪᑦ ᐃᒪᓐᓇ “ᐊᔾᔨᖏᑦ ᑎᑎᕋᖅᓯᒪᔪᑦ ᓄᓇᕗᒥ ᒪᓕᒐᕐᓂᒃ 

ᑎᑎᕋᖅᑕᐅᒪᕕᖕᒥ ᑐᓂᔭᐅᔭᕆᐊᖃᖅᑐᑦ ᖃᕆᑕᐅᔭᒃᑯᑦ ᐊᑭᓕᖅᓯᖏᓪᓗᑎᒃ” ᐊᑐᓂ ᑲᑎᒪᔨᐅᖃᑕᐅᔪᓄᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ.    

 

ᑲᑎᒪᔨᕋᓛᑦ ᓴᓐᖏᔪᒃᑯᑦ ᐃᑲᔪᖅᑐᑐᐃᕗᑦ ᒪᓕᒐᖓᓂᒃ ᐱᓯᒪᔭᐅᖏᓐᓇᖁᓪᓗᒍ ᐱᖁᔭᐅᑉ ᐃᓗᐊᓂ. 

ᓇᓗᓇᐃᖅᓯᕗᖓ ᑎᑎᕋᖅᓯᒪᓂᐊᕐᒪᑦ ᐊᑕᐅᓯᕐᒥᒃ ᐋᖅᑭᒋᐊᕈᑎᒧᑦ ᐱᖁᔨᕗᖔᕈᑎᖃᖅᑐᖅ ᐱᖁᔭᒃᓴᖅ 

ᑕᒻᒪᖅᓯᒪᔪᖅ ᐋᖅᑭᒡᑕᐅᓪᓗᓂ ᐊᒻᒪ ᑖᒃᑯᐊ ᐊᖏᖅᑕᐅᓚᐅᖅᑐᑦ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ ᑲᑎᒪᔨᖃᓛᑦ 

ᐱᖁᔭᐅᑉ ᑎᑎᕋᖅᓯᒪᓂᖏᑕ ᓈᓴᐅᑎᖏᑎᒍᑦ ᑲᑎᒪᔾᔪᑎᖃᖅᑎᓪᓗᒋᑦ ᐱᖁᔭᒃᓴᒥᒃ. 

 

ᑕᕝᕙᐅᕗᑦ ᐅᖃᐅᓯᒃᓴᒃᑲ ᒪᑐᐃᖅᓯᔾᔪᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒪᑐᐃᓚᐅᙱᓂᕐᓂ ᐅᖃᐅᓯᖃᑐᐃᓐᓇᖅᑳᕈᒪᔪᖓ. 

ᐃᒃᓯᕙᐅᑕᑦᑕ ᐅᖃᐅᓯᕆᕋᑖᖅᑕᖏᑦ ᐅᖃᒃᑲᓐᓂᕈᒪᒐᒃᑭᑦ. ᐱᓯᒪᐃᓐᓇᕈᒪᒐᑦᑎᒍ ᓄᓇᕗᑦ ᑐᓴᐅᑎᖏᓐᓂ.  

 

ᒫᓐᓇᓕᓴᐅᓛᖅ ᐱᓯᒪᒐᒃᑯ, ᐅᖃᐅᓯᖃᖅᓯᒪᒻᒪᑕ, ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᔨᐅᒻᒪᑦ, ᒥᓂᔅᑕ ᒍᕌᔅ, 

ᑖᒃᑯᐊ ᑎᒃᑯᐊᖅᑕᐅᓐᓂᕐᖓᑦ ᐃᓕᓴᕆᔭᐅᒋᐊᖃᖅᑑᔮᕐᖓᑦ. ᓂᕈᐊᖅᑎᒋᓯᒪᔭᕗᑦ ᖃᐅᔨᖃᑦᑕᓚᐅᕐᖓᑕ ᑕᕝᕘᓇ 

ᓴᖅᑭᖅᑕᐅᑎᓪᓗᒋᑦ ᐊᔪᙱᓐᓂᖏᓐᓂ ᑕᐃᒫᓪᓗ ᑎᒃᑯᐊᖅᑕᐅᓯᒪᔪᕈᓘᔭᕐᓂᑦ. ᑕᐃᒪᐃᓕᖓᐃᓐᓇᖃᑦᑕᖅᑲᑕ ᓄᓇᕗᑦ 

ᑐᓴᐅᑎᖏᓐᓂ ᐱᐅᒋᒐᔭᕋᑦᑎᒍᑦ.  

 

ᒫᓐᓇ ᒪᑐᐃᖅᑲᕋ ᐅᖃᐅᓯᔅᓴᑐᐃᓐᓇᓕᑦᑕᖃᖅᑲᑦ. ᐃᓵᑦᑐᖃᙱᒻᒪᑦ. ᒪᓕᒐᒃᓴᖅ 75-ᕆᔅᓯ ᐃᔾᔪᔪᖁᑎᔅᓯᓐᓂ. 

ᒐᕙᒪᒃᑯᑦ ᒪᓕᒐᒃᓴᖓ, ᐋᖅᑭᒋᐊᖅᓯᔾᔪᑕᐅᔪᖅ ᓄᓇᕗᒻᒥ ᑐᓴᐅᑎᖏᓐᓂ, ᑕᐃᒫᒃ ᑎᑎᕋᖅᑕᐅᓕᖅᑭᔅᓯᒪᒻᒪᑦ. 

ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ? ᐅᐊᑦᑎᐊᕈᐊᐃ ᓈᓴᐅᑎᖏᑎᒎᕐᓂᐊᕋᑦᑕ. ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 8. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 9. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 10. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 11. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 12. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 13. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 14. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 15. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 16. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 17. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ, ᑎᑎᕋᖅᓯᒪᓂᖓ 18. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 75 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᑎᑎᕋᖅᓯᒪᓂᖓ 19. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᕿᑦᑕᖅᑕᐅᒃᑲᓂᕐᖓᑦᑕ ᓈᓴᐅᑎᑖᓂᕐᓂᖓᑦᑕ. ᒪᓕᒐᒃᓴᖅ 75 

ᐊᖏᖅᑕᐅᕚ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓰ ᒪᓕᒐᒃᓴᖅ 75, ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᔪᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ, ᒥᓂᔅᑕ ᒪᑐᓯᒍᑎᔅᓴᖃᖅᑮᑦ ᓇᐃᓈᕐᓗᒍ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ. ᖃᐅᔨᒪᓂᖅᓯᓐᓂ 

ᐃᑲᔫᑎᖃᖃᑦᑕᕋᔅᓯ. ᒪᓕᒐᓕᕆᔨᒃᑯᓪᓕ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᖅᑲᒃᑲ ᐊᒻᒪ ᒪᓕᒐᓕᐅᕐᕕᐅᑦᑕᐅᖅ 

ᐃᖅᑲᓇᐃᔭᖅᑎᖏᑦᑕᐅᖅ ᐱᖃᑕᐅᓯᒪᒻᒪᑕ. ᖁᔭᓐᓇᒦᒃᑲᓂᖅᑲᔅᓯ ᐅᖃᐅᓯᕆᕋᑖᖅᑕᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᑲᓃᖏᓐᓇᓂᐊᖅᑐᑎᑦ ᒪᓕᒐᒃᓴᖅ ᑖᓐᓇ ᐱᖃᑖ. ᑖᒃᑯᐊ 

ᐸᐃᑉᐹᑦ ᐊᑐᐃᓐᓇᕈᕋᓱᒃᑲᒃᑭᑦ. ᑖᓐᓇ ᐊᐱᖅᓱᖅᑕᐅᕕᒻᒦᖃᑕᐅᔪᖅ ᑕᕝᕙᓃᖏᓐᓇᕐᓗᑎᑦ. ᑖᒃᑯᐊ 

ᑕᕝᕙᓃᖏᓐᓇᓂᐊᖅᑐᖅ ᒪᓕᒐᒃᓴᓕᕆᑎᓪᓗᑕ ᐊᐃᑉᐸᖓᓂ. ᐸᕐᓈᔪᑲᐃᓐᓇᓂᐊᕋᑦᑕ. ᐅᐊᑦᑎᐊᕈᐊᐃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:13ᒥ ᑲᑎᒪᓯᒋᐊᕆᓪᓗᑎᒃ 16:14ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ ᑲᑎᒪᔨᕋᓛᑎᒍᑦ. ᒪᓕᒐᒃᓴᖅ 77, ᑖᓐᓇ 

ᑎᑎᕋᖅᑕᐅᑲᓐᓂᖅᓯᒪᓕᖅᑎᓪᓗᒍ ᐋᖅᑭᒋᐊᖅᓯᒪᓕᑎᓪᓗᒋᑦ, ᐋᖅᑭᒋᐊᕈᑎ ᐅᖃᐅᓯᓕᕆᓂᕐᒧᑦ.  

 

ᑖᒃᑯᐊ ᑕᑲᓇᓃᒻᒪᑕ ᐊᐱᖅᓱᖅᑕᐅᕕᒻᒥ ᐊᐱᖅᓱᖅᑕᐅᓂᐊᖅᑐᑦ. ᑖᓐᓇ ᒥᓂᔅᑕ ᒍᕌᔅ, ᑎᑎᕋᖅᑕᐅᓯᒪᓂᐊᕐᒪᑦ, 

ᑭᓇᐅᒻᒪᖔᖅ ᐱᖃᑎᒋᔭᐃᑦ ᑕᐃᑲᐃᓐᓇᓂᐊᖅᐸᑦ, ᒪᑐᐃᕈᑎᑎᑦ ᐅᖃᐅᓯᕆᓂᐊᓕᖅᐸᑎᑦ.  

 

ᒪᓕᒐᒃᓴᖅ 77 - ᐊᔾᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᔪᒃᓴᓄᑦ ᒪᓕᒐᒃᓴᖅ - ᒐᕙᒪᒃᑯᓐᓄᑦ ᓄᓇᓕᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ)-ᒃᑲᓐᓂᖅ, ᐃᒃᓯᕙᐅᑖᖅ. ᑎᑎᕋᖅᑕᐅᓯᒪᓂᐊᕐᒪᑦ ᑖᒪᔅ 

ᐃᐅᓪᕗᐊᔅ, ᑖᓐᓇ ᒪᓕᒐᒃᓴᓕᕆᓂᕐᒧᑦ ᐱᓕᕆᔨᐅᔪᖅ ᑖᒃᑯᐊ ᖃᐅᔨᒪᓕᖅᑐᑦ ᐅᕙᑦᑎᓐᓂ ᑕᒫᓃᓕᕐᒪᑦ. ᐊᒻᒪ 

ᑕᒫᓃᖃᑕᐅᒻᒥᔪᖅ ᑎᓕ ᐸᓚᐃ, ᑖᓐᓇ ᐃᑲᔪᖅᑎᒋᔭᐅᓚᐅᖅᑐᖅ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᓕᕆᓂᕐᒧᓪᓗ, ᒫᓐᓇ 

ᑐᖏᓕᕆᔭᐅᑲᐃᓐᓇᖅᑐᖅ ᒥᓂᔅᑕᒧᑦ. ᖃᐅᔨᒪᔭᐃᓐᓇᕗᑦ ᑎᓕᒥ ᖃᐅᔨᒪᔪᒍᑦ. ᑐᙵᓱᒋᑦ ᒪᓕᒐᓕᐅᕐᕕᖕᒧᑦ.  

 

ᐅᓪᓗᑦᑎᐊᕙᒃᑯᑦ, ᐃᒃᓯᕙᐅᑖᖅ: ᑕᒫᓃᑦᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐱᖁᔭᒃᓴᖅ 77-ᒥ, ᑭᓱᑐᐃᓐᓇᕐᓄᑦ 

ᒪᓕᒐᖅᑎᒍᑦ ᐋᖅᑭᒋᐊᖅᓯᒪᔪᑦ ᐱᖁᔭᕐᒥ. 

 

ᓄᓇᕗᑦ ᒐᕙᒪᒃᑯᑦ ᐊᑐᓲᖑᕗᑦ ᑭᓱᑐᐃᓐᓇᕐᓂᑦ ᒪᓕᒐᖅᑎᒍᑦ ᐋᖅᑭᒋᐊᖅᑕᐅᓪᓗᑎᒃ ᒪᓕᒐᐃᑦ ᑕᒻᒪᖅᓯᒪᔪᑦ 

ᐋᖅᑭᒋᐊᕈᑕᐅᓪᓗᑎᒃ, ᓈᒻᒪᙱᑦᑐᓂᑦ, ᓄᑕᐅᙱᓗᐊᓕᖅᑐᓪᓘᓐᓃᑦ ᑕᐃᒎᓯᑦ ᓄᓇᕗᒻᒥ ᒪᓕᒐᖏᓐᓂᒃ 

ᐋᖅᑭᒋᐊᖅᑕᐅᓗᑎᒃ ᐱᓕᕆᔾᔪᑎᓄᓪᓗ ᐱᐅᓯᒋᐊᖅᑕᐅᓗᑎᒃ. 

 

ᐱᖁᔭᒃᓴᖅ 77 ᐋᖅᑭᒋᐊᕆᓂᖅ 55-ᓂ ᒪᓕᒐᕐᓂᑦ. 

 

ᑖᓐᓇ ᐱᖁᔭᒃᓴᖅ ᐋᖅᑭᒃᑕᐅᓯᒪᕗᖅ ᐱᐅᓯᕚᓪᓕᕈᑕᐅᓂᐊᕐᓗᓂ ᐊᑐᐃᓐᓇᐅᓂᖏᓐᓄᑦ ᐊᒻᒪᓗ 

ᑐᑭᓯᔭᐅᑦᑎᐊᓂᖅᓴᐅᖁᓪᓗᒋᑦ ᑭᖑᕝᕖᓂᒃᑯᑦ ᐅᖃᐅᓯᑐᐃᓐᓇᕐᓂᒃ ᑐᑭᓯᓇᑦᑎᐊᖅᑐᓂᒃ, ᒪᓕᒐᖅ 

ᓴᖅᑭᔮᕐᓂᖅᓴᐅᓕᕐᓗᓂ ᐊᒻᒪᓗ ᑐᑭᓯᓇᕐᓂᖅᓴᐅᓕᕐᓗᓂ ᑭᒃᑯᑐᐃᓐᓇᕐᓄᑦ ᑐᑭᓯᔭᐅᔪᓐᓇᕐᓗᓂ. ᐲᖅᓯᓂᒃᑯᑦ 

ᐱᔭᕆᑐᔪᓂᒃ ᐊᒻᒪᓗ ᑎᑎᖅᑲᑐᖃᕐᓂᒃ, ᑖᓐᓇ ᒪᓕᒐᒃᓴᖅ ᓇᓗᓇᐃᖅᓯᔾᔪᑕᐅᔪᖅ ᐃᓄᖕᓂᒃ, ᖃᐅᔨᒪᓇᓱᐊᕐᓗᑎᒃ 

ᖃᓄᐃᓕᐅᖃᑦᑕᖅᓯᒪᒐᓗᐊᕈᑎᒃ ᐅᕝᕙᓘᓐᓃᑦ ᖃᐅᔨᒪᒐᓗᐊᕈᑎᒃ ᒪᓕᒐᖅᑎᒍᑦ ᑕᐃᒎᓯᕐᓂᒃ, 

ᑐᑭᓯᔭᐅᓂᖅᓴᐅᔪᓐᓇᕐᒪᑕ ᒪᓕᒐᕐᓂᒃ ᐊᐅᓚᑦᑎᔾᔪᑕᐅᔪᓂᒃ. 

 

ᐊᒻᒪᓗᑦᑕᐅᖅ, ᓄᑖᙳᖅᑎᕆᓂᕐᒥᒃ ᒪᓕᒐᖅᑎᒍᑦ ᐅᖃᐅᓯᕐᓂᑦ, ᐱᖁᔭᒃᓴᖅ ᕿᓂᕐᒥᔪᖅ ᐊᖏᖅᑕᐅᔪᒪᓪᓗᑕ 

ᐊᖏᖅᑕᐅᔪᓂᒡᓗ ᐃᓚᓕᐅᔾᔨᓂᖅᓴᐅᓗᑎᒃ. ᐊᓯᔾᔨᕆᐊᖅᑕᐅᓯᒪᔪᖅ ᐅᖃᐅᓯᖅᑕᖅ ᐃᓕᓴᖅᓯᕗᖅ 

ᐃᒃᐱᒋᔭᖃᑦᑎᐊᖅᖢᓂᓗ ᐊᔾᔨᒌᙱᑦᑐᓂᒃ ᐃᓕᖅᑯᓯᕆᔭᐅᔪᓂᒃ ᐅᒃᐱᕐᓂᓕᕆᓂᕐᒧᓪᓗ ᐃᓱᒪᒋᔭᐅᕙᒃᑐᓂᒃ 

ᒪᓕᒐᑎᒍᑦ ᑲᔪᓯᓂᕆᔭᐅᕙᒃᑐᓂ, ᐱᓗᐊᙳᐊᖅᖢᓂ ᓄᓇᕗᒻᒥᐅᓄᑦ ᐊᓯᖏᓐᓄᓪᓗ ᐱᔪᒪᑐᐃᓐᓇᕆᐊᓕᖕᓄᑦ 

ᐊᖏᖅᑎᑕᐅᓂᕐᒥᒃ ᐃᓕᖅᑯᓯᑐᖃᒃᑯᑦ ᓱᓕᓂᐊᕐᓂᕋᕐᓂᕐᒥᒃ. 

 

ᐊᒻᒪ ᓱᓕ, ᐱᖁᔭᒃᓴᖅ ᐅᖃᐅᓯᖃᖅᑐᖅ ᒥᑭᑦᑐᓂᒃ ᑕᒻᒪᖅᓯᒪᔪᓂᒃ ᖃᐅᔨᔭᐅᔪᓂᒃ ᕿᒥᕐᕈᔭᐅᒐᔪᒃᑐᒃᑯᑦ ᓄᓇᕗᒻᒥ 

ᒪᓕᒐᐃᑦ ᐅᖃᓕᒫᒐᖏᓐᓂᒃ. ᑖᒃᑯᐊ ᑕᒻᒪᖅᓯᒪᔪᓐᓃᖅᑎᑦᑎᓲᑦ ᐊᔾᔨᒌᒡᔫᒥᔪᓂᒡᓗ, ᑐᑭᓯᓂᕐᓗᒃᑎᑦᑎᑦᑕᐃᓕᒪᓪᓗᑎᒃ. 

ᐋᖅᑭᒋᐊᖅᑕᐅᑎᓪᓗᒋᑦ ᐅᖃᐅᓯᖅᑕᖏᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑦ ᑖᒃᑯᐊ ᐱᔾᔪᑕᐅᔪᑦ, ᑖᓐᓇ ᒪᓕᒐᒃᓴᖅ 

ᓴᙱᒃᑎᑉᐹᓪᓕᖅᑎᑦᑎᕗᖅ ᓱᓕᑦᑎᐊᕐᓂᖓᓂᒃ ᓄᓇᕗᑦ ᒪᓕᒐᖅᑎᒍᑦ ᐋᖅᑭᒃᓯᒪᓂᖓᓂᒃ, 

ᓴᙱᓕᖅᐹᓪᓕᖅᑎᑦᑎᓪᓗᓂ ᑐᕚᕆᔭᒃᓴᒥᓂᒃ ᒪᓕᒐᓕᕆᔨᓄᑦ, ᒪᓕᒐᓕᕆᔨᒃᓴᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑲᑎᒪᔨᐅᖃᑕᐅᔪᑦ ᐊᐱᖅᑯᑎᒃᓴᖃᖅᐸᑕ 

ᐅᖃᐅᓯᒃᓴᖃᖅᐸᑕᓘᓐᓃᑦ ᑐᙵᓱᖁᕙᒃᑲ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ ᑲᑎᒪᔨᐊᓛᓂᒃ. 

ᐅᖃᐅᓯᖄᕐᔪᒍᒪᕗᖓ ᒪᑐᐃᕈᑎᓐᓂᒃ ᑖᒃᑯᐊ ᑲᑎᒪᔨᑐᐃᓐᓇᐃᑦ ᐃᓱᒪᒃᓴᖅᓯᐅᕈᑎᖃᕆᐊᓯᑎᓪᓗᒋᑦ ᐱᖁᔭᒃᓴᒥᒃ 77, 

ᑭᓱᑐᐃᓐᓇᕐᓂᒃ ᐱᖁᔭᕐᓂᒃ ᐋᖅᑭᒋᐊᕆᓂᕐᒧᑦ ᐱᖁᔭᒻᒥᒃ. 

 

ᑲᑎᒪᔨᐊᓛᑦ ᐃᓕᑕᖅᓯᕗᑦ ᐱᔾᔪᑎᓕᒫᖏᑕ ᐱᖁᔭᒃᓴᐅᑉ, ᒥᓂᔅᑕᐅᑉ ᐅᓂᒃᑳᕆᖅᑲᐅᔭᖓᑐᑦ ᒪᑐᐃᕈᑎᒥᓂᒃ. ᑖᓐᓇ 

ᐋᖅᑭᒋᐊᕈᑎᑐᐃᓐᓇᖅ ᖃᓄᐃᒍᑕᐅᖏᑦᑐᓂᒃ. 

 

ᓂᕆᓕᐅᖅᑕᐅᓯᒪᕗᑦ ᐱᓪᓗᒍ, ᐊᑕᐅᓯᕐᒥᒃ ᐱᖁᔨᕗᖔᖅᑕᖃᓚᐅᖅᑐᖅ ᐱᖁᔭᒃᓴᖅ ᐋᖅᑭᒋᐊᖁᓪᓗᒍ, 

ᓇᕿᑦᑕᑲᒻᒪᒃᓯᒪᔪᖅ ᒥᓂᔅᑕ ᓵᑦᑎᓐᓃᓵᓚᐅᖅᑎᓪᓗᒍ ᐊᒻᒪ ᓈᓴᐅᑎᖏᑦᑎᒍᑦ ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐱᖁᔭᒃᓴᖅ. 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᐃᑦ ᑭᓱᑐᐃᓐᓇᕐᓄᓪᓗ ᑐᕌᖓᔪᑦ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒫᓃᑦᑐᓯ. ᐅᓇ ᐊᐱᖅᑯᑎᒋᔪᒪᔭᕋ ᑖᓐᓇ ᒪᓕᒐᖅ, ᐱᖁᔭᖅ 

ᐅᖃᐅᓯᖃᖅᑐᖅ ᒥᑭᑦᑑᑎᓂᑦ ᑕᒻᒪᖅᓯᒪᔪᓂᒃ ᖃᐅᔨᒪᔪᓂᑦ ᕿᒥᕐᕈᔭᐅᒐᔭᖅᑐᒃᑯᑦ ᓄᓇᕗᒻᒥ ᒪᓕᒐᐃᑦ 

ᐅᖃᓕᒫᒐᖏᓐᓂ. ᐋᖅᑭᓯᒪᓂᖏᑦ ᐃᓄᑦᑎᑑᖅᑐᑦ, ᐃᓄᑦᑎᑑᖅᑐᒥ ᐅᖃᐅᓯᖃᖔᑐᐃᓐᓇᑲᐃᓐᓇᕈᒪᔪᖓ. ᐃᓄᑦᑎᑐᑦ 

ᐅᖃᓕᒫᓲᖑᒐᒪ, ᒪᑯᐊ ᐊᓯᖏᑦᑕᐅᖅ ᑎᑎᕋᖅᓯᒪᓂᖏᑦ ᐃᓄᑦᑎᑐᑦ ᑕᒻᒪᖅᓯᒪᔪᖃᐃᓐᓇᓕᒫᖃᑦᑕᕐᖓᑕ.  

 

ᑕᐃᒪᓕ ᑕᒪᒃᑯᐊ ᑕᒻᒪᖅᓯᒪᔪᑦ ᐅᖃᓕᒫᖅᑕᐅᑦᑎᐊᕐᓗᑎᑦ ᐱᓕᕆᐊᒥᓂᒃ, ᐃᓄᑦᑎᑑᓕᖅᑕᒥᓃᓐᓇᕐᓂᑦ ᒫᓐᓇ 

ᐅᖃᐅᓯᖃᑲᐃᓐᓇᖅᑐᖓ. ᐆᒃᑑᑎᒋᑐᐃᓐᓇᖅᑐᒍ ᐋᖅᑭᒋᐊᓕᒃᑕᖃᐃᓐᓇᓕᒫᖃᑦᑕᕐᖓᑕ, ᐃᓄᑦᑎᑐᑦ ᐅᖃᓕᒫᓲᖑᒐᒪ, 

ᐅᔾᔨᕆᖃᑦᑕᕋᒃᑯᑦ ᑕᒪᓐᓇ ᐊᑐᐊᖅᑕᐅᖃᑦᑕᙱᒋᐊᖏᓐᓂ ᑎᑎᕋᖅᑕᒥᓃᑦ, ᓇᕿᑦᑕᖅᑕᒥᓃᑦ, ᑕᐃᒫᑦᑎᐊᖑᙱᑦᑐᖅ 

ᐊᑐᖃᑦᑕᕐᓂᖏᑦ ᒪᓕᒐᒃᓴᐃᑦ ᑎᑎᕋᖅᑕᐅᓯᒪᓂᖏᑦ ᐃᓄᑦᑎᑐᑦ ᐅᖃᓕᒫᖃᓯᐅᔾᔭᐅᑦᑎᐊᖃᑦᑕᕐᒪᖔᑕ, 

ᐃᓱᒫᓗᒋᔭᐅᖃᑦᑕᖁᓪᓗᒍᓘᓐᓃᑦ.  

 

ᐃᒫᑐᐃᓐᓇᖔᖃᐃ ᐅᖃᐅᓯᕆᒍᒃᑯ ᓈᒻᒪᑦᑐᖅ ᐱᑕᖃᐃᓐᓇᓕᒫᖃᑦᑕᐸᒻᒪᑦ. ᑕᐃᒪᐃᓐᓂᑯᖓᓄᑦ ᑖᓐᓇ 

ᐃᓕᓯᒪᖁᓪᓗᒍ ᑲᑎᒪᔾᔪᑎᑦᑎᓐᓂ ᐅᖃᐅᓯᕆᔭᕋ ᓂᓪᓕᐅᑎᒋᑲᐃᓐᓇᖅᑲᕋ. ᐃᓱᒫᓗᒋᓪᓗᒍ ᐱᙱᑕᕋ, ᑭᓯᐊᓂ 

ᑎᑎᕋᖅᓯᒪᓂᕆᕙᑦᑕᖏᑦ ᐃᓄᒃᑐᑦ ᖃᐅᔨᓴᖅᑕᐅᓂᖃᕐᓗᑎᑦ ᐱᑦᑎᐊᖅᓯᒪᒐᓗᐊᕐᒪᖔᑕ.  

 

ᑕᐃᒪᐃᑦᑐᖃᖃᑦᑕᕐᒪᖔᖅ, ᑕᐃᒪᐃᑦᑐᖃᖃᑦᑕᙱᒋᐊᖓᓂᒃ ᑲᖐᒋᑐᐃᓐᓇᖅᑐᕈ ᐅᖃᐅᓯᕆᕙᕋ ᑖᓐᓇ ᐃᓄᒃᑎᑐᑦ 

ᐅᖃᓕᒫᖅᐸᒃᑲᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᓂᓪᓕᕈᒪᕚ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨ ᑖᔅᓱᒥᖓ ᐱᒻᒪᕆᐅᔪᒥᒃ 

ᓴᖅᑭᑦᑎᒻᒪᑦ. ᖃᐅᔨᒪᒐᑦᑕ ᓇᕿᑦᑕᐃᓐᓇᕐᓗᖃᑦᑕᕋᑦᑕ ᑎᑎᕋᖅᓯᒪᔪᓂᒃ ᕿᓂᕐᕕᐅᖃᑦᑕᕋᑦᑕ, ᐃᓛᒃ ᐱᑕᖃᕐᓂᖅᐸᑦ, 

ᖃᐅᔨᒃᑲᐃᖃᑦᑕᕆᑦ ᐅᕙᓐᓄᑦ ᑖᒃᑯᓄᖓ ᑐᓴᖅᑎᑎᔾᔪᑎᒋᓂᐊᕋᑦᑎᒍᑦ ᐃᖅᑲᓇᐃᔭᖅᑎᑎᓐᓄᑦ ᐱᓕᕆᕕᑦᑎᓐᓂ. 

ᑭᓯᐊᓂ, ᑖᓐᓇ ᐊᐱᕆᔪᒪᓪᓗᒍ, ᒥᔅᑕ ᐃᐅᓪᕗᐊᔅ ᓂᓪᓕᑲᓐᓂᖁᓪᓗᒍ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᕗᐊᔅ.  

 

ᐃᐅᓪᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐃᓄᑦᑎᑑᖅᑐᓂᑦ ᑕᐃᒃᑯᓂᖓ ᑕᐃᒪᙵᑦ 

ᐅᖃᓕᒫᖅᑎᖃᕋᓗᐊᖅᑐᒍᑦ, ᑭᓯᐊᓂ ᐱᓕᕆᕕᕗᑦ ᑎᓴᒪᓂᑦ ᐃᓄᒃᑎᑐᓕᕆᔨᖃᕋᑦᑕ. ᐊᑕᐅᓯᖅ ᐃᓄᒃ, 

ᑐᑭᓕᐅᕆᑦᑕᖅᑯᖅ, ᐱᖃᑖ, ᑐᓵᔨ ᐅᖃᓕᒫᑦᑕᖅᑯᖅ ᐃᓄᑦᑎᑑᓕᕐᖓᖅᑕᖓᓂᒃ ᐊᒻᒪᓗᑦᑕᐅᖅ ᑭᖑᓪᓕᖅᐹᒥᒃ 

ᐅᖃᓕᒫᑦᑕᖅᑯ ᐊᖓᔪᖅᑳᖓᑦ ᐃᓄᑦᑎᑑᓕᕆᔨᒃᑯᑦ ᒪᓕᒐᒃᓴᓂᑦ. ᑕᐃᓐᓇᑑᙱᑉᐸᑦ ᐅᖃᓕᒫᕐᓂᐊᙱᑉᐸᑦ ᑖᒃᑯᐊ 

ᐊᓯᖏᑦ ᐊᖓᔪᖅᑳᓪᓗ ᐱᖓᔪᖓᓐᓂᒃ ᐃᓂᖃᖅᑑᒐᓗᐊᖅ.  

 

ᐊᑕᐅᓯᕐᒥᒃ ᐅᖃᓕᒫᖅᑎᑦᑎᔨᖃᑦᑐᖅ, ᒪᕐᕉᓚᐅᓲᖑᔫᒃ ᐅᖃᓕᒫᖅᑑᒃ, ᑭᓯᐊᓂ ᐱᔭᕐᓂᙱᑦᑐᖅᓯᐅᖃᑦᑕᕋᑦᑕ 

ᐅᖃᐅᓯᖃᑎᒌᙱᐊᔪᓐᓂᖅ ᑖᓐᓇ ᐱᔾᔪᑎᒋᓪᓗᒍ. ᓴᓂᑭᓗᐊᕐᒦᖔᖅᑐᖅ, ᖃᐅᓱᐃᑦᑐᕐᒦᖔᖅᑐᖅ, 

ᖃᒪᓂ’ᑐᐅᕐᒦᖔᖅᑐᕐᓗ, ᐃᖅᑲᓇᐃᔭᖅᑎᒋᒐᑦᑎᒍᑦ, ᒥᑦᑎᒪᑕᓕᒻᒦᖔᖅᑐᕐᓗ. ᑖᒃᑯᐊ ᑕᕝᕙ ᐊᔾᔨᒌᙱᒻᒪᑕ 

ᐅᖃᐅᓯᖃᑎᒌᙱᐊᕐᔪᖃᑦᑕᖅᑐᑦ ᑕᐃᒪᓐᓇ.  

 

ᐃᖅᑲᓇᐃᔭᖅᑕᖓᑕ ᐱᖃᑖᑦᑕ ᐊᓯᐊᑦᑕ ᐅᖃᓕᒫᖅᑕᐅᓗᐊᕈᓐᓇᙱᑦᑕᖓ 

ᐅᖃᐅᓯᖃᑎᒌᙱᐊᕐᔪᒻᒪᑕ−ᓂᕐᓗᔅᓯᒪᓂᐸᑦ ᐅᖃᐅᓯᖃᑎᒌᓂᕐᓗ ᑕᒻᒪᖅᓯᒪᑉᐸᑦ ᐋᖅᑭᑦᑕᐅᖃᑦᑕᕐᒥᔪᑦ. ᑕᐃᒪᓐᓇ 

ᑕᕝᕙ ᐅᖃᐅᓯᖃᑎᒌᙱᐊᕐᔪᖃᑦᑕᕐᓂᖏᑦ ᑕᐃᒪᓐᓇ ᑕᐃᒪᐃᔾᔪᑎᒋᖃᑦᑕᖅᑕᖓ, ᑭᓯᐊᓂ 

ᐱᓕᕆᓇᓱᑦᑎᐊᖃᑦᑕᖅᑐᒍᑦ ᑕᒻᒪᖅᓯᔪᑦ ᐋᖅᑭᓱᖅᑕᐅᓇᓱᒡᓗᑎᑦ ᓇᓗᓇᐃᖅᑕᐅᓇᓱᓪᓗᑎᓪᓗ. ᖃᓪᓗᓈᑎᑑᖅᑐᓂᓪᓗ 

ᐃᓄᑦᑎᑑᖅᑐᓂᓪᓗ ᐅᖃᓕᒫᖅᑎᖃᕐᒥᔪᒍᑦ. ᑕᐃᒃᑯᓂᖓ ᐃᓄᐃᓴᒡᓕᑎᑦᑎᓇᓱᖃᑦᑕᖅᑐᒎᒐᓗᐊᖅ ᑕᒻᒪᖅᓯᒪᔪᓂᒃ 

ᓇᕿᓂᕐᓗᒃᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᕋᕕᐅᒃ. ᐱᑲᒻᒪᔅᓯᒪᓂᕐᒥᒃ ᐅᖃᐅᓯᕆᓗᒍ 

ᑕᐃᒪ ᐅᖃᐅᓯᖅ ᓈᒻᒪᓗᐊᖅᑰᙱᒃᑲᓗᐊᖅᐳᖅ ᑕᕝᕙᓂ ᑭᓯᐊᓂ ᓇᕿᑦᑎᓂᒃᑯᑦ ᑕᒻᒪᖅᓯᒪᑐᐃᓐᓇᑐᔅᓴᐅᔪᖅ 

ᐅᖃᐅᓯᖓᒍᑦ ᐃᒃᐱᒋᔭᖓᒍᑦ ᑕᒻᒪᖅᓯᒪᙱᒃᑲᓗᐊᖅᑐᓯᐅᔪᔅᓴᐅᕙᑦᑐᖅ.  

 

ᑭᓯᐊᓂ, ᑕᒪᓐᓇ ᓴᖅᑭᕈᒪᓯᒪᒐᒃᑯ ᐊᑲᐅᓈᓕᖅᑲᑦ. ᑕᐃᒫᒃ ᓴᖅᑭᓚᕿᔭᕋ. ᐅᔾᔨᕆᔭᐅᔪᓐᓇᕐᒪᑕ ᑭᓇᒧᒃᑭᐊᖅ 

ᐃᓄᑦᑎᑐᑦ ᑎᑎᕋᖅᓯᒪᓂᖏᑦ. ᑖᓐᓇ ᐃᒃᐱᒋᔭᐅᓕᖅᑎᐊᕆᐊᖃᕐᓂᖓ ᑐᓴᖅᓴᕈᖁᓪᓗᒍ ᓇᓗᓇᐃᕈᑎᒋᓗᐊᕋᑖᕋᒃᑯ. 

ᖁᔭᓐᓇᒦᓪᓗ ᓇᓗᓇᐃᖅᑕᐅᑦᑎᐊᕋᑖᕐᒪᑦ ᑕᒪᓐᓇ ᕿᒥᕐᕈᔭᐅᒃᑲᓂᕐᓂᕆᕙᑦᑕᖏᓐᓂᑦ. ᑐᑭᓯᑦᑎᐊᖅᑯᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐱᒻᒪᕆᐊᓘᒻᒪᑦ ᑖᓐᓇ ᖁᔭᒋᑦᑎᐊᖅᐸᕋ. ᑕᖅᑲᒃᑯᐊ 

ᖁᔭᓕᑦᑎᐊᑐᔅᓴᐅᒻᒥᔪᑦ ᓴᖅᑭᒃᑲᕕᐅᒃ. ᐅᖃᐅᓯᔅᓴᐃᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ. ᒪᓕᒐᒃᓴᖅ 77-ᒧᐊᕐᓗᓯ 

ᐱᖁᔭᒃᓴᕐᓄᑦ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ?  

  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ?  



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ?  

  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ?  

  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 40. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 50. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 51. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 52. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 53. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 54. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 55. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ ᐃᓘᓐᓇᐅᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 77 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᒪᑐᔾᔪᑎᔅᓴᕐᓄᑦ ᐅᖃᐅᓯᔅᓴᖃᖅᐲᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨᕋᓛᑦ 

ᓂᓪᓕᐅᑎᖃᕋᑖᕋᔅᓯ ᐅᖃᐅᓯᖃᕋᑖᕋᔅᓯᓗ ᑖᒃᑯᓂᖓ. ᐃᖅᑲᓇᐃᔭᖅᑎᑎᓐᓄᑦ ᐊᒃᓱᕈᓚᐅᖅᑐᓄᑦ ᐱᓕᕆᑎᓪᓗᒋᑦ 

ᑖᒃᑯᓂᖓ ᐱᖁᔭᔅᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ ᑖᒃᑯᐊ ᑲᑎᒪᔾᔪᑎᒃᓴᐃᑦ ᐱᔭᕇᕐᒪᑕ. ᓂᑯᕕᓂᐊᓕᕋᒪ 

ᐃᓱᓕᑦᑎᕙᓪᓕᐊᓕᕐᓗᑕ. ᐃᖅᓱᖅᑏ, ᐊᓂᑎᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒦᑦᑐᑦ. ᖁᔭᓐᓇᒦᒃ.  

 

>>ᐃᖅᓱᒃᑎᐅᑉ ᐅᖃᖅᑎ ᐃᓯᖅᑎᑕᖓ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 75 ᐊᒻᒪᓗ 77. 

ᒪᓕᒐᒃᓴᖅ 75 ᐊᒻᒪ 77 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᑦ ᐊᒻᒪᓗ ᐱᖁᔨᕗᖓ ᑖᒃᑯᐊ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᐲᔪᖅ, ᒥᔅ ᓇᑲᓱᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ. 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕ ᒪᓕᒐᓕᕆᔨᒃᑯᑦ, ᒥᔅ ᒍᕌᔅ.  

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᒪᓕᒐᓕᕆᕝᕕᐅᑉ ᐃᒡᓗᖁᑖᓄᑦ ᒪᓕᒐᖏᓄᑦ ᒪᓕᒐᖅ ᐊᒻᒪᓗ 

ᐊᓯᖏᑦ ᒪᓕᒐᐃᑦ ᐊᒃᑐᐊᓂᖃᖅᑐᑦ ᓄᓇᕘᒥ ᒪᓕᒐᓕᐊᕆᔭᓄᑦ ᑎᑎᖅᑲᖏᓄᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ, ᒪᓕᒐᒃᓴᖅ 75, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᖅ ᒪᓕᒐᖏᓐᓂᒃ ᐊᒻᒪ ᓄᓇᕗᑦ ᑐᓴᐅᒪᔾᔪᑎᑦ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖓᕈᑦ ᑲᔪᓯᕗᖅ. ᒪᓕᒐᒃᓴᖅ 75, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ, ᑲᒥᓯᓇᒧᓪᓗ 

ᐊᖏᖅᑕᐅᔪᓐᓇᖅᓯᔪᖅ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ.  

ᒪᓕᒐᒃᓴᖅ 77 - ᐊᔾᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᔪᒃᓴᓄᑦ ᒪᓕᒐᒃᓴᖅ - ᒐᕙᒪᒃᑯᓐᓄᑦ ᓄᓇᓕᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ, ᒪᓕᒐᒃᓴᖅ 77, ᒥᑭᔫᑏᑦ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖓᕈᑦ ᑲᔪᓯᕗᖅ. ᒪᓕᒐᒃᓴᖅ 77, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ, ᑲᒥᓯᓇᒧᓪᓗ 

ᐊᖏᖅᑕᐅᔪᓐᓇᖅᓯᓪᓗᓂ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ 10-ᒥ ᐅᓪᓛᒃᑯᑦ 

ᑲᑎᒪᓂᐊᖅᑐᑦ.  

 

ᑲᑎᒪᔾᔪᑎᒃᓴᐃᑦ, ᐊᐃᐱᖅ, ᔫᓂ 3, 2025, 1:30-ᒥ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᓇᒡᒐᔾᔭ, ᔫᓂ 2, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᓄᖅᑲᖓᓚᐅᑲᓕᖅᐳᒍᑦ, ᐊᐃᑉᐱᖅ, ᔫᓂ 3, 1:30-ᒥ ᐱᒋᐊᕐᓂᐊᕆᕗᒍᑦ.  

 

ᐃᖅᓱᑦᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:34ᒧᐊᖅᑎᓪᓗᒍ



 

 

 


